
ოქტომბერი2014 წელი
ფასი 40 თეთრი

“ЛИТЕРАТУРУЛИ МЕСХЕТИ”

“დადგით მესხეთში აკვნები, აღზარდეთ კვლავ რუსთაველი”

ქართული კულტურის უნიკ-
ალურ ძეგლ-ნაკრძალ ვარძიაში
1966 წელს დაწესებულ და შვიდი
წლის წინ აღდგენილ შოთაობ-
აზე ზღვა ხალხი შეიკრიბა. რა-
თა პოეზიის სახალხო დღესასწა-
ული ეზეიმათ.

ურუსთაველო საქართველო

უქართველებო საქართველოს
ტოლფასია და ამიტომ ყველა-
ფერ ღირსეულს, რაც კი ქარ-
თველ კაცს თავისი არსებობის
ხანგრძლივი დროის მანძილზე
შეუქმნია და დღემდე მოუტანია,

მხოლოდ რუსთაველში ვხედავთ.
ჩვენ, მესხებს, ცხადია, ყველა-
ზე მეტად გვეამაყება რუსთა-
ველის მესხობა, მისი რუსთავე-
ლობა, თუმცა, განა ყველამ იცის
ვერვისგან ანაწონები რა განძი
გვაქვს ვეფხისტყაოსნის სა-
ხით?

იგი ჩვენთვის მეორე ბიბლი-
აცაა, სალოცავი ხატიცაა და,
უპირველესად, სიამაყეა მთელი
ერისა, რომელსაც ოკეანესავით
არც დაშრობა ემუქრება და არც
გაქრობა, იგი იარსებებს იქამდე,

ვიდრე ქართველი კაცი იქნება
დედამიწის ზურგზე, ვიდრე ლექ-
სი იარსებებს და კაცობრიობას
ერთი პოეტი მაინც შემორჩება,
რადგან რუსთაველი ყველა დრო-
ის პოეზიის გვირგვინია.

გასული საუკუნის მეორე ნა-
ხევარში, მას შემდეგ რაც საქარ-
თველოში სახალხო დღესასწა-
ულები დაწესდა, ჩვენი აზრით,
ყველაზე მნიშვნელოვანი პოეზი-
ის სახალხო დღესასწაული _ შო-
თაობაა, რადგან, როგორც დიდი
გალაკტიონი ბრძანებს _ პოეზია
უპირველეს ყოვლისა! ამიტომ
მიგვაჩნია, _ ყველა ღონე უნდა
ვიხმაროთ, რომ ეს დღესასწაული
სრულიად საქართველოს დღე-
სასწაულად ვაქციოთ. ეს შესაძ-
ლებელიცაა და აუცილებელიც!

პოეზიის სახალხო დღესასწა-
ული ორგანიზებულად დაიწყო.
საქართველოს თითქმის ყველა
კუთხიდან შეინიშნებოდა სტუ-
მართა სიმრავლე, განსაკუთრე-
ბით _ დედაქალაქიდან. ამას ის-
იც დაემატა, რომ ყოველ ნაბიჯ-
ზე, ყველა კუთხეში, უცხოელებს
შეხვდებოდით, რომლებიც აღტა-

ცებას ვერ მალავდნენ საინტერე-
სოდ წარმართული ღონისძიების
მიმართ.

_ ბუნება მბრძანებელიაო!
_ უთქვამს დიდ მგოსანს და იმ
დღეს, მიუხედავად მთელ საქარ-
თველოში უამინდობისა, შოთაობ-
ისთვის მას ხელი არ შეუშლია.

ღონისძიება დანიშნულ დროს
დაიწყო, მანამდე კი, უფრო სწო-
რედ, 12 საათიდან, ვარძიის
მთელ ტერიტორიაზე, სადღე-
სასწაული განწყობა სუფევდა.
სცენაზე ერთმანეთს ცვლიდ-

ნენ რაიონის თვითმოქმედი კო-
ლექტივები _ ლალე, ვარძია,
წუნდა, სამცხე, ამაღლება,
იმედი (ხელმძღვანელები ზაირა
ნარიმანიძე, მაკა მაისურაძე, იური
ბერიძე, ჯაბა ასპანიძე, გურამ ინ-
ასარიძე, თამაზ მელიქიძე), ბენდი
ნალი (ხელმძღვანელი დავით
ქარჩავა), ფოლკლორული ანსამ-
ბლი თამარისი (ხელმძღვანელი
თამარ ზარქუა). საათნახევრიან-
მა პროგრამამ დადებითი აურა
შექმნა, რაც ღონისძიების მთელ
მსვლელობაზეც აისახა. სტუმ-

რებს საშუალება ჰქონდათ გას-
ცნობოდნენ რეგიონის ხალხური
რეწვის საუკეთესო ნიმუშებს,
მხატვართა გამოფენებს, მასობ-
რივ სპორტულ ღონისძიებებს.

სახალხო დღესასწაული გახ-
სნეს წამყვანებმა მანანა ბერიძემ
და ვარლამ წიკლაურმა. შემდეგ
სცენაზე მიწვეული იქნა მამა მა-
თე, რომელმაც სახალხო დღე-
სასწაული მიულოცა მოწვეულ
სტუმრებს და აკურთხა იგი. შო-
თა რუსთაველის ზოგადსაკაცობ-
რიო იდეებსა და მის გენიალობ-
აზე ისაუბრა, ამასთან საინტე-
რესო წინადადებებით წარსდგა
საზოგადეობის წინაშე რაიონის
მუნიციპალიტეტის გამგებელი
ლევან ცაბაძე. მანვე ხაზგასმით
აღნიშნა, რომ რუსთაველის 850
წლისადმი მზადება ამთავითვე
უნდა დავიწყოთ და ყველა ღონე
ვიხმაროთ, რათა მის მშობლიურ
კუთხეში აიგოს მისთვის შესა-
ფერისი მუზეუმი (რუსთაველის
სახლი), რომ რუსთაველის წინაშე
თითოეული ჭეშმარიტი ქართვე-
ლი ვალშია. განსაკუთრებით და-
სამახსოვრებელი და შინაარსიანი

იყო მხარის გუბერნატორის ბა-
ტონ აკაკი მაჭუტაძის გამოსვლა,
რომელმაც ისაუბრა პოეზიის
სახალხო დღესასწაულის მნიშ-
ვნელობაზე მხარის კულტურული
ცხოვრების აღორძინების საქმეში
და მხარდაჭერა აღუთქვა მუნი-
ციპალიტეტს დიდ საშვილიშვი-

ლო საქმეში.
ვარძიის, როგორც ქართული

კულტურის უნიკალური ძეგლის
კულტურულ-სტრატეგიულ მნიშ-
ვნელობაზე თავისი მოსაზრებები
გამოთქვა საქართველოს კულ-
ტურისა და ძეგლთა დაცვის მი-
ნისტრმა მიხეილ გიორგაძემ (აღ-
სანიშნავია, რომ უკანასკნელი
ათწლეულების მანძილზე ეს პირ-
ველი შემთხვევა იყო, როდესაც
კულტურის მინისტრი დაესწრო
პოეზიის სახალხო დღესასწა-
ულს, რაც სიტყვაში გამომსვლე-
ლებმაც ხაზგასმით აღნიშნეს და
მადლობა გადაუხადეს მინისტრს
სტუმრობისათვის) და ექსკლუზი-
ური ინფორმაცია მიაწოდა საზო-
გადოებას ვარძიის კომპლექსის
რეაბილიტაციაზე, მის დიდ ტუ-

რისტულ პოტენციალსა და ინ-ფრასტუქტურის განვითარების
პერსპეტივებზე. სიტყვაში გამო-
ვიდა საქართველოს კულტურუ-
ლი მემკვიდრეობის ეროვნული
სააგენტოს გენერალური დირექ-
ტორი ნიკოლოზ ანთიძე. (აღ-
ნიშნულიდან გამომდინარე უნდა
ვივარაუდოთ, რომ შოთა რუსთა-
ველის 850 წლის იუბილესათვის
ვარძიის ინფრასტრუქტურა ძი-
რეულად განახლდება).

რუსთაველის საიუბილეო
თარიღთან დაკავშირებით და
მესხეთში, მის ნააკვნარზე, რუს-
თაველის მუზეუმის მშენებლობის
აუცილებლობაზე კიდევ ერთხელ
ხაზგასმით ისაუბრეს თავიანთ
გამოსვლებში საქართველოს მწე-
რალთა კავშირის თავმჯდომა-
რემ, რუსთაველის სახელმწიფო
პრემიის ლაურეატმა რევაზ მიშ-
ველაძემ, თანათავმჯდომარეებმა
მაყვალა გონაშვილმა და თეიმურ-
აზ ჩალაბაშვილმა.

პოეზიის მოყვარულების
მხრიდან ხანგრძლივი ოვაციები
მოჰყვა გამოჩენილი პოეტის თი-
ნათინ მღვდლიაშვილის გამოს-
ვლას. მან თაყვანისმცემლების
თხოვნით წაიკითხა ყველასათვის

საყვარელი ლექსები _ დავით
აღმაშენებელი თბილისს მობ-
რძანდება და ხმალი ავლესოთ
ქართველებო!

სახალხო დღესასწაულის
ერთ-ერთი და მნიშვნელოვანი
ნაწილი მაინც გაზეთის _ ლი-

ტერატურული მესხეთის _ მიერ
გამოცხადებული ლიტერატურულ
კონკურსში გამარჯვებულთა და-

ჯილდოების საზეიმო ცერემონი-ალი იყო.
გაზეთის რედაქტორმა ავთან-

დილ ბერიძემ განსაკუთრებული

მადლობა გადაუხადა ასპინძის
მუნიციპალიტეტის გამგებელს
ლევან ცაბაძეს, სამცხე-ჯავახე-
თის სახელმწიფო უნივერსიტე-
ტის რექტორს მერაბ ბერიძეს,
სადაზღვევო კომპანია იმედი
L-ის გენერალურ დირექტორს
მურთაზ კიკორიას და დირექ-
ტორს _ ნინო კოღუაშვილს, გან-
საკუთრებით მათ წარმომადგე-
ნელს სამცხე-ჯავახეთის მხარეში
ელდარ ალიევს, უნიმედის დი-
რექტორს გიორგი მინდიაშვილს,
კახური მეღვინეობის განვითა-
რების გენერალურ დირექტორს
ზურაბ ჩხაიძეს, თსუ მორფოლო-
გიის ინსტიტუტის რექტორს დი-
მიტრი კორძაიას, საქართველოს
საპატრიარქოს უნივერსიტეტის
რექტორს სერგო ვარდოსანიძეს
იმ დიდი თანადგომისათვის, რო-
მელსაც ისინი იჩენენ აღნიშნული
ლიტერატურული კონკურსების
ჩატარებაში.

შემდეგ გაიმართა დაჯილ-
დოების საზეიმო ცერემონიალი.
ასპინძის მუნიციპალიტეტის გამ-
გეობის მიერ დაწესებული სპეცი-

ალური პრემია გადაეცა ქეთევან
ნათელაძეს, პირველი პრემია _
ირმა მალაციძეს, მეორე პრემია
_ ლელა ცუცქირიძესა და მარიამ
წიკლაურს, მესამე პრემია _ნანა
ქელეხიძეს. სამცხე-ჯავახეთის სა-
ხელმწიფო უნივერისიტეტის მიერ

დაწესებული სპეციალური პრემია
მესხეთის თემატიკაზე _ თამარ
ლომიძეს. ქეთევან ნათელაძემ და

თამარ ლომიძემ, როგორც სპეცი-ალური პრემიით დაჯილდოებულ-
ებმა, წაიკითხეს კონკურსში გა-
მარჯვებული ლექსები.

გამარჯვებულებს პრემიები
გადასცეს _ ასპინძის მუნიციპა-
ლიტეტის გამგებელმა ლევან ცა-
ბაძემ, სამცხე-ჯავახეთის სახელ-
მწიფო უნივერსიტეტის რექტორ-
მა მერაბ ბერიძემ, თსუ მორფო-
ლოგიის ინსტიტუტის რექტორმა
დიმიტრი კორძაიამ და სპონსორე-
ბის სახელით _ გა ზეთის _ ლი-
ტერატურული მესხეთის _ რე-
დაქტორმა ავთანდილ ბერიძემ.

ნორვეგიის რესპუბლიკის ლი-
ტერატორ ქალთა მიერ დაწესე-
ბული ფულადი ჯილდო მათი სა-
ხელით პოეტმა თამარ ლომიძემ
გადასცა გაზეთ ლიტერატურუ-
ლი მესხეთის რედაქტორს ავ-

თანდილ ბერიძეს.
მიმდინარე წლის 20 სექტემ-

ბერს ვარძიაში გამართული პო-
ეზიის სახალხო დღესასწაული
მართლაც ქართული ლექსის
დღესასწაული იყო. იმედია, მო-
მავალში უფრო ფართო მასშტა-
ბებს მიიღებს იგი და სრულიად
საქართველოს საყოველთაო სა-
ხალხო დღესასწაულად იქცევა.

სახალხო დღესასწაულს ეს-
წრებოდნენ სამცხე-ჯავახეთის
გუბერნიის პასუხისმგებელი მუ-
შაკები, რეგიონის მუნიციპა-
ლიტეტების საკრებულოს თავ-
მჯდომრები და გამგებლები,
ადგილობრივი თვითმმართველო-
ბების სხვა პასუხისმგებელი პი-
რები, საქართველოს სხვადასხვა
კუთხიდან მოწვეული სტუმრები,
ცნობილი ქართველი მწერლები
და პოეტები.

სახალხო დღესასწაულის რე-
ჟისურა განახორციელა მესხეთის
სახელმწიფო თეატრის სამხატ-
ვრო ხელმძღვანელმა ლია სულუ-
აშვილმა.

ავთანდილ მესხი

შოთაობა - 2014 ტრადიცია გრძელდება

ირმა მალაციძე

ძველი სახლი
ხის რიკულები _

გასაღების ჭუჭრუტანები...

ძველი სახლის არშიები _

ძველმოდური სამკაულივით

შემოვლებული...

სიბერეს ვერ შეგუებული მოხუცივით

ფერუმარილით იფარავს

ბებერ ნაოჭებს...

მაინც კეკლუცობს,

ცის სარკის წინ ბზრიალებს _
ტანზე ირგებს ძველ აივანს,

თეთრმაქმანიან,

მოქარგულ ფარდებს...
და ჭრელ ფარდაგებს _ ირმებიანს...

არად დაგიდევს

ალაგ-ალაგ გაცვეთილ სადენს,

თეთრ ფაიფურის სარჭემით რომ

იმაგრებს ჭაღარა თმაში.

ჭუჭრუტანები...

გაიჭყიტე მასში და დაინახავ

ბებერი ფიჭვის დანაოჭებულ,

ასწლოვან მერქანს...

მთების ზიგზაგს

და ხეობის ნისლიან დილას...

გადამწვარ ნაძვებს...

დაინახავ წყაროს _ მიედინება

და ჟღალ, ჟანგიან ნაკვალევს ტოვებს,

როგორც დროის ანაბეჭდებს...

ძველი ბუფეტი ინახავს სიზმრებს.
ამ სიზმრებში ციცინათელებს უდევთ ბინა

განთიადიდან _ განთიადამდე...

ძველი სახლი...

გუგულის ხმაზე ასწორებს

კედლის გუგულიან საათს და

ხელახლა იწყებს დროის ათვლას,

უკვე საუკუნეა.
ხის რიკულები _

გასაღების ჭუჭრუტანები...

მათ მიღმა ქშენით ბრუნავს

დროის მანქანა

და წარსულის კადრებს ატრიალებს

კინოფირივით.

ერთმანეთს ცვლიან შავ-თეთრი

მოგონებები:

ფიჭვის სურნელი,

ნაძვის კევის არომატით შეზავებული.

ზედ მოყრილი სოკოს სუნი და

მჟავე წყლის გემო...

ხის კიბეზე დაბერტყილი თოვლის

ბელტები.

ლოლოების აღლუმი და ბრჭყვიალა ყინვა...

ძველი სახლი...
მრავალ ჭირგამოვლილი,

ბევრი ლხინის მნახველი...

 ქაოსი
ახლა ყველაფერი არია,

სიტყვებმა ადგილი ვეღარ გაიყვეს
და წინადადებაში დაიწყეს ხტომა...
შიშმა სიყვარულს ხელი უბიძგა,
გადააგდო ხაზიდან და
გაიმაგრა პოზიციები,
ტკივილს ეყო კადნიერება და
იმედს ჩაენაცვლა,

როცა ის დასასვენებლად მიწვა
მინდორზე...

წერტილს კიდევ ორი წერტილი
მიუსკუპდა,

რა დროს დასასრულიაო, _
ჩაიცინეს წერტილებმა ორაზროვნად...
და დაიწყო ბრძოლა:
აღმაფრენის _ სასოწარკვეთის,
უნდობლობის, _ მიამიტობის
და ტყუილ-მართლის...
მერე, როგორც დაუმორჩილებელ
მომიტინგეებს
დაეშვა ჭავლი ცრემლის,
დაფანტა ურჩი მოქიშპეები,
უწესრიგოდ მიყარ-მოყარა
ზემოდან რისხვად ჩამოსულმა...
და აიძულა წერტილს _

მოეძებნა თავისი ნიშა.
ახლა ბრძოლის ველი დადუმებულა,
მორწყულია ის
მელნის სისხლით...
უსულოდ ყრია
სიყვარული...
იმედი...
ნდობა...

ქეთევან ნათელაძე

დარჩი ლექსად
წვიმს, _ მირაჟია გამარტება ცის ვიტრინაში,
შენს მერე ჩემთან ჩაიარა მთელმა ეპოქამ,
წელს იყვავილა გაზაფხულმა მცირე ტირაჟით,
ჩემს შეგრძნებებზე გესაუბრო, დრო არ მეყოფა.
სურთ ხეებიდან ყვავილების ფიფქი აშალონ,
ქარებს და დღეებს მახსენებენ ჩვენთვის ავბედითს,
მიყვარდი ისე, სხვანაირად და უსაშველოდ,
ყველაზე მეტად რომ მტკენოდი _ შენგან წავედი...
არ მინდა ჩავლილ საათების ისევ მხილება,
უბავშვურესი შერჩენია ლოდინს თვალები,
გემუდარები, მაგრამ მგონი სისულელეა,
მგონი, საერთოდ აღარაფერს გემუდარები.
და იმდენს ვფიქრობ, გემგვანები ყოველდღიურად,
ვიცი, სხვაგვარად არსებობა ახლა მითია,
მჯეროდა, რომ სთქვი სიყვარულზე მარადიული,
და ახლაც მჯერა, როცა ამბობ _ დროებითია!..
არაპოეტურ სინამდვილეს დარჩი ლექსებად,
ვგრძნობ, საათებად შენზე ფიქრით დამუხტულ წვიმებს,
სიცივესავით უშენობა ძვლებში მემსხვრევა

და ვარსკვლავები ნერვებივით აწყდება ღამეს.

ფერეიდნიდან
ძველ სიზმრებს ხედავს საქართველო ისევ ფერადად,
ტყდება სიშორის ბორკილები ასეთ სიზმარში,
მთვარეს _ ცის ბეჭედს ალამაზებს ღამის სევადა
და ძველი ქართლის გული ფეთქავს ფერეიდანში.
წამო, წავიდეთ, მონატრებას ავყვეთ სიცხიანს,
ამბავი ვუთხრათ _ გატანილი ბევრჯერ ლელოა,
წამო, მოვუყვეთ ჩვენებურებს, თუმცა იციან,
რომ მთების აქეთ უიმათო საქართველოა.
რომ კლდეებს დარჩათ ნაკაწრებად ხმები გოდების,
რომ მაინც ვერვინ ვერ ჩაგვიქრო უფლის სანთელი,
წამო, წავიდეთ და ამოვთქვათ ჩვენი ცოდვებიც,
როგორ შევცდით და შევაკალით ქართველს ქართველი.
როგორ მოედო ყვავილივით ცრემლი საფლავებს
და ნაწამები სული უფალს როგორ ელოდა,
რომ მზე წავიღეთ და მიწაში დავასაფლავეთ,
მტრისგან და ჩვენგან გულგაგლეჯილ საქართველოდან.

როგორ შევებით ბედისწერას _ მაცდურ ბაზიერს,როგორ ვყლაპავდით ამ ბრძოლის დროს აბებს საძილეს,
სადღა ახსოვდათ ის დიდება რომს და აზიას
ჩვენ რომ გაგვაჩნდა _ გაყიდული ჰქონდათ ნაძირლებს.
და დავიწყების ცეცხლი გვწვავდა ყველაფრიანად,
ხატთან დამფრთხალი ანგელოზნი ჰკრავდნენ ირაოს,

წამო, წავიდეთ, ისტორია მემატიანის
გავიხსენოთ და პირუკუღმა დავატრიალოთ.
არ ცხრება მიწა და არ უჩანს ბორგვას ნაპირი,

ქართველთა სისხლით გამოკვებილ ყველა მინდვრიდან,
წამო, წავიდეთ, საქართველო სულ სხვანაირი,
სულ სხვანაირი ზღაპრული სჩანს ფერეიდნიდან!..

შვილს, რომელიც ოდესმე მეყოლება
სული მეხუთება, ქუჩაში სიჩუმის ხმაურია,
და ამ ოთახიდა ერთი კარია და გასაქცევი,
დე, შენ რა იცი და სამყარომ იმდენად აურია,
ვიდრე მეყოლები, ალბათ დედამიწა დაიქცევა!
დრო მოვა _ გეტყვი, რომ ლექსები ყველაზე ნამდვილია,
ყველა არტერია სევდით გამიჟღინთა სიმარტოვემ,
დე, შენ რა გესმის და სიკვდილი იმდენად ადვილია,
ვიდრე მეყოლები, ალბათ პოეტობას მივატოვებ.
ღმერთი გასწყრომიათ, კერპებს მოუნდომეს გაღმერთება,
ღმერთსაც არ ჰქონია ბედი ამნაირი გაღმერთების,
დე, შენც ჩემნაირად სულში გალაქტიკა ჩაგეტევა,
არცერთ წაქცევას და არცერთ წაგებას არ დანებდები.
სარკმლის მინები კი თეთრი ფანტელებით დაფერილა,
ვერვინ გამიგო და შენ ყველაზე უკეთ ხვდები, იცი რატომ,

სისხლით რახანია ლექსი აღარცერთი დაწერილა,
სისხლის ყველა წვეთი, დე, ხვალ-ზეგ შენ უნდა გიწილადო.
ჩემს სახლს სახურავად წვიმის დაწყება და ზეცა ხურავს,
ზეცას პოეტურად ერთი ვარსკვლავი და სევდა შვენის,
მზეო თიბათვისა-ს სადმე წაიკითხავ ჩემებურად,
ვიღაც შენიშნავს, რომ _ ასე კითხულობდა დედაშენი!
სულში ოცნებების ციხესიმაგრეთა ნაშალია,
ისე მიყვარხარ, რომ ცას და დედამიწას ვეტოლები,
დე, შენ რა იცი და ბედი აქ ისეთი აშარია,
ვინ იცის, რამდენჯერ იავარდებს ვიდრე შენ მეყოლები.
მთვარეს გიფერადებ, ყველა ოცნებაში ჩემეულში,
ცხოვრება წამივით მოკლე და შავ-თეთრი სიზმარია,
დე, შენ ჯერ არ ხარ და შენი სიცილია მთელს სხეულში,
რომელზეც ვფიქრობ და რომელიც მათბობს და მიხარია!

გამოდი, მიცან!..

(მშობლიურ სამცხე-ჯავახეთს)
მე უკვე აქ ვარ, გამოდი, მიცან,

და ავჩურჩულდეთ ლექსების წყაროდ,
თუკი პირველად მივსდევ შენს მიწას,
ნიშნავს _ სიარულს ახლაღა ვსწავლობ.
მე უკვე აქ ვარ, მოწმეა ღმერთი,
როგორ იქნება სათქმელი ვერ ვთქვა,

და როგორც ადრე ვკვეთავდი ხერთვისს,
ახლა განცდათა ვარძიას ვკვეთავ.
რამდენ წლის შემდეგ დავბრუნდი

შენთან,
და ნეტავ წასვლას როგორღა შევძლებ,
და შენს ცრემლებად გადმოყრილ

ქვებთან,
დღეს წინაპართა ნაკვალევს ვეძებ.
გამოდი ჩქარა, გამოდი, მიცან,
იგრძენი გული რაოდენ მიცემს,
მე თანახმა ვარ მაქციო მიწად,
შენი საძირკვლის ფუძედ რომ ვიქცე.
მე უკვე აქ ვარ და ვიცი, ილხენ,
აცნობე ღრუბელთ, შვიდთავე ცათა,
დამაბინავე მთვარიან ციხეს,
გამაიგივე თამარის ლანდთან.
მე უკვე აქ ვარ, იმედით ახლით,
გთხოვ, მაპოვნინო დრო შენ რომ

გზოგავს,
სად არის ჩემი პატარა სახლი,
სად არის ჩემი გამტყდარი კოკა.
სად არის, მითხარ, წაშლილი ქარში,
მწვანე წიწვებით შეკრული ეზო,
სად არის მოყმე _ ჩემი თმის ჯავშნით

შეაგვიანდა ვეფხვებთან მებრძოლს...
სჩანს გოგაშენი შორეულ სიზმრად,
იქ ცას ოდესღაც ძალიან ვგავდი,
გამოქვაბულში მასწავლე ის გზა,
გზა, რომელიც მზის ნათელში გადის.
მაქციე ქვად და მაქციე რიყედ,
დასალიერში, ხერთვისის ბოლოს,
თუ მტკაველითაც ზე ავწევ ხერთვისს,
მე თანახმა ვარ, ქვა ვიყო მხოლოდ.
მე თანახმა ვარ, დავქროლო ქარად,
მე თანახმა ვარ, დავიპნე მიწად,
მე უკვე აქ ვარ, გამოდი ჩქარა,
მე უკვე აქ ვარ, გამოდი, მიცან!..

 

ლიტერატურულ კონკურსში

ლიტერატურული მესხეთი

თამარ ლომიძე

მესხეთი
ეს მესხეთია _
საკურთხეველი ჩემი მამულის.
აქ მე წინაპარს
სხეულით ვგრძნობ, _
სულში მინთია...
ეს ვარსკვლავია,
სადაც მიწა ფეთქავს და სუნთქვას,
როგორც მზე ღამის
და უფალი _
წიაღში დედის.
აქ შესზრდილია მიწას სისხლი
მესხის მარჯვენის,
მხნედ ატრიალებს დედამიწას,
ვით ქვას წისქვილის...
ეს არის მიწა,
ხელს ახებ და
იზრდება ცამდე,
ეს არის მიწა,
იხსნება და
მუდამ იწყები...

დღეს აქ ხმალს არა,
სისხლს აუვა ჟანგის სურნელი,
არ ხმაურობენ თუკი ძვლები
ციხის კედლებში...
თუ მტკვრის ძარღვებში
წარსულად არ მოედინება,
თუ მუმლი
მტვერი ყვავილების კვლავ არ გგონია...
გაურითმავი სიცოცხლე ხარ,
არაფერს ნიშნავს,
დროსაც რომ სული ჭრელი აქვს და
კვლავ ათაბაგობს,
მარადისობის სხივებით ფლობს

ერთადერთ სათქმელს _
გულით ვატარო
მიწა ჩემი საკურთხეველის.
ვატარო მიწა
როგორც მრწამსი,
ვით ავგაროზი,
სანამ რუსთაველს
ცალი ხელით უჭირავს ზეცა
და გაშლილია ვეფხის ტყავზე

წუთისოფელი...
აქ მესხეთის
მიწა ისე ფეთქავს და სუნთქავს,
როგორც უფალი, _
უკვდავება წიაღში დედის,
ვით ჯვარცმისა და
სიყვარულის აღდგომის მადლი
და სიკვდილითა
სიკვდილის მკვლელი.
ეს მესხეთია, _
აქ ვთენდები,
ედემით ვსუნთქავ,
არ ვემალები არასოდეს
სამყაროს კითხვას...
და

სამოთხიდან დევნილი რომ
სამოთხით ვტკბები...
ეს იცის ღმერთმა,
იცის ღმერთმა და
არის ჩემთან!!!

**
მოვედი, დედა,
ყვავილები,
რაც შენთვის ვკრიფე,
გზად მშიერ ბატკნებს დავუყარე _
გულმადლიანებს...
მე დამსხვრეულ და
გაფანტულ სულს ვეძებდი მინდვრად,
კალთაში გიწყობ...
სამყარო კი
ისევ ტრიალებს,
თითქოს მოქცევა დაიწყო და
ცასავით უმზერ,
პირველად ნახე _
დუმილივით ფრთებჩამოშლილი...

მომხვიე, დედა, ეგ ხელები,
მტევნები ვაზის,
შენ ახლა გავხარ
შემოდგომის ნისლჩამდგარ
ედემს...
დამტოვე

შენთან,

თუ გინდა, რომ
გავფრინდე ისევ,
დამტოვე შენთან
სიცოცხლემდე რომ
დაგიბრუნდე...

***
წუხელ
სურნელი ჩავიცვი ქარის,
მთას შევატოვე
თვალები მთვარის...
ვიღაც ნატვრის ხემ
აისხა ფრთები,
და სიზმრიანად
მოუხდა ამინდს.
როგორც ოდესღაც ჭინჭარი ჭალის...
და ეკლიანი თავდავიწყება...
ისე შემომრჩი და შემომიჩნდი
გულს
წუთითაც რომ არ ავიწყდება.
მე
დაშლილი ვარ ცოდვად და მადლად,
ფერებად მეკვრის
ქარის ოცნება,

სანამ კაკტუსი მოისხამს მთვარეს,
სანამ დრო ლექსად ამოიცლება.
თუნდ დავაბრალო არეულ ამინდს,
მზე იწვის...
წლებზე ჩამოწვა ბინდი,
გამიხანგრძლივებს
სიკვდილს სიცოცხლე
თუ კვლავ ამტკივდი,
თუკი მომინდი...
წუხელ სურნელი ჩავიცვი ქარის,
ნოემბრის ქალი
წვიმად ვიღვრები
და ვშლი ყველაფერს,
რადგან ბავშვივით
მომდევენ
შენი ნაფეხურები...

ლელა

ცუცქირიძე

თებერვლის ლოცვა
მოხვედი თებერვალო?
ხეების მეთულუხჩევ,
ჩადექი,
ჩადექი ხეებში წყლით

სავსე სურებით,
სურვილი დაუცხრე

წყურვილის.
შეაბი ეჟვნები

ჩხართვების, შაშვების
სიჩუმეს უსიერს,
ჩადექი ხეებში,

სულივით ჩადექი,
უსმინე.

*
ასუნთქე ხეები,
ფერგამკრთალ

ნისლების სისველე
დაუსვი თითებით
მერქანის დახორკლილ ხაოზე,
ჩვილებს რომ სჭირდებათ
სიცოცხლის ტირილით

დაწყება,

ატირე ხეებიც,
ატირე, ასუნთქე,
აცოცხლე.
მოძებნე,
ფესვებთან მფეთქავი პულსი
აქვთ _ რუები,
უშველე,
აკმარე, რაც ჰქონდათ შიში

და წუხილი,
სიზმარში ხედავენ

დაზაფრულ ახოებს,
კუნძებით
ჯერ კიდევ რომ გრძნობენ
წაკვეთილ ტოტების

ჟრუანტელს.
ჯერ კიდევ სხეულში ხსოვნა

აქვთ
გაშლილი ყლორტების,
ჯერ კიდევ უძლებენ ხეები
ქარიშხალს _ ქიმერას,

უშველე ამ ხეებს,საფურცლო წვიმები აპკურე,
აავსე სიცოცხლით ხეები, _
ქორბუდა ირმები.
მოაცვი გათოშილ მათ ნერგებს
შვლის ნუკრის ქათიბი, _
(ყავისფერ ტოტებზე წინწკლებად

დაყრილი კვირტები),

მიეცი წყლის ძალა ყველა ხეს,
აივსონ, გადმოსკდნენ

და გადმოანგრიონ ყინული _

კაშხალი სიკვდილის.

მოხვედი თებერვალო?

ხეების მეთულუხჩევ, ჩადექი,

ჩადექი ხეებში,

არ ჰქონდეთ

სიცოცხლე ხანმოკლე,

ჩადექი, სულივით ჩადექი ხეებ-

ში,

ასუნთქე,

უშველე ამ ხეებს,
აცოცხლე,

ხეები აცოცხლე.

 სიმღერა

საით მიხვალ ჩემო მზეო,

თაფლის ქარვის, ფერებით,

მზევ _ ყვითელო ანგელოზო,

საით მიეხეტები?

მაგ თივისფერ ბულულებში

გაგხლართვია შაშვები,

კვალი გრჩება ნაფრთეულის,
მიწას გადანაშალი.

მივალ, წუნდა მომენატრა _

დგას და მელის, ეული,

ერთი ციდა, წვიმის წვეთად

მიწას დაწვეთებული.

მივალ, რეკენ ზარზმის ზარებს,

ნისკარტებით ჩიტები,

გესმის? რეკვის ჟრუანტელი

ცაში როგორ იშლება.

მენატრება აწყური და

ხერთვისიც და საფარაც,

ჩემი თბილი თავსაფარი
უნდა გადავაფარო.

მენატრება თმოგვის ციხე,

ჩუმი, ფერგადაცლილი,

ქვის კედლების სამოსელი _

ლურჯი ფრესკა ვარძიის.

უგუმბათო კუმურდოში

ისე, როგორც ბუდეში
ჩაყუჟული ბარტყებივით _

გაზაფხულის ღრუბლები...

მივალ, მივალ მთების გაღმა

მელოდება მესხეთი,

მომენატრა, მოვენატრე,

მივალ, მივეხეტები.

მარიამ წიკლაური

 ჰელიოს
ისე მაღვიძებს მზე და მახელებს,
მწამს, შენ ხარ მეფე ჩემი, ჰელიოს!
როგორ იქნება შენი ჯიში რომ
ამ შეშლილ სისხლში მე არ მერიოს.
როგორ იქნება, არ მღირსებოდა
შენი შვილობის ცხოველი ძალა,
გადაივლიან ეტლით დროები,
შენი ერთგული დავრჩები კვლავაც.
თუმც მომივლია გზები წვეულის,
გზები მეომრის, ვნდობივარ კირბებს,
ყველა ღმერთიდან შენთან მოვსულვარ,
ამოვყოლივარ მაგ ცეცხლის კიბეს.
ამოგიზრდივარ ხან ბალახივით,
ხან ავყოლივარ მზის ვარჯებს ბწკალად,
ყოველი დილა ხელახლა მბადებს,
ყველა დაისი სიკვდილით მფარავს.
ხან ნათლის ფრინველს მივგავარ ცაზე,
ხან მთისწვერს, თოვლის მზიურ სიმწიფეს,
თვალს ვერ გისწორებ, ვით შვილი მამას,

შენს ვენახებში მტევანს ვიმძიმებ.
ჰეი, ჰელიოს, არ დამივიწყო,
მეც ჩამაწენი მაგ სივრცის მაღლარს,
შენს ყანებშიაც წილი დავიდე,
კვალი ვამჩნიე სხივების ნახნავს.
თუ მომიკითხო ოდესმე მაინც,
და ბნელის ზღვაში მნახო, ჰელიოს
ჩამომაწოდე სინათლის მკლავი,
რომ ვერა ზვირთი ვერ მომერიოს.
რომ დავრჩე შენი ჯიშის ერთგული,
იდინოს ჩემშიც სულ ნათლის სისხლმა,
არ დამივიწყო, არა, ჰელიოს,
სანამ მეც სულზე განთიადს ვისხამ.

ნანა ქელეხიძე

ღამისპირული
ამაღამდელო ღამეო,

ნურც გათენდები მალეო.

მისი მკლავები _ მზეები,

მისი მკლავები _ ჩემს წელზე.

მოვა სიზმარი _ შავ ცხენზე,

მოვა სიზმარი _ წამიღებს,

შავი სიზმარი მომკლავს და

წამიღებს მერე შავ მთებში.

მნატრობდეს, _ ვერსად მხედავდეს,

მნატრობდეს, _ ძვლებში

ვამტვრევდე,

ვახსოვდე _ ვერ დამივიწყოს,

ვახსოვდე _ ვერ დამივიწყოს.

მისი თვალები _ მერცხლები,

მისი მერცხლები _ მდევრები,

მისი მკლავები _ მზეები,

მისი მზეები _ ჩემს წელზე.

წამყვება, როგორც სარტყელი,
წამყვება _ ალში დამახრჩობს...

ამაღამდელო ღამეო,

შენ არ გათენდე არასდროს.

ამბავი

გამოიგონესო, _ იტყვიან,

გამოიგონესო ამბავი,

სოფლის განაპირას კიდია
მთვარე, _ ალესილი ნამგალი.

სადღაც გაღმა მოჩანს შარაგზა,

სადღაც _ საცალფეხო ბილიკი,

გამოიგონესო ამბავი,

გამოიგონესო, _ იტყვიან.

სოფლის ჭორიკანა ქალები,

მერე _ მოგვაყრიან ქოქოლას,

ზოგჯერ მონატრება ესაა, _

კარზე ჟანგიანი ბოქლომი.

რომ გადაკეტეს და _ წავიდნენ,

ბილიკს შეეკიდნენ ღიღინით
და მზე ცაზე ისე გახუნდა,

როგორც მოწყვეტილი ღიღილო.

გამარჯვებულთა პოეზია

პროზა

კონსტანტინეე!.. კონსტანტინეე!..
_ რა ამბავია, ქალო, ლეკები ხომ არ

შემოგვესივნენ, რა გაყვირებს?
_ ლეკები არა, შენც იტყვი, რა...
_ რა იყო, ქალო, აღარ იტყვი, რა მოხ-

და? _ ჰკითხა ქოშინით მომავალ მეუღ-
ლეს.

_ სული მომათქმევინე, ქრისტიანო დაყველაფერს გეტყვი.
_ წინასწარ გაფრთხილებ, ცუდის თქმა

არ გაბედო.
_ ცუდი არა, შენსას არ იშლი, ხომ?..

რახან ასეა, გეტყვი. სამახარობლო მეკუთ-
ვნის, სამახარობლო!..

_ ნუ დამლიე კაცი, თქვი რაღაც.
_ ბერიკაცო, ხვალ, ჩვენი ნუცა ჩამო-

დის. ექვსი წელია არ გვინახავს... ალბათ,
ვეღარც ვიცნობთ. ამ-
ბობენ, დიდი ქალი
გამხდარა. რა ჰქვია?
იღუმენია, არა? _
ჰკითხა მეუღლეს.

_ სულ რომ წუწუ-
ნებ, დავბერდიო, მეხ-
სიერება, ვერაფარს
ვიტყვი, კარგი გაქვს...

_ სახელი კი, ვიცი,
მაგრამ, რას ნიშნავს

ეგ, _ არა! სახელი რა-ში დაგვჭირდება?
_ არაფერში... ისე,

ხომ უნდა ვიცოდე?
_ რასა და _ წი-

ნამძღვარს.
_ რის წინამ-

ძღვარს, ხომ არ გადა-
ირიე?

_ კაცი დაბერდა
და ჭუა გამოეცალაო,
_ შენზეა ნათქვა-
მი, თუმცა, რაც არა
გქონდა, რა უნდა გა-
მოგცლოდა!

_ შენც ეგ გინდო-
და, არა? ისევ შენებუ-
რად შეუბერე.

_ რასა ნიშნავს და
_ დედათა მონასტერ-
ში მონაზონების წინამძღოლს. გასაგებია?

_ გავიგე, ყრუ ხომ არა ვარ, თავზერას დამჩხავი?
_ სამზადისი მოგვიწევს... ვენაცვალე,

როგორ გაგვახარა, სიბერის დროს, მად-
ლობა უფალს, რომ მოგვეცა საშუალება
მისი ნახვისა. თავი მაღლა ასწია და ხელე-
ბი მკერდზე დაიწყო.

_ გეყოფა, ქალო, ქადაგად ნუ გადაიქ-
ეცი, მაგ ლაპარაკს, დატრიალდი, სჯობია.

_ შენს ჯინაზე ვილაპარაკებ და საქმე-
საც გავაკეთებ.

_ დროა, საქმეს მივხედოთ.
_ რომელი დედალი დავკლა? _ იკითხა

კონსტანტინემ.
_ როგორ გეტყობა, რომ დაბერდი.
_ რას აიჩემე ჩემი სიბერე!
_ კი არ ავიჩემე, რაც სიმართლეა, იმ-

ას ვიძახი.
_ რა არის სიმართლე?.. კარგად იცი,

ნუცას ქათმის ხორცი უყვარს.
_ უყვარს კი არა, უყვარდა.

_ როგორ გავიგო?_ დღეს ნუცა იღუმენია. ჰო და, ხორ-
ცის ჭამა ეკრძალება, მის ნაცვლად სხვა
რამ მოგვეფიქრა.

_ შემწვარი სულგუნი ხომ ეჭმევა?
_ აბა, შენ იცი, ბერიკაცო, ბადაგი, ფე-

ლამუში და ჩურჩხელა არ დაგავიწყდეს _
საწყალი ჩემი კაცი, სიხარულისაგან ბავ-
შვივით ცმუკავს, _ თავისთვის ჩაილაპარ-
აკა ქალმა.

_ ამბობენ, ერთი დღით ჩამოდისო.
ალბათ, საღამოს გვესტუმრება.

_ დაველოდოთ, რა ბევრი საქმე ჩვენ
გვაწუხებს.

_ ვერ გამიგია, ამდენი რამ ერთ დღე-
ში როგორ უნდა მოაგვაროს?

_ განა ჩვენ გვგავს? ახალგაზრდაა,
ჭკუაც მოსდევს და განათლებაც. ტყუილ-
ად კი არ დაამთავრა ისა... რა ჰქვია იმ
დიდ სასწავლებელს? ჰო, გამახსენდა, ინ-
სტიტუტი.

_ უკვე საღამოა. როცა მოვა, მოვა!მაგ ლაპარაკს გირჩევნია ტანსაცმელი გა-
მოიცვალო, იქნებ ახალგაზრდად ეჩვენო
იმ შენს შვილობილს.

_ სულ უნდა ხუმრობდე? დამაცადე,
რომ მოვა, შენს ყველა ოინს ვუამბობ...
გგონია, დაგზოგავ?

_ ნუ დამცინი, თავად დასაცინო, რით
ვერ გაიგე, ქალო, ის ნუცა აღარ არის...

ეხლა, დედა ნინოა.
_ ნინოა თუ ელპიტე, ჩემთვის ყოველ-

თვის ნუცად დარჩება, გაიგე?
_ ოღონდ არ იჩხუბო და ყველაფერზე

ყაბულსა ვარ.
მოსაღამოვდა. საზეიმოდ გაწყობილ

სუფრასთან ორი მოხუცი იჯდა და სტუმ-
რის მოლოდინში მორიგეობით ყვინთავ-
დნენ.

_ სალომე, გენაცვალე, გვიანია, დროა,

ბებერი ძვლები დავასვენოთ. მომსვლელიაქამდის მოვიდოდა, ეტყობა, ვერ მოიც-
ალა, წასვლისას შემოგვივლის. აბა, რას
იზამს?

_ ჰო, ასეა. დავიძინოთ.
***

ზამთრის სუსხიანი საღამო იყო. ღუ-
მელის მილიდან გამოსული ბოლის თეთრ
ნაკადს სუსტი ქარი მიმართულებას ხან
ერთ, ხან მეორე მხარეს უცვლიდა. ოთ-

ახში თბილოდა. კარებთან მორჩილი დის
ბუტბუტი მოისმა: ლოცვითა წმინდითა

მამათა უფალო იესო ქრისტევ, შეგვიწყა-ლე... ლოცვითა წმინდათა მამათა უფალო
იესო ქრისტევ, შეგვიწყალე... ლოცვითა
წმინდათა მამათა, უფალო იესო ქრისტევ,
შეგვიწყალე!..

_ რისთვის გარჯილხარ, დაო, კესა-
რია? _ ჰკითხა იღუმენიამ.

_ თქვენი ნახვის კურთხევას თხოულ-
ობენ...

_ ვინ არის?
_ იძახის, ახლობელი ვარო.
ჩაფიქრდა ... ნეტავ ვინ უნდა იყოს?
_ სამლოცველოში შემოიყვანე. იქ და-

მელოდოს.
სამლოცველო კედლის მეორე მხარეს,

საშუალო ზომის ოთახში მდებარეობდა.
ოთახის ბოლოში მდგარი ტრიბუნის აქეთ-
იქით დიდი ზომის შანდლები იდგა, კედ-
ლებზე სხვადასხვა ზომის ხატები ეკიდა.
თბილოდა. თაფლის სანთლისა და საკმევ-
ლის სურნელი ტრიალებდა. იქ მოხვედ-

რილ სტუმარს პატივისცემასა და მოწიწე-ბის გრძნობას აღუძრავდა.
მასპინძელი იგვიანებდა.
ფეხისხმა მოისმა. კარები გაიღო და

ოთახში ორი მოწესე შემოვიდა. თავის
დაკვრით მშვიდობა უსურვეს მოსულს.

_ ნუცა რომელი ხართ? _ იკითხა მო-
სულმა.

_ ნუცა ჩემი ყმაწვილ-ქალობის სახე-
ლი გახლავთ; დღეს დედა ნინოდ ვიწოდე-
ბი, _ გააცნო თავი მოწესემ სტუმარს.

_ კეთილი, ფოკიდან გესტუმრეთ, კონ-
სტანტინეს თხოვნით.

კონსტანტინეს ხსენებაზე თვალები
აუკიაფდა და სიტყვა ჩამოართვა:

_ რაო, როგორ არიან ბებრუცუნები,
ხომ არ დაბერდნენ?

მოსულმა თვალი მოარიდა, ყელს მომ-
დგარი ნერწყვი გადაყლაპა, თავს სძლია
და დაბალი ხმით უთხრა:

_ მტერი იყოს ისე, როგორც ისინი

არიან._ მოხდა რამე, ხომ არ უჭირთ?
_ ღმერთმა ნათელში ამყოფოს იმათი

სულები.
დედა ნინოს ფერი დაეკარგა, სუნთქვა

შეეკრა, თავბრუ დაესხა, მდგომარეობიდ-
ან გამოსასვლელად საფეთქლები დაიზ-
ილა.

სტუმარმა ინანა თავის უტაქტობაზე.
_ დიდი ხანია?.. ვერ დაასრულა სათ-

ქმელი.
_ სალომე წელიწადზე მეტია, კონ-

სტანტინე კი _ სამი თვე იქნება.
_ რატომ არ შემატყობინეთ?..
_ ორივეზე შეტყობინება გამოგიგზავ-

ნეთ.
_ არაფერი მიმიღია, _ თავი იმართლა

ნინომ.

_სალომეს გარდაცვალების დღიდანკონსტანტინე გატყდა, სახლიდან აღარ
გამოდიოდა, რასაც მგლოვიარობას მივა-
წერდით. შემომითვალა, მენახა... საწოლ-
ში დამხვდა ფერდაკარგული, დაპატარა-
ვებულიყო მოხუცი. დიდად გაიხარა ჩემი
სტუმრობით... გამომკითხა მთისა და ბა-
რის ამბები. გული რომ იჯერა მოსმენით,
მთხოვა: კიკოლა, დავბერდი, ოხერი სიკ-
ვდილი მიახლოვდება, მანამ ზვარაკივით

არ გამიგდებს წინ, არ
მომეშვება. თხოვნა შე-
მისრულე. ეს ბარათი
ჩემს დამტირებელს, ჩე-
მი სიკვდილის შემდეგ
მიართვი. არ მინდა და-
ჩაჩანაკებული საწოლში
მნახოს. ჩემი დატირე-
ბაც ეყოფა დარდად, თუ
კაცი ხარ, შემომფიცე!

_ შევფიცე. ფიცი არ

გამიტეხია. სამწუხაროდ,მწუხრის მაცნე შევიქე-
ნი.

_ ვტყუივარ!.. ჩემი
ტკბილი მოხუცები... გუ-
ლი ამოუჯდა...

_ იტირე, დედაო.
გულს მოგეშვება, _ ურ-

ჩია მოწესემ.
_ ისინი, ისინი, ჩემი მშობლები... ნერ-

წყვის ყლაპვას მოჰყვა დედაო. წერილი ჩა-
მოართვა და მთელი ხმით დაიწყო კითხვა:

_ შვილო, ნუცა, როცა ამ წერილს მი-
იღებ, ამქვეყნად აღარ ვიქნები. არ იდ-
არდო... ქვეყნად უკვდავი არავინაა. ჩემი
ჟამი გავლიე, ომში, შვილების დაკარგვი-
სას ისე არ გამჭირვებია, როგორც ჩემი
ბებრუცუნას დაკარგვით, ის იყო ჩემი სი-
ხარული და სიმწუხარე. აქამდე მან შემაძ-
ლებინა. ორი წლის წინ გელოდით, მცი-
რედ, შეძლებისდაგვარად, მოვემზადეთ.
ცხონებული, რომ შეიტყო, ჩამოდიოდი,
გაახალგაზრდავდა, მხიარულება დაეუფ-
ლა. სულ შენ გელაპარაკებოდა. შვილე-

ბის დაკარგვის შემდეგ დასადგურებულიწყვდიადის გაფანტვა მხოლოდ შენ, ობ-
ოლმა, უცხო გოგომ შესძელი. იმქვეყნად
მიმავალნი გზიდან მოგვაბრუნე, სიცოცხ-
ლის ინტერესი მოგვეცი, ჩვენი სიცოცხლე
რომ დაგჭირვებოდა, უსიტყვოდ გავიღებ-
დით.

შენმა მოუსვლელობამ დიდად დაგ-
ვწყვიტა გულები. მეორე დღეს გავიგეთ,
ეპისკოპოსთან ერთად მონასტერს დაბრუ-
ნებულხარ. არ გამოგვითქვამს საყვედური,
მოუცლელობაში ჩაგითვალეთ.

იმ დღიდან სალომე გულჩათხრობილი
შეიქმნა. მიზეზს არავის უმხელდა, ყველა-
ფერს გუმანით ვხვდებოდი. დარდმა შე-
ჭამა საცოდავი. ერთი სურვილი მქონდა,
მასზე ადრე გავცლოდი წუთისოფელს.
ხშირად ვანუგეშებდი: რა მოხდა, ქალო,
ვის არ გაუსტუმრებია შვილი სახლიდან,
მარტო შენ ხომ არა ხარ ამ დღეში? არ-
აფერს მეუბნებოდა, ცრემლიანი თვალე-

ბით შენს თავს სთხოვდა ჩემს შეწევნასაც.დღითი-დღე ხელიდან მეცლებოდა...
უკანასკნელი თხოვნა ავუსრულე _ თან
ჩავატანე შენი სურათი. მიწა ამ ბებერი
ხელებით მივაყარე. ჩემს სიცოცხლეს აზ-
რი აღარა აქვს. ყოველღამ სიზმარში ვხე-
დავ, მეჩხუბება, _ გოგოს მიმიხედეო. შენს
ნახვას ვეღარ ვეღირსები...

გაცხადებ ერთადერთ მემკვიდრედ,
გფარავდეს უფალი. ჩვენი მიზეზით თუ
რამე სინაკლულე განიცადე, შეგვინდე.

ვერ წარმოიდგენ, როგორ მშურს ჩე-
მი წერილის, რაც მე და დედაშენმა ვერ
შევძელით, მან უნდა შესძლოს: შენი ნახ-
ვა, ხმისა და სუნთქვის გაგონება და, რაც
მთავარია, ჩვენს ნაცვლად მას დაეცემა
ცრემლები. მხოლოდ ის შესძლებს იმ
გრძნობების გაგებას, რაც შენ გაგაჩნია

ჩვენს მიმართ. მშვიდობით. კონსტანტინე.თავი ვერ შეიკავა და ტირილი წასკდა
დედაოს. ტიროდა დაბალი ხმით... კეთი-
ლი გრძნობების ნიშნად ხშირად ხელს უს-
ვამდა ცრემლებისაგან დასველებულ წე-
რილს, რომელიც მისთვის უკვე ძვირფასი
რელიქვია გამხდარიყო.

მალე გრძნობები დაიოკა, თვალები შე-
იმშრალა და დაბალი ხმით დაიწყო:

_ ჩემს მოქმედებას გამართლება არა
აქვს...

თვალებს აქეთ-იქით აცეცებდა და ვერ
ბედავდა შემოხედვას.

_ იმ დღეს _ თხრობა გააგრძელა _
უწმინდესმა მეუფე გიორგისთან ერთად
ერთი დღით მიმავლინა იქაურ მონასტერ-
ში ჩამოვარდნილი უთანხმოების განსა-
მუხტავად. ღამის გათენება მოგვიწია. მე-
უფემ არ მომცა კურთხევა მშობლებთან
წასვლისა. მკაცრი კილოთი მიბრძანა, ად-
გილზე დარჩენა. ღამის გასათევად გამაგ-

ზავნეს მორწმუნე ოჯახში.მთელი ღამე ფიქრებით მოხუცებთან
ვიყავი. გამთენიისას მასპინძლის გოგო
მესტუმრა და ტირილით მაუწყა: დედაო,
ბაბო შეუძლოთაა და თქვენს ნახვას თხო-
ულობს.

_ დიდად შეგაწუხეთ... პატიებას ვით-
ხოვ, ნუ დამძრახავთ, მომაკვდავს... არ

მინდა უზიარებლად დაეხუჭოს თვალები...
დამდეთ პატივი და შემისრულეთ უკანას-
კნელი თხოვნა.

სასწრაფოდ მეუფეს ვესტუმრე... ყუ-
რადღებით მომისმინა. არაფერი უთქვამს.
საჭირო ნივთები ჩააწყო ჩანთაში და
რამდენიმე მონაზვნის თანხლებით ეწვია
სულთმობრძავს...

დღის პირველი საათისთვის მასპინ-
ძელმა სული დალია.

აღარ გავჩერებულვარ, თბილისისკენ
გამოვეშურეთ. გზად ჩემ სოფელში გავი-
არეთ. მძღოლს ვთხოვე, სვლა შეენელებ-
ინა... ეზოს კარებთან მდგარ ხის გრძელ
სკამზე ჩემი მოხუცები შევნიშნე. ყოველ
გამვლელ ავტომობილს თვალს აყოლებ-

დნენ. გული ამომიჯდა, სისუსტის დაფარ-ვის მიზნით თავი დავხარე და ცრემლე-
ბი შევიმშრალე. რას წარმოვიდგენდი, თუ
მათ ვეღარასოდეს ვნახავდი.

***
სოფელში ხმა დაირხა: ვაჩნაძეების

შვილობილი ჩამოსულა და მიცვალებულ-
თა საპატივსაცემოდ პარაკლისის გადახ-
დას აპირებსო. სასაფლაოზე მივედი. იგი
მოვლილად გამოიყურებოდა. შემოვლებუ-
ლი რკინის მესერი შავად შეეღებათ, თავ-
თან მდგარ შავ მარმარილოს ქვაზე მოჩან-
და მომღიმარი კონსტანტინესა და სალო-
მეს სურათები.

პარაკლისი რამდენიმე საათი გაგ-
რძელდა. დამსწრეთაგან ვიღაცამ ჩაილ-
აპარაკა: დიდად დააფასა გამზრდელები...
გვერდზე მდგარმა ცერად შეხედა და ნუ-
ცას გასაგონად დასძინა: ნუ იტყვი, ნამე-
ტანი პატივია... ცოცხლებს თავი მოანატ-
რა, მკვდრები ვერაფერს იგებენ... ეგ დღე-

ის შემდეგ აქეთ პირისმქმნელი არ არის.ნათქვამი დედაოს ენიშნა. ხმა არ ამო-
უღია, გულით კი არ დაეთანხმა.

მეორე დღეს სახლის ფანჯრები ფარ-
თოდ გააღო, ოთახში შემოჭრილი მზის
სხივები ნაზად დასთამაშებდნენ კედელ-
ზე ჩამოკიდებულ მომღიმარი ცოლ-ქმრის
სურათს.

ვაჟა კოზმანაშვილი

მონატრების

ბარათი

ლიტერატურული მესხეთი

მერაბ ბერიძე

 ვაგრძელებთ საუბარს სამცხე-ჯავახეთის
სახელმწიფო უნივერსიტეტის რექტორთან, ბა-
ტონ მერაბ ბერიძესთან 

 _  ბატონო მერაბ, ჩვენი ინტერ ვიუს დაწ- 
 ყე ბამდე, მინდა პირადად ჩე მი და რედაქციის
სახელით მო გილოცოთ 65 წლის იუბილე და
 გისურ ვოთ კვლა ვაც ბევრი საქ მე გა გე კეთე- 
 ბინოთ სამშობლოს სა კეთილდღეოდ. ცხადია,
წლე ბის მო მატე ბა ადამიანსაც გარ კვეულწი- 

ლად ცვლის. რო გორ გრძნობთ თავს „ახალ” ამ- 
 პლუაში?

_ როგორ გითხრათ, როგორ ვგრძნობ
თავს? ძალიან ჩვეულებრივად, როგორც გუ-
შინ, როგორც გუშინწინ და როგორც ხვალ.
ეს ჩეულებრივი მდგომარეობაა, იმიტომ, რომ
ცხოვრების ნებისმიერ ეტაპს, ნებისმიერ პე-
რიოდს, ნებისმიერ ასაკს, თავისი ავი და კარ-
გი აქვს, მე ვეძებ ამ ყველაფერში კარგს და
რაღაცებს ეს მიადვილებს, არასოდეს არ მი-
ფიქრია, აი რომ ვთქვა, ბავშვობაში ილუზია
არ მქონია, რომ გავიზრდები, მაშინ მომეცე-
მა რაღაცა, დავბერდები და, ვთქვათ, დავ-
ჭკვიანდები, ამით დამთავრდება ყველაფერი
და ა.შ, თუ დასაწყისში რამე არის ჩადებული
ადამიანში, მთელი ცხოვრება მიდის ის ისე,
რითიც იწყებ.

_ თქვენთვის, რო გორც მეცნი ერისა და სა- 
ზო გადო მოღ ვაწისათ ვის, ყველაზე მეტად რა
და გა მახსოვრდათ გან ვლილი ცხოვრე ბის მან- 
 ძილზე?

_ ძალიან ბევრი რამე მახსოვს, ძალიან
ბევრი, მაგრამ ყველაზე მეტად მაინც ჩემი
ბავშვობის განცდები მახსოვს, ის განცდები,
რომელიც იყო ნახევრად აბსტრაქტული, რო-
მელშიც ნაკლები იყო კონკრეტიკა, მაგრამ
იყო რაღაც იდეალი, მიზანი, რომლისთვისაც
ვფიქრობდი, რომ ღირდა ცხოვრება. აი, მა-
შინდელი განცდები, მაშინდელი დამოკიდებუ-
ლება მომავლისადმი, შემიძლია ვთქვა, რომ
დღევანდლამდე არ შემცვლია და ეს ის სა-
სიამოვნო განცდებია, რომელიც არასოდეს
არ წაიშლება ჩემში.

_ ცხოვრე ბაში ყველაზე დიდი სიხარული
რამ გან გაცდე ვინათ, რო მელიც დღემდე გახ- 
სოვთ?

_ ძალიან ბევრი სიხარული მქონია, _
სიხარული მქონია სკოლაში, სიხარული იყო,
როდესაც თბილისის სახელმწიფო უნივერსი-
ტეტის სტუდენტი გავხდი, უდიდესი სიხარუ-
ლი იყო, როდესაც ოჯახი შევქმენი, როდე-
საც შემეძინა ერთი, ორი, სამი შვილი, ესეც
სიხარულია, ისეთი რაღაც არის, რომ, ალბათ,
საზღვარი არა აქვს; უდიდესი სიხარული
იყო ჩვენი შვილიშვილების დაბადება, უდიდ-
ესი სიხარული იყო სამხრეთში წამოსვლა,
თუმცა, ეს იყო დიდი ბრძოლის დასაწყისი
და ა.შ, ასე, რომ, სიხარული ძალიან ბევრი
მქონდა და, მე ვფიქრობ, რომ, თითოეული
მათგანი, რაღაც, ღირსეულ დაფასებას ჩემ-
გან აუცილებელად მოითხოვს.

_ შური, ღალატიც შეგხვედრიათ, ალ ბათ.
 მი გიტე ვე ბიათ თუ არა თქვენს წინაშე ჩადე- 
ნილი ცოდ ვა ადამიან ებისათ ვის? ან თუ არის
ის ეთი რამ, რასაც დღემდე ვერა ვის ვერ პატი- 
ობთ?

_ ალბათ, ბევრი რამ! ყველაზე მძიმე
ჩემთვის არის ტყუილი, როდესაც ადამიანი
გატყუებს, ცრუობს, ეს უმძიმესი რამ არის,
სხვა ყველაფერი ეპატიება ადამიანს, მაგრამ
ტყუილის პატიება, ჩემთვის, პრაქტიკულად,
მიუღებელია. ისე, შურისა და ღალატი-
სა რა გითხრათ, მე ნაკლებად ვუყურებ
ამ პრობლემას იმიტომ, რომ გენიალურმა
რუსთველმა ძალიან დიდი დარიგება მომცა

თავის დროზე _ ორგული და მოღალატესამსახურსა დავამგვანე, ესე არის მამაცის-
გან მეტისმეტი სიგულვანე...

მთავარი ის არის, რომ ვინც შენს,
ვთქვათ, იდეებს, საქმიანობას, შენს დამო-
კიდებულებას არ იზიარებს, რასაც ზოგი,
ვთქვათ, შურს არქმევს, ზოგი _ ცოტა სხვა
რაღაცებს, რომ მასთან ურთიერთობა გაუმ-
ჯობესდეს და, პირიქით, ის მეგობრად აქ-
ციო. დღეს ჩვენ ხშირად მეგობარს, უახლოეს
ადამიანს, ვაქცევთ მტრად, ეს ადვილია, ეს
მარტივია, მთავარი სულ სხვა რამ არის, რომ
შენი მოწინააღმდეგე იქნება თუ შენი მოღა-
ლატე, რომელსაც შენს წინააღმდეგ ბრძოლის
ხალისი აქვს, ეს ხალისი ჩაუქრო და შენს
ახლობლად, უახლოეს მეგობრად თუ არა,
ყოველ შემთხვევაში, თანამოაზრედ მაინც გა-
იხადო.

_ რა გრძნო ბა გეუფლე ბათ, როდესაც წარ- 
 მატე ბებს აღწევთ?

_ რა გითხრა, წარმატებებსაც გააჩნია და
წარმატებასაც. საერთოდ, ძალიან ჩვეულებ-

რივი გრძნობაა. მე არავის ჩემი წარმატებე-ბით ნიშს არ მოვუგებ, არასოდეს! მე ვიცი,
რომ ნებისმიერი საქმიანობა, ნებისმიერი
წარმატება, რაზეც ჩვენ ახლა ვსაუბრობთ,
დამოკიდებილი არის იმ განვლილ პერიოდზე,
იმ ეტაპზე, რომელიც წინ უძღოდა ამ წარმა-
ტებას, იმ აღმავალ ბრძოლებსა და საქმიან-
ობაზე, რომლის მწვერვალიც არის, ვთქვათ,
წარმატება, რასაც ჩვენ წარმატებას ვუწო-

დებთ. შემდეგ უკვე ახალი იწყება, ახალი
ბრძოლა, ახალი წინააღმდეგობების დაძლევა,
ახალი რისკი, რომელიც გარკვეულ ათვლებ-
ზეა აუცილებლად დამყარებული ხოლმე. ამ-
იტომ, მე ვთვლი, მე არა ვარ ეიფორიის კაცი,
არასოდეს არ შევუპყრივარ რაღაც ილუზი-
ებს, რომ, აი, ხედავ, რა გავაკეთე და ამით
დამთავრდა ყველაფერი. არაფერი ისეთი არ
გამიკეთებია მე, პირადად, რომ მეთქვას, ამ-
ით უკვე დამთავრდა ეპოქა დიდი, როგორც
გალაკტიონი ბრძანებდა, არცერთ შემთხვევა-
ში, ამიტომ ვთვლი, რომ ეს პატარ-პატარა
წარმატებები, ყოველთვის საწინდარი იყო მო-
მავალი ბრძოლისა,

_ სათ ქმელი და სალა პარა კო, ბატონო მე- 
რაბ, ბევრი გვაქ ვს. ალ ბათ, ჩვენი გაზეთის
ფურცლე ბიდან მკითხველ საზო გადეობას
 ეტაპობრი ვად კვლა ვაც მი ვაწ ვდით ჩვენი რე- 
 გიონისა და, ზო გადად, ქვეყნის სატ კი ვარზე
სა კუთარ მოსაზრე ბებს. ახლა კი უკ ვე ოფიცი- 
ალურად გავრცელე ბულ ე.წ. „თურ ქი მესხე ბის”
(უფრო სწორედ, მაჰ მადიან მესხთა) სა ქარ- 

თველოში დაბრუნე ბის თაობაზე მინდა თქვენი
 მოსაზრე ბე ბი გაგ ვიზიაროთ. ადრეულ წლებში
 ქართულ პერიოდულ პრესაში არა ერთხელ გა- 
 მოქ ვეყნე ბულა თქვენი წერილე ბი ამ სა კითხებ- 
ზე. ახლა რას გვეტყვით?

_ მე, საერთოდ, მეუცნაურება ეს ყველა-
ფერი. გზადაგზა გვქონდა ხოლმე ზოგ რა-
მეზე საუბარი, მეუცნაურება ეს დამოკიდე-
ბულება, საერთოდ, ამ ადამიანების მიმართ;
მეუცნაურება იმიტომ, რომ მთელი დედამიწა
დაძრულია და მოდის საქართველოში, ჩვენ
მათ ფიანდაზად ვუგებთ ყველაფერს, წი-
თელი ხალიჩა არის გაშლილი და შემოდიან
აღმოსავლეთიდან თუ დასავლეთიდან... რა
გახდა ეს უბედური ხალხი, რომელიც თავისი
მიწა-წყლიდან თავის დროზე გაასახლეს და
დღეს, მათ რომ, აი, თუნდაც, რაღაც წინა-
აღმდეგობას უქმნიან და რაც ექმნებათ, გა-
ნა ისინი, დაბრუნების მსურველები, ბევრნი

არიან? აღარ დარჩა ის ხალხი, ნახეს უკეთ-ესი საცხოვრებელი, წავიდნენ _ ძალიან ბევ-
რნი არიან კანადაში, ამერიკაში, თურქეთში,
ევროპის ქვეყნებში, რუსეთში და, ყველგან,
სადაც არიან, მშრომელი ხალხია და თავის
საქმეს აკეთებენ, ამიტომ ყველაფერი უნდა
მოექცეს, მითქვამს და გავიმეორებ, კანონის
ფარგლებში. შემოსული მესხი, რომელიც უბ-
რუნდება თავის ქვეყანას, თავის სამშობლოს,
უფრო სწორად უბრუნდება მათი შთამომავა-
ლი, უნდა ჩასახლდეს საქართველოს ნების-
მიერ კუთხეში, უნდა ისწავლოს ქართული
ენა, უნდა დაიბრუნოს თავისი გვარი, ერ-
ოვნება და უნდა მოხდეს მათი ინტეგრაცია
დღევანდელ მოსახლეობაში. ამაში მე ცუდს
ვერაფერს ვხედავ. ერთადერთი, ადამიანის
სულში არ უნდა აფათურო ხელი. ეს არის
ის, რომ არ შეიძლება რწმენაზე საუბარი, არ
შეიძლება ვიღაცას დააძალო რწმენის შეცვლა
და ა.შ. რაც, საერთოდ, საბოლოო ჯამში, ძა-
ლიან ბუნებრივად შეიძლება მოხდეს და თუ
არ მოხდება, მთავარია სწამდეს ადამიანს

ის, რისი რწმენაც, მისთვის, გარკვეულწილად
ბედნიერებაა.

_ რა დადე ბით მოვლენებს ხედავთ მათი
დაბრუნე ბით და რას _ უარ ყოფითს. გა მოიწ- 
 ვევს თუ არა ეს პროცესი გარ კვეულ წინააღ- 
 მდე გო ბებს ად გილობრივ მოსახლეობასთან. რა
 გავლენას მოახდენს იგი დე მოგრაფიულ მდგო- 
 მარეობაზე?

_ დემოგრფიულ მდგომარეობაზე სერი-
ოზული გავლენის მოხდენა შეუძლია საზო-
გადოების ამ ნაწილს, იმიტომ, რომ, თუ ეს
ხალხი დაგვიბრუნდება როგორც ქართველი,
დაიბრუნებენ თავიანთ გვარსა და თავიანთ
ეროვნებას, კიდევ ვიმეორებ, არც ერთ შემ-
თხვევაში სარწმუნოებას არ უნდა შევეხოთ,
თუ ასე მოხდება, დემოგრაფიული პრობლე-
მა სასიკეთო მიმართულებით წავა, ხოლო თუ
ეს ხალხი დაგვიბრუნდება უკან, როგორც
თურქი, როგორც აზერბაიჯანელი, როგორც
თათარი, _ როგორც აქედან წავიდა, ზოგი-
ერთი მათგანი, ასეთ შემთხვევაში, რა თქმა
უნდა, უარყოფით გავლენას მოახდენს ჩვენს
დემოგრაფიულ მდგომარეობაზე, არა და, სა-
ჭიროა, სათითაოდ, იმ სიების გადამოწმება,
რომლებითაც გადაასახლეს ეს ადამიანები,
მათი წინაპრები. ამის მიხედვით თითოეული
ოჯახის კვლევაა ჩასატარებელი _ ვინ ვინ
იყო, ვინ რას წარმოადგენდა. ეს არის ჩვენი
საარქივო მონაცემები, საქართველოს არქივე-
ბი საამისო მასალებს ძალიან სერიოზულად

იძლევა და ამის მიხედვითაა აუცილებელი მა-
თი დარწმუნება. დღეს ბევრ მათგანს, უჭირს
იმის აღიარება, რომ ისინი ყოფილი ქართვე-
ლები არიან, რომ მათ ძარღვებში ქართული
სისხლია. უჭირთ ეს, იმიტომ, რომ დაიკარგა
ინფორმაცია, დაიკარგა ის ცოდნა, რომელიც
მის წინაპრებსა და მათ შორის არსებობდა.
ამიტომ ეს ცოდნა ჩვენ უნდა ჩავანაცვლოთ,
უნდა მივცეთ ეს ცოდნა მათ, როდესაც მათ
წინ დავუდებთ მე-16 საუკუნის ოსმალურ
დოკუმენტს _ გურჯისტანის ვილაიეთის დიდ
დავთარს _ რომელი სოფლიდანაა წასული
მათი წინაპარი და გვარ-სახელებს ეტყვი,
ვინ ცხოვრობდა ამ სოფელში მე-16 საუკუნ-
ეში, ამის შემდეგ, კიდევ რუსული აღწერე-
ბის დავთრებს დავუდებთ მე-19 საუკუნის
60-იანი წლებიდან მე-20 საუკუნემდე და ნა-
ხავს, რომ ისინი, მათი წინაპრები, მუსლიმი
ქართველები იყვნენ, რა თქმა უნდა, ორი

აზრი არ არსებობს, მათში ეს ცოდნა შეივ-სება. მათთვის ეს არის აუცილებელი სამუ-
შაო, რომელიც უნდა ჩატარდეს. ამის შემდეგ
ისინი თავის სიტყვას იტყვიან, ისინი თავის
ქართველობას აღიარებენ. თუ მექანიკურად
მოხდა ყველას შემოსვლა, თუ შესწავლის გა-
რეშე მოხდა და გაურკვეველი მასა შემოვი-
და, ასეთ შემთხვევაში, შეიძლება არა მარტო
სამხრეთ საქართველოსთვის, არამედ მთელი
საქართველოსთვის იქცეს თავში საცემად. ეს
სამუშაოა ჩასატარებელი, რომელიც სახელ-
მწიფომ უნდა ჩაატაროს. ამას დაფინანსება
უნდა, მეცნიერების გამოყენება უნდა, და არა
მხოლოდ იმ ვიღაც არასამთავრობო ორგანი-
ზაციებისა, რომლებსაც, ამ საქმეში არაფერი
მოეკითხებათ და ისინი, ხშირ შემთხვევაში,
თავისი ქვეყნის წინააღმდეგ არიან ხოლმე
განწყობილნი, იმის მიხედვით, საიდან ფინან-
სდებიან. საჭირო არის მეცნიერების ჩართვა
ამ საქმეში, ვისაც უმუშავია, ვინც იცის, სად
რა დოკუმენტი დევს, ვინც იცის, რომ საიდან
წავიდა ეს ხალხი, რა გააკეთეს შემდეგ იქ,

რას საქმიანობდნენ, როგორ ცხოვრობდნენ,
რა გადაიტანეს და ახლა ბრუნდებიან. იცით,
აქ ჰუმანურად უნდა მივუდგეთ ნებისმიერ
საკითხს, ოღონდ ჰუმანიზმს უნდა ჰქონდეს
თავისი ეროვნულ-მეცნიერული საფუძვლები.

_  გვახსოვს მოსახლეობის სა ერთო გან- 
წყო ბა გასული საუკუნის 90-იან წლებში, ახლა
რადი კალურადაა შეც ვლილი სიტუაცია. წინა

თაობა სხვაგ ვარად აღიქ ვამდა დე პორტირე- 
 ბულთა დაბრუნე ბას, ახლა კი...

_ თითქოს მეორდება კითხვა. სამწუხა-
როდ, მე მგონი, საზოგადოების განწყობის
შექმნა არის პოლიტიკის საქმე, ე.ი. საზო-
გადოების განწყობა იქმნება დღეს საზოგა-
დოებაზე ტელევიზიის, გაზეთისა და რადიოს
საშუალებით ზეწოლით, გუშინდელი ნორმა-
ლური განწყობა დღეს შეიძლება საწინააღ-
მდეგოდ შეიცვალოს. ეს ძალიან რთული და
ცუდია იმიტომ, რომ ყველა საქმეს სჭირდე-
ბა პროფესიონალი. საზოგადოების განწყობა
უნდა შექმნას სახელმწიფომ, სახელმწიფოს
დამოკიდებულება უნდა გააშუქოს პროფე-
სიონალმა ჟურნალისტმა, რომელსაც სპეცი-
ალურად შესწავლილი აქვს ეს საკითხი, ვინც
იცის, ვინ იყვნენ ის ადამიანები, მათი წინაპ-
რები, ვინ არიან დღეს და წინასწარ აკვიატებ-
ული რამ კი არ უნდა იყოს, მე ვარღვევ მის
უფლებებს თუ ის აღრვევს ჩემს უფლებებს,
თუ ვიღაცა საიდან შემოუძახებს, რომ თურ-
მე, დღეს არღვევენ მე-19 საუკუნში მომ-
ხდარი ფაქტების უფლებებს. ამ ყველაფერს
შესწავლა უნდა. ამით შეიქმნება საზოგა-
დოების შესაბამისი განწყობაც. მე ძალიან
კარგად მახსოვს ის პერიოდი, როდესაც ზო-
გიერთები გამოდიოდნენ და მოუწოდებდნენ,
_ დაწვით წიგნებიო. მეტი რა გინდა, ამას
რომ ტელევიზიით აჩვენებ, და რომელი ტე-
ლევიზიაც ამას აჩვენებს, რომ იტყვის, მეც-
ნიერის წიგნები დაწვითო, ან ის ტელევიზია
რად გვინდა, ან ის კაცი რას წარმოადგენს.
ამიტომ, პირიქით, ის ტელევიზიაა დასაწვავი,
თავის ქვეყანაში მეცნიერის წიგნის დაწვას
რომ მოუწოდებს. მე აღარ მახსოვს, რომელი
ტელევიზია იყო, რა მნიშვნელობა აქვს. ეს
ძველი პერიოდია. აი, ამაზეა საუბარი. ე.ი.
საზოგადოების განწყობა სხვა არის, რო-
დესაც ეს იქმნება ჩვეულებრივი ბუნებრივი
პროცესებისა თუ ძველზე, როდესაც რაღაც
გარკვეული თვისობრივი ცვლილებები ქმნის
შემდეგ შესაბამის შედეგებს, მაგრამ სხვა
არის, როდესაც ეს განწყობა იქმნება პოლი-
ტიკის მიზნით და ერთი ორი კაცის მოსაზ-
რებასა თუ სურვილზე არის დამოკიდებული.

_  ქართული ენის დაც ვის სა კითხებზე
სპეციალური კანონი უნდა მიღე ბული ყო, რა- 
ტომღაც, გაურ კვე ველი დროით, გადაიდო ეს
სა კითხი, მიზეზად ფინანსური პრობლე მე ბი
დასახელდა. სწორად მი გაჩნიათ თუ არა ას ეთი
 მიდ გო მა ამ სა კითხისად მი?

_ რა არის, იცი? საერთოდ, ძალიან ცუდია,
რა თქმა უნდა, ქვეყანაში შენი ენა რომ დასა-
ცავი გაქვს, ეს მართლა აბსურდია. პირიქით

უნდა იყოს, საერთოდ, შენი ენა უნდა იცოდ-ნენ სხვა შემოკედლებულმა ადამიანებმა, იც-
ოდნენ და იცავდნენ კიდეც. სხვა ენა ყველა
დაცულია, გარდა სახელმწიფო ენისა, როგორ
გითხრა, რეგულირებაა საჭირო, სახელმწი-
ფო ენის მოფრთხილებაა საჭირო, აუცილ-
ებელია ახალი სწორი ფორმების შემოტანა.
ჩვენ გვაქვს ძალიან დიდი რეზერვი, შემოდის,
მაგალითად, ნეოლოგიზმები, ახალი სიტყვე-
ბი, ახალი სუბიექტები და ა.შ. ამ დროს ჩვენ
შეგვიძლია სხვადასხვა დიალექტიდან, ვთქვათ,
გურულიდან, იმერულიდან, მესხურიდან შემო-
ვიტანოთ შესაბამისი სიტყვები, უფრო მეტიც,
ჩვენ შეგვიძლია მეგრულიდან და სვანური-
დან შემოვიტანოთ იმდენი სიტყვა, რომელიც
გადაფარავს მთელ ამ ახალ შემოსულსა და
არა მარტო გადაფარავს, პირიქით, საერთოდ,
საოცრად ეროვნულ და საქვეყნო მიმართუ-
ლებას მისცემს. აი, ეს ყველაფერია გასაკეთე-
ბელი. რა დროს იმაზეა დავა, დავიცვათ თუ
არა ქართული ენა. რა თქმა უნდა, უნდა და-
ვიცვათ სახელმწიფო ენა, პირველ რიგში, ვინც

ფართო საზოგადების წინაშე ხშირად საუბ-რობს, მან კარგად უნდა იცოდეს სახელმწიფო
ენა, სპეციალურად უნდა ვარჯიშობდეს, ჩვენი
ხელისუფლების წარმოამდგენელი იქნება თუ
პარლამენტარი, ყველა თავის მშობლიურ ენ-
აზე უნდა სწავლობდეს და მეტყველებდეს, ხე-
ლახლა უნდა სწავლობდეს იმ ახალ, თუნდაც
რიტორიკას, თანამედროვე რიტორიკას, მე არ
ვგულისხმობ, იმ მნიშვნელობით რესპუბლიკაში
რაც არის, ყალბ მეტყველებად რასაც გულის-
ხმობენ, ამას არ ვგულისხმობ, ტრადიციული
გაგებით, რასაც რიტორიკა, პრეზენტაცია, გა-
მოსვლა, რასაც ჰქვია და ა.შ. აქედან გამომდი-
ნარე, ამ ჩვენს ენას უკვე დღეს უნდა იცავდეს
არა მხოლოდ საქართველოს ხელისუფლება,
პარლამენტი, არამედ, თვითონ, საქართველოს
მოსახლეობა უნდა იცავდეს პირველ რიგში,
რომელიც საქართველოში ცხოვრობს. თუ უნ-
დათ მათ იცხოვრონ იმ ქვეყანაში, სადაც მო-
სულები არიან დ სადაც ისინი თავის სიტყვას
ამბობენ, იმიტომ, რომ საჭირო არის მათი ინ-
ტეგრაცია, საჭირო არის მათ გამოთქვან თავი-

ანთი მოსაზრებები. რა მოვლენები, რა პროცე-
სებიც არ უნდა განვითარდეს საქართველოში,
თუ საქართველოს იარსებებს, ეს იმას ნიშ-
ნავს, რომ მას სახელმწიფო ენა ექნება. ნუ-
რავის ნუ აქვს იმის ილუზია, რომ შეიძლება
ვთქვათ, თუნდაც, ქართულის პარალელურად

“ნებისმიერ ასაკს, თავისი

ავი და კარგი აქვს”

ინტერვიუ

გაგრძელება მე-7 გვ. 

ლიტერატურული მესხეთი6 2014 წელი, ოქტომბერი

 

შემა ერთა ვი ხიდი
საიუბილეო წერილები ამაღლებულ-პა-

თეტიკური და საზეიმო გამოდის.
ალბათ, ასეც უნდა იყოს, რადგან ჩვენ

მრავალთ უმრავლესი გრამატიკოსის დარად

ნეკროლოგის დაწერას როდი ვაპირებთ.და, როდესაც მერაბ ბერიძეზე ჩამო-
ვარდება სიტყვა, გვაგონდება ილიას სიტყ-
ვები, წარმოთქმული გრიგოლ ორბელიანის
მისამართით _ ის ორ თაობას შორის ,,შემა-
ერთავი ხიდიაო.

მერაბ ბერიძე ნამდვილად არის შემა-
კავშირებელი ენათმეცნიერებისა და ლიტე-
რატურისა, ვინაიდან ორივე სფეროს სწყა-
ლობს. თუ მისი ფუნდამენტური ონომას-
ტიკურ-ტოპონიმიკური და ეტიმოლოგიური
ძიებანი ცალკერძ გვტაცებს თვალს, არან-
აკლებ საინტერესოა პუბლიცისტურ-ლიტე-
რატურული წერილები, რეპლიკები, გამოს-
ვლები.

მეორე მხრივ, თავისი საქმიანობის ხა-
სიათით იგი ერთურთს უკავშირებს და ერ-
თმანეთთან ადუღაბებს ქართველთა ძირ-
ძველ სამკვიდროს _ მესხეთს _ და დანარ-
ჩენ საქართველოს.

მესამე მხრით, იმ ასაკისა მოიყარა, რომ
მთელმა მისმა ზრუნვამ, ცდამ და რუდუნე-

ბამ ეს მოიტანა _ იგი ახლა დასტურ გახ-
ლავთ თაობათა დამაკავშირებელი რგოლიც.

იუბილარის ორიგინალურ ენათმეცნიერ-
ულ ძიებებში განსაკუთრებით გამოსაყოფია
ისეთი მნიშვნელოვანი პატრიოტული საქმე,
როგორიცაა ტოპონიმიკა და ონომასტიკა.
ძიების ამ დედათოკს იგი არასოდეს უშვებს
ხელიდან. არადა, მისი ,,ჯავახეთი /1992/,
როგორც ყოველმხრივი და ფუნდამენტუ-

რი გამოკვლევა,
ოქროს ბებუთია
ქ ა რთ ვ ე ლთ ა
ხელში. მართა-
ლია, ომში რკი-

ნისა სჯობს, ოღონდ ისტორიული სიმარ-
თლის დასაცავად გამართულ პოლემიკაში
ოქროს ბებუთია გადამწყვეტი. ბედის უკუღ-
მართობით, ამგვარი პოლემიკა გვჭირდება
და, როგორცა ჩანს, კვლავაც დაგვჭირდება.
და ჩვენ საამისო აბჯარი დიახაც გამზადე-

ბულ-გახაზირებული გვაქ-ვს. აგერ, ჩემო ბატონო,
მერაბ ბერიძის ,,ტოპონი-
მები, ,,რატომ აყალბებენ
ქართულ ტოპონიმებს?
,,ქართველთა გამუსლი-
მება და გვართა შეცვლა
მესხეთში, ,,მებადურობა,
თევზები, მათი სახელები
და ტოპონიმები...

მისი დიდი ძალისხმე-
ვით მომზადდა ,,მესხეთი
_ ისტორია და თანამედ-
როვეობა /2000/, ხოლო
,,სიყვარულის უნივერსი-
ტეტი /2014/ მესხეთის
უმაღლეს სასწავლებელს
ეხება და ჩვენი იუბილარ-
ის გამოსვლებსა და პუბ-
ლიცისტიკას მოიცავს.

ახლა არაერთი რთუ-
ლი წიგნის რედაქტორობა და რექტორობა,

მრავალი ეროვნული მნიშვნელობის ღონის-
ძიების მოწყობა?

არც ის არის მისაყურისძირებელი, რომ
მესხეთის უმაღლეს სასწავლებელში გამარ-
თული ლიტერატურული ხუთშაბათობების
ექომ მთელ საქართველოს გადაუარა.

დიახ, ერთსა კაცსა ეყოფოდეს, დიდება-
ნი რაცა სჭირდეს!

იგი მართებულ ეროვნულ იდეალებს ავ-

რცელებს ოჯახში, მეგობრებში, საზოგადო-
ებაში, ქვეყანაში. ამისდა მიხედვით, კიდე-
ვაც გახდა ჯერ საოჯახო დონის, შემდეგ
სამეგობრო, საზოგადო და, ბოლოს, საქვეყ-
ნო მნიშვნელობის პატრიოტი.

ის, როგორც ოდესღაც ფრონტის წინა
ხაზზე დაყენებული ჯარისკაცი, მტკიცედ
დგას ერისა და ქვეყნის სადარაჯოზე.

და როგორც ოდესღაც ვიღაც უ ც ნ
ო ბ მ ა მესხმა მელექსემ, დიდებულმა პო-
ეტმა, რუსთავის დაბის სახელით თავისი

სათქმელი უთხრა მთელ ივერიას, დღესაც

იგივე მეორდება: დასჭირდა მამულს და მე-
რაბ ბერიძე, ც ნ ო ბ ი ლ ი მესიტყვე,
მთელი მესხეთის სახელით თავის ღონიერ
და გონიერ სათქმელს ეუბნება სრულიად
საქართველოს.

 მურმან თავდიშვილი
პროფესორი

ჩემო მერაბ!

65 წლისა გამხდარხარ!
გაფრენილა ჩვენი ჟღალი მიმინო? ალბათ,

ჯერ მაინც არა. ჟამთა სრბოლა, განვლილი წლები
ბევრ რამეზე გვაფიქრებს და, ღვთის წყალობით,
დაგვაფიქრებს მომავალშიც.

ეს ათწლეულები ერთად, სიყვარულით, ერ-
თგულებით, უკეთესი მომავლის იმედით ვზიდეთ.ვ
ზიდეთ აღმაფრენით, სიხარულით, წარმატებებით,

დიდი გულისტკივილით და, მაინც, ადამიანური
სიკეთის გამარჯვებისა და საქართველოს გაძ-
ლიერების რწმენით.

შენ ბევრი რამ შესძელი ისტორიულ მესხეთში
ქართული სულის ასაღორძინებლად, წიგნიერების,
მეცნიერული აზრის განსამტკიცებლად. გილოცავ
ყოველივე ამას!

გისურვებ დღეგრძელობას შენს დიდ და მშვე-
ნიერ ოჯახთან ერთად!

სიყვარულით და პატივისცემით,
შენი მეგობარი თანაკურსელი

ვალერი ასათიანი

მაღალი პროფესიონალიზ-
მით გამორჩეულ სპეციალისტს,
ჩინებულ ლექტორს, ერისკაცს,
დიდი ოჯახის მეთაურს მერაბ
ბერიძეს, რომელსაც სამეცნი-
ერო წრეები და ქართველოლო-
გიური პრობლემატიკით დაინტე-
რესებული მკითხველები კარგად
იცნობენ, საიუბილეო თარიღი

შეუსრულდა. ჭაბუკური სიხა-ლისითა და დარბაისლური სი-
დინჯით, იშვიათი გამძლეობითა
და ძლიერი ვაჟკაცური ბუნებით
დაჯილდოებული მერაბ ბერიძე
იმ ადამიანთა რიცხვს ეკუთვნის,
რომლებიც ღრმა კვალს ტოვე-
ბენ ერის ისტორიაში, სიახლეს
ამკვიდრებენ, ერის მომავლით
ცოცხლობენ, მისთვის იბრძვიან.
ლექციების კითხვა, სტუდენტ-
თა აღზრდა და ის დიდი მისია,
რაც სამცხე-ჯავახეთის სახელმ-
წიფო უნივერსიტეტის მართვას
უკავშირდება, ბრძოლაა. ეს ფი-
გურალურად ნათქვამი სიტყვები
არ გახლავთ, რადგან, ვფიქრობ,
რომ მერაბ ბერიძეს ღმერთ-
მა დააკისრა დიდი საქმის მეს-
ვეურობა, საგანმანათლებლო
საქმიანობის გაძღოლა საქართ-
ველოს უძველეს კულტურულ

არეალში _ სამცხე-ჯავახეთში.მერაბ ბერიძის სამეცნიერო
ინტერესები, ენათმეცნიერე-
ბისადმი მიდრეკილება სტუ-
დენტობიდანვე გამოიკვეთა; ამ
პერიოდში მან რამდენიმე მოხ-
სენება წაიკითხა სტუდენტთა
სამეცნიერო კონფერენციებზე.
უნივერსიტეტის დასრულების
შემდეგ მისი მეცნიერული მუშა-
ობის სფერო დაკონკრეტდა და
ონომასტიკისაკენ, კერძოდ, მისი
ერთ-ერთი უმნიშვნელოვანესი
დარგისაკენ _ ტოპონიმიკისა-
კენ გადაიხარა, რაც მკვლევა-
რისაგან მეცნიერულ ალღოსა
და შრომასთან ერთად, დიდ
ფიზიკურ დატვირთვასაც მოით-
ხოვს, რადგან ტოპონიმისტს
მასალების შესაკრებად სხვა-
დასხვა კუთხეში მოგზაურობა
უწევს. მერაბ ბერიძე კაბინეტში

ჩაკეტილი მეცნიერი არ არის,მუდმივად დადის საქართველოს
სხვადასხვა კუთხეში, ეძებს ტო-
პონიმებსა და სიძველეებს, რაც
ხვალ შეიძლება დაიკარგოს,
რადგან ახალ თაობას თავისი
ინტერესები უჩნდება და ტოპო-
ნიმი იკარგება. მერაბს ძალიან

კარგად აქვს გაცნობიერებული,
რომ თითოეული ტოპონიმი სა-
ქართველოს ისტორიას, ქართ-
ველი კაცის ფსიქიკას, ხასიათს,
თვისებებს, გარემოსადმი დამო-
კიდებულებას ინახავს. ამიტომ
მის შრომებში ბევრია ისეთი,
რომელიც სცილდება ტოპონი-
მიკის სფეროს, იგი მეცნიერუ-

ლი თვალსაწიერიდან, როგორცტოპონიმიკის განვითარების
ისტორიკოსისა და როგორც
თანამედროვე მკვლევრის თვა-
ლით აფასებს ყოველივეს, რათა
დაინტერესებულ პირს აჩვენოს
მისი ისტორია და თანამედრო-
ვეობა ჰორიზონტალურ-ვერტი-
კალურ ჭრილში; მერაბ ბერიძე
ისტორიული დროის გადასახე-
დიდან განსაზღვრავს, რითაა
ესა თუ ის ტოპონიმი, საზო-
გადოდ, ნებისმიერი ონომას-
ტიკური ერთეული, დღევანდე-
ლობისათვის მნიშვნელოვანი,
ფასეული, რას ინახავს იგი, რო-
გორია ქართველი კაცის ისტო-
რიული მეხსიერება. მერაბ ბერი-
ძის კვლევის განსაკუთრებული
სფერო მესხეთის ტოპონიმიაა,
რასაც რამდენიმე მონოგრაფია
მიუძღვნა. სამცხე-ჯავახეთის,

როგორც საქართველოს სამხ-რეთის სასაზღვრო მხარის, ტო-
პონიმთა შეკრება-დამუშავებას
არა მხოლოდ ენობრივი, არამედ
სახელმწიფოებრივ-პოლიტიკუ-
რი მნიშვნელობა ენიჭება. მისი
სახელმწიფოებრივ-პოლიტიკუ-
რი მნიშვნელობის გამო საშურ
საქმედაა მიჩნეული თითოეული
ტოპონიმის ვერტიკალურ-ჰორი-
ზონტალურ ჭრილში წარმოდგე-
ნა და გააზრება.

მერაბ ბერიძე ჩინებული
მთხრობელი და მოსაუბრეა, იშ-
ვიათი იუმორის გრძნობითაცაა
დაჯილდოებული, რაც პიროვ-
ნების ღიაობას მოწმობს. იგი
კარგი ლექტორია, ლექციების
კითხვისას სტუდენტები სულ-
განაბულნი, დიდი ინტერესით
ისმენენ ლოგიკური მსჯელობით
გაჯერებულ მის საუბრებს.

მერაბ ბერიძის ეროვნული,მამულიშვილური სახის წარმო-
საჩენად მინდა გავიხსენო ჩვენი
სტუდენტობის წლები, როდე-
საც ჩემი თანაკურსელი ვაჟები
ისტორიის ფაკულტეტის სტუ-
დენტებთან ერთად კვეტარაში
ავიდნენ ტაძრის სარესტავრა-

ციოდ. წარმოიდგინეთ, ეს იმ
პერიოდში, XX საუკუნის 60-
იანი წლების ბოლოს, გმირობის
ტოლფასი იყო, რადგან პირველი
შემთხვევა გახლდათ, როდესაც
უნივერსიტეტის სტუდენტები
მესამე სემესტრის გასატარებ-
ლად სამუშაოდ შორეულ ყამირ-
ზე კი არ წასულან, არამედ სა-

ქართველოში დარჩნენ და ტაძ-რის აღდგენაზე იმუშავეს. რა
თქმა უნდა, დიდი დამსახურება
მიუძღოდა თბილისის სახელმწი-
ფო უნივერსიტეტის მაშინდელ
რექტორს, აკადემიკოს ილია ვე-
კუას, ფილოლოგიისა და ისტო-
რიის ფაკულტეტების დეკანებს.
მინდა გითხრათ, რომ გოგონები
საოცრად ამაყები ვიყავით ჩვენი
თანაკურსელი ვაჟების საქმი-
ანობით. ისიც მინდა აღვნიშნო,
რომ ჩვენი კურსი იშვიათად შეკ-
რული და მეგობრულია ახლაც,
რასაც მოწმობს ჩვენი ხშირი
შეხვედრები, ყოველთვის ტრა-
დიციული ქართული სუფრით
რომ მთავრდება.

მე მოწმე ვარ იმისა, თუ
როგორი რუდუნებით, სიბეჯი-
თით, შეიძლება ითქვას, თავგან-
წირვით ქმნიდა მერაბ ბერიძე

ივანე ჯავახიშვილის სახელობისთბილისის სახელმწიფო უნივერ-
სიტეტის ახალციხის ფილიალს,
რომელიც, ფაქტობრივად, მისი
მეოთხე შვილია. ამ მხრივ უსაზ-
ღვრო, ძალიან დიდია
მისი დამსახურება.

რა დრო გასულა!
42 წლის წინ დავამ-
თავრეთ უნივერსიტე-
ტი, 25 წლის წინ დაარ-
სდა ახალციხეში უნი-
ვერსიტეტი! სიმწიფისა
და სიჭარმაგის ასაკში
იმყოფება მერაბ ბერი-
ძე, იმ ასაკში, როდე-
საც ადამიანი თავისი
შრომის ნაყოფს ითვ-
ლის. მერაბ ბერიძე იმ-
გვარი მრავალმხრივი
პიროვნებაა, რომლის
მსგავსნი ძლიერ ეჭირ-

ვება სულიერებაზენაკლებად ორიენტირე-
ბულ ჩვენს თანამედ-
როვე საზოგადოებას,
რომელიც, ვფიქრობ,
ნელ-ნელა იბრუნებს
და, ვიმედოვნებ, დაიბ-
რუნებს კიდეც თავის

ეროვნულ იდენტობას.
ჩემს მეგობარს, თანაკურ-

სელს, ღირსეულ პიროვნებას _
მერაბ ბერიძეს ვუსურვებ, რომ
იხილოს თავისუფალი, ძლიერი,
ერთიანი საქართველო, რომლის
კულტურული მემკვიდრეობის
შესწავლის საქმესაც ემსახუ-
რება, მსოფლიოს კულტურულ

სამყაროში ჩართულად და სი-ნათლით სავსე სულიერი სამ-
ყაროს ნაწილად აღიქვას ჩვენი
მრავალტანჯული სამშობლო.

ბატონო მერაბ, ღმერთმა
წყალობა არ მოგაკლოს შენი
ცხოვრების ერთგულ მეგობარ-
თან, ნათელასთან ერთად, შვი-
ლებითა და შვილიშვილებით
დახუნძლულს საქმისადმი სიყვა-
რულმა და ინტერესმა დიდხანს
მოგცეს ძალა და ენერგია ჩვენი
ქვეყნის წარსულის, აწმყოსა და
მომავლის გასამთლიანებლად
ბრძოლისათვის, მამულის, ენისა
და სარწმუნოების ერთიანობის
დასაცავად, ღმერთმა გიბოძოს
ხანგრძლივი სიცოცხლე სამ-
შობლოს, მშობლიური კუთ-
ხის _ მესხეთის აღორძინებაში
ღვთისგან შენთვის დაკისრებუ-
ლი წვლილის შესატანად, შენი

მრავალრიცხოვანი მონაგარისდასამოძღვრად.

ნესტან სულავა
პროფესორი

ღირსებით აღსავსე მესხი იუბილარია

ცნობილი მეცნიერი,

1990 წელს

სამცხე-ჯავახეთში

უნივერსიტეტის

დამაარსებელი,
პროფესორი

მერაბ ბერიძე

65 წლის გახდა

ჩვენთვის სასიხარულოა, რომ 65 წლისთავს მე-
რაბ ბერიძე ისევ რექტორის ამპლუაში შეხვდა: ვარ-
დების რევოლუციის შემდეგ თავს დატეხილი უსამ-
ართლობის შემდეგ, ბატონი მერაბი ისევ დაუბრუნდა
თავის უნივერსიტეტს; ამ ამბავმა ჩვენთან ერთად
მთელი საქართველო გაახარა; გაახარა იმიტომ, რომ
ყველასთვის მერაბ ბერიძე აღიქმება იმ პიროვნებად,
რომელმაც საქართველოს ამ მრავალ ჭირ-ვარამ გა-
მოვლილ მხარეში თანამოაზრეებთან ერთად დააარსა
წარმატებული საგანმანათლებლო და სამეცნიერო
კერა; სწორედ მესხეთის უნივერსიტეტმა სამხრეთ
საქართველოში ააღორძინა და გააძლიერა ეროვნულ-
სახელმწიფოებრივი ცნობიერება.

ხანგრძლივი ადამინისტრაციული საქმიანობის
მიუხედავად, პროფ. მერაბ ბერიძემ გამოაქვეყნა
ასზე მეტი სამეცნიერო შრომა, მათ შორის მონოგ-
რაფიები: მესხეთის ტოპონიმთა სტრუქტურისა
და ისტორიისათვის (2008), მაჰმადიანი მესხების
ფესვები და დღევანდელობა (2009), ტაძრები და
სახელები (2010) და სხვ.

ჩვენთვის სასიხარულოა ისიც, რომ ბატონი მე-
რაბი გახლავთ სრულიად საქართველოს კათოლი-
კოს-პატრიარქის, მცხეთა-თბილისის მთავარეპის-
კოპოსის, ბიჭვინთისა და ცხუმ-აფხაზეთის მიტრო-
პოლიტის, უწმიდესისა და უნეტარესის ილია მე-
ორის მიერ დაფუძნებული წმიდა ანდრია პირველ-
წოდებულის სახელობის ქართული უნივერსიტეტის
პროფესორი; მისი ლექციები მოსწონთ ჩვენს სტუ-
დენტებს და მისგან ბევრ რამეს სწავლობენ.

ყველაფერთან ერთად მერაბ ბერიძე კარგი
კოლეგა და უღალატო მეგობარია.

ვულოცავთ მას საიუბილეო თარიღს და ვუ-
სურვებთ ხანგრძლივ ნაყოფიერ მოღვაწეობას ერ-
ოვნული ცნობიერების იმ ლამაზ ტაძარში, რო-
მელსაც სამცხე-ჯავახეთის უნივერსიტეტი ჰქვია.

პროფესორი

სერგო ვარდოსანიძე,
საქართველოს საპატრიარქოს წმიდა ანდრია

პირველწოდებულის სახელობის ქართული
უნივერსიტეტის რექტორი

მერაბ ბერიძე - 65

ძნელია ილაპარაკო ადამიან-
ზე, რომლის გვერდითაც მთელი
ბავშვობისა და ახალგაზრდობის
წლები გაგიტარებია, ვისთანაც გა-
კავშირებს თითქმის ორი ათეული
წელი შემოქმედებითი საქმიანობ-
ისა და, რაც მთავარია, ყოველდღე
ხედავ მისი ცხოვრების თითქმის
ყველა ნიუანსს, იცნობ არა მარ-

ტო სამსახურეობრივი საქმიანობ-
ით, არამედ, იცნობ მის ოჯახს,
მის საახლობლოს, მეგობრებსა თუ
მოკეთეებს და იცი, ვინაა იგი, ვი-
სი შვილია, ვისი გორისაა.

რომ ვამბობ, ძნელია მასზე
ისაუბრო, პირველ რიგში იმიტომ,
რომ მის შესახებ ყველაფერს გინ-
და შეეხო, ყველაფერი გინდა ისე
დახატო, როგორსაც ხედავდი, ხე-
დავ და გინდა დაინახო, როგორიც
ხვალ შესაძლოა იყოს. ორიოდე
სიტყვაში ძნელია ჩატიო ყველაფე-
რი, თუმცა, ერთი, ვითომ უმნიშ-
ვნელო, ფაქტიც კი კმარა, თქვა

სათქმელი და გამგებმა გაიგოს!
არასოდეს დამავიწყდება მი-

სი პირველი წარმატებით გამოწ-
ვეული სიხარული და განცდა,
როდესაც მან პირველი ნაშრომი,
საბეჭდ მანქანაზე აწყობილი სა-
ხით, დასტამბა, ჩემთვის იგი დი-
დი საჩუქარი იყო. შემდეგ ამას
მრავალი საინტერესო გამოცემა,

დიდმნიშვნელოვანი სამეცნიერო
გამოკვლევა მოჰყვა...

მეოცე საუკუნის ორმოციანი
წლებიდან მოყოლებული დღემდე
არცერთ ადამიანს იმდენი არ გა-
უკეთებია მესხეთისათვის, რამდე-
ნიც ბატონმა მერაბმა გააკეთა.

ვერასოდეს დავივიწყებ ბა-

ტონ მერაბის ვერც
საკანდიდატო და
ვერც სადოქტო-
რო დისერტაციებ-
ის დაცვის დღეებს,
მისი წარმატება
ხომ თითოეული
ჩვენთაგანის, მი-
სი სამეგობროს,

სააახლობლოს გა-
მარჯვება იყო. გუ-
შინდელი დღესავით
მახსოვს სამცხე-
ჯავახეთში სას-
წავლო დაწესებუ-
ლების (ახლა უკვე
აღიარებული უნ-
ივერსიტეტის) გახ-
სნა, წინააღმდეგო-
ბების მიუხედავად,
_ პირველი წარმა-
ტებები, პირველი გამარჯვებები...

უნდა ვთქვათ, სამცხე-ჯავა-
ხეთის უნივერსიტეტის გახსნით

მხარეში უდიდესი საგანმანათლებ-
ლო კერა შეიქმნა და მან მთავარი
როლი შეასრულა მხარის როგორც
საგანმანათლებლო, ასევე კულტუ-
რულ ცხოვრებაში, მასზეა დამო-
კიდებული სამხრეთ საქართველოს
ხვალინდელი დღე და უკეთესი მო-
მავალი.

გაზეთის _ ლიტერატურული

მესხეთის _ დაბადებიდან დღემ-
დე თითქმის ორი ათეული წელია
გასული. აქაც არაერთი ბარიერ-
ის გადალახვა, აქაც ბატონ მე-
რაბის დიდი თანადგომა, ერთად
დიდი ჭაპნის გაწევა და რეგიონ-
ის შემოქმედებითი ინტელიგენ-
ციის გააქტიურება, შოთაობის

სახალხო დღესასწაულისადმი მისი
მხარდაჭერა. რომელი ერთი უნდა
ვთქვათ, რომ კიდევ ერთხელ შევ-
ხედოთ მის ღვაწლს არა მარტო
რეგიონის, არამედ სრულიად სა-
ქართველოს მასშტაბით.

დიდი მესხის ტიტული თუ
არა მას, სხვას ვის უნდა რგებო-
და წილად და ის, სამართლიანად,
პირველად მან მიიღო. თუმცა ეს-
ეც ცოტაა მისი დამსახურებები-

დან გამომდინარე.
და მაინც, ბატონ მერაბის, რო-

გორც პატრიოტისა და მამულიშ-
ვილის ყველაზე დიდი საზრუნავი
მაინც სამშობლო, უნივერსიტეტი
და დიდი სიყვარულით გამთბარი
მისი ოჯახია.

გლოცავთ და ყველას გვეიმ-

ედები, ჩვენო მერაბ, სანთელ საკ-
მეველი თავის გზას არასოდეს არ
დაკარგავს და შენი სახელი რომ
არასოდეს დაიკარგება მესხთა და
თითოეულ ჭეშმარიტ ადამიანში,
ვინც გიცნობს, ვისთანაც სულ
მცირე ურთიერთობა მაინც გქო-
ნია, ეს ცხადზე უცხადესია. გვჯე-
რა, შენი ჭკუა და გონება ამოუწ-
ურავია, რომელსაც ყოველდღიური
გამოყენება უნდა, ქვეყანას და მო-

მავალ თაობებს ჭირდება იგი.
კეთილი სურვილებით,

გაზეთი ლიტერატურული
მესხეთის სახელით

ავთანდილ

ბერიძე

იყოს ზე სახელმწიფოებრივი ენები, არ არ-
სებობს, ეს ვერაფერს ვერ იზამს, იმიტომ,
რომ ამის მცდელობა იმდენად დიდი იყო
ჯერ რომის იმპერიის პერიოდში, რომლებ-
მაც ლამის გადაუარეს მთელ საქართველოს.
იმისათვის, რომ ქართული მაქსიმალურად
არავის სცოდნოდა ბიზანტიის ბატონობის
პერიოდში... რაც უფრო მეტი ზეწოლა იყო,
მით უფრო მეტი წინააღმდეგობა ახლდა ამ
პროცესს. თურქთა ბატონობის პერიოდში,
დააკვირდით, რამდენი სიტყვაა შემოსული

მათგან ქართულში, მერე რა მოხდა? გრა-
მატიკაში არავითარი ცვლილება ამ მხრივ
არ შესულა ქართულ ენაში, გავანებოთ თავი
და არაბობის პერიოდიდან თურქობამდე შემ-
დეგ, აგერ, რუსეთის პერიოდი, მთელი მე-19
საუკუნე! მე-18 საუკუნის მეორე ნახევრიდან
რუსები უკვე ცდილობდნენ როგორც საქარ-
თველოზე, ასევე მთლიანად, ქართულ ენაზე
ზეწოლას. მე-19 საუკუნეშიც ხომ ვიცით,
როგორი ზეწოლა იყო. კი ბატონო, ტექნიკუ-
რი საშუალებები მაშინ იმ დონეზე არ იყო,
რაც ახლა არის, მაგრამ, პრაქტიკულად, ეს
არ ცვლის არაფერს. სამაგიეროდ, მის საწი-
ნააღმდეგო საშუალებები იმაზე ბევრად მე-
ტია და, ახლა, რა, ინგლისური ჩაენაცვლება
ქართულს? არ არსებობს, შეუძლებელია, თუ,
რა თქმა უნდა არ აიკრძალა ქართული ენა,
ანდა, არ მოგვხვიეს ხელი ამ ქართველებს
და არ გადაგვასახლეს აქედან და არ გაგ-
ვყარეს. არ ყოფილა თუ რა ასეთი შემთხვე-
ვები? ეს მომენტებია გასათვალისწინებელი.
დანარჩენი, საერთოდ, არაფერია, არ უნდა

იდგეს ეს პრობლემა საქართველოში.
_  ვფიქრობთ, ჩვენს გაზეთში შე მო ვიღოთ

რუბრი კა _ „ქართული ენის სიწ მინდისათ ვის”
(მე თქვენთან ადრეც მქონდა ამ თე მაზე კერ ძო
საუბარი) და სისტე მატურად, პირუთ ვნელად
 გა ვაშუ ქოთ ყველა ის მახინ ჯი მხარე, რაც ამ
 კუთხით შეინიშნე ბა რე გიონში. შეგ ვიძლია თუ
არა ამ საქ მეში აქტიურად ჩავრთოთ უნივ ერ- 
სიტეტის პროფესურა და სტუდენტე ბი? მათი
წახალისე ბის მიზნით კი და ვაწესოთ დიპლო მე- 
 ბი, სი გელე ბი, სამ კერდე ნიშნე ბი სახელწოდე- 
 ბით _ „ქართული ენის ქო მა გი”.

_ სიმართლე გითხრათ, ეს ძალიან სა-
ინტერესო იდეაა. მე დიდი სიამოვნებით
ჩავერთობოდი ასეთ რაღაცაში, ეს განსა-
კუთრებით უნდა წამოიწიოს არაქართულ
სკოლადამთავრებულ ახალგაზრდებში, სტუ-
დენტებში, ზოგადად, არაქართველებში. ყვე-
ლაზე პირველი ქომაგები ქართული ენისა
უნდა იყვნენ ისინი და ასეც არის, წეღანაც
ვთქვი და ახლაც გავიმეორებ, რომ სახელ-
მწიფოსთან მათი ინტეგრაციისათვის უმოკ-

ლისი გზა არის ეს. ჩვენ კიდევ მართლაც
არასწორი ფორმების წამოწევით იქნებ სა-
ზოგადეობის რაღაც ნაწილზე მოვახდინოთ
ამ შემთხვევაში გავლენა. არ არის ცუდი ეს
ამბავი, ძალიან კარგი იქნება წახალისების-
თვისაც რაღაც საშუალებების გამოძებნაც.
ამას დიდი სიამოვნებით დავუჭერდი მხარს.

_ და ბოლოს. თქვენი სა მეცნი ერო მოღ ვა- 
წეობის უახლესი პერსპექტი ვე ბი გაგ ვაცანით.

_ ჩემი ნატვრა არის, რომ გამოვცე მეს-
ხეთის ტოპონიმია, ერთი პერიოდი გავანა-
წილე დარჩენილი ცხოვრება. კაცი ბჭობდა
და ღმერთი იცინოდაო, მაგრამ დარჩენილი
აქტიური ცხოვრების პერიოდი დავანაწილე
და ვთქვი _ ამ დროს ეს უნდა გავაკეთო, ამ
დროს ეს, ამ დროს ეს უნდა გამოიცეს. აქ-
ტიურად ვმუშაობ. ცოტა შემიჩერდა ეს საქ-
მიანობა, იმიტომ, რომ ადმინისტრაციული
თანამდებობა მაინც ადმინისტრაციულია და
ამას ბევრი დრო მიაქვს, მაგრამ ეს გაივლის
და, ვფიქრობ, რომ ის ჩემი პროექტი, რო-
მელიც ბოლო დროს შევიმუშავე, უნდა მო-

ვასწრო სიცოცხლის ბოლომდე. მესხეთის
ტოპონიმიის ალბათ გამოცემას მოვახერხებ.
ეს ძალიან სერიოზული, დიდი საქმეა და
საინტერესო,

გმადლობთ.
ინტერვიუს უძღვებოდა

ავთანდილ ბერიძე

“ნებისმიერ
ასაკს,

თავისი ავი და
კარგი
აქვს”

მერაბ ბერიძე - 65
შესანიშნავ პიროვნებას, გულმართალ

კაცს, დახვეწილ ინტელიგენტს, ფილოლოგიის
მეცნიერებათა დოქტორს, პროფესორ მერაბ
ბერიძეს დაბადებიდან 65 წელი შეუსრულდა.

ეს დრო სამშობლოს წინაშე გაწეული
ღვაწლისა და მისი აღიარებისათვის, თითქოს

არც ბევრია და არც ცოტა. მერაბ ბერიძემ ეს
შეძლო, შეძლო და თანაც როგორ: მშობლიური
მხარის წინაშე გაწეული უდიდესი დამსახურე-
ბისათვის მას დიდი მესხის საპატიო წოდება
და ოქროს მედალი მიენიჭა. სულკურთხეულ
დიდი შოთას ნაკვალევზე ცოტას თუ რგებია
მსგავსი პატივი.

ეს აღიარება სულაც არ მოსულა იოლად.
ბატონ მერაბს ბევრჯერ მოუწია ,,გუთნისდე-
დობა და ,,პირველი ხნულის გავლება მშობ-
ლიურ მიწაზე ეროვნული საქმის საკეთებლად.

მისი მონოგრაფიები: ,,ტაძრები და სახე-
ლები, ,,მესხეთის ტოპონიმთა სტრუქტური-
სა და ისტორიისათვის, ,,მაჰმადიანი მესხე-
ბის ფესვები და დღევანდელობა, ,,ზველი და
მისი შემოგარენი, არაერთ მნიშვნელოვან და
საჭირო დასკვნას შეიცავენ და მეცნიერული
ღირებულებით გამოირჩევიან. ეს ნაშრომები
არგუმენტირებული პასუხია იმ ჩვენი კეთი-
ლისმოსურნე მეზობელი მეცნიერებისათვის,
რომლებიც თავგამოდებულნი ცდილობდნენ
და ცდილობენ მესხეთ-ჯავახეთის ტოპონიმთა

არაქართული წარმომავლობის დასამტკიცებ-
ლად. ბატონ მერაბს საკუთარი ფეხით აქვს
თითოეული სოფელი და ნასოფლარი შემოვ-
ლილი და მათი ბედით გამოწვეული ტკივილი
მის თითოეულ სტრიქონს ცხადად ატყვია.

გარდა სამეცნიერო საქმიანობისა, ბატონ
მერაბს უდიდესი წვლილი მიუძღვის მესხეთ-
ჯავახეთში უმაღლესი საგანმანათლებლო კე-
რის დაარსების თვალსაზრისით, არის ერთ-

ერთი დამფუძნებელი გაზეთ ,,ლიტერატურუ-
ლი მესხეთისა და სხვ.

იხარეთ და იდღეგრძელეთ ბატონო მერაბ,
თქვენი ალალი სიტყვა და სინდისი დღესაც
დიდი რწმენისა და იმედის მიმცემია არა მარ-
ტო მესხეთ-ჯავახეთის ქართველობისათვის,
არამედ ქვეყნის პროგრესულად მოაზროვნე
ყოველი მოქალაქისათვის.

გულწრფელად გილოცავთ იუბილეს და
კვლავაც მრავალ წარმატებებს გისურვებთ პი-
რად და საზოგადოებრივ საქმიანობაში!

მარადჟამს თქვენს გვერდით გვიგულეთ!
გორის სახელმწიფო-სასწავლო უნივერსი-

ტეტის პროფესორ-მასწავლებელთა სახელით:

გიორგი სოსიაშვილი
რექტორი, პროფესორი

თქვენს გვერდით გვიგულეთ

დიდი მესხი

ჩვენო ძვირფასო, ბატონო მერაბ!
საქართველოს ეროვნული მუზეუმის ივ. ჯავახიშვილის სა-

ხელობის სამცხე-ჯავახეთის ისტორიული მუზეუმის თანამშრო-
მელთა სახელით, დიდი მოკრძალებით, სიყვარულითა და საუკ-
ეთესო სურვილებით მოგესალმებით და მოგილოცავთ ღირსეულ
საიუბილეო თარიღს. გისურვებთ ჯანმრთელობას, მზეგრძელო-
ბას და დღეგრძელობას თქვენს მშვენიერ ოჯახთან ერთად. ას-
ევე გისურვებთ ახალ-ახალ გამარჯვებებს მეცნიერებაში, ჩვენი
ქვეყნის და მისი მომავლის საკეთილდღეოდ.

ბატონო მერაბ, ამასთანავე, მინდა სიამაყით ავღნიშნო, რომ
თქვენ, ერთ-ერთი ბრწყინვალე წარმომადგენელი ბრძანდებით იმ
მეცნიერთა პლეადისა, რომელნიც თავიანთი მეცნიერული და სა-
ზოგადოებრივი მოღვაწეობით,დროის მიმდინარეობის მიუხედავ-
ად, ქართული მეცნიერებისა და მომავალი თაობის აღზრდის
ტრიუმფისათვის თავდაუზოგავად იბრძვით.

სწორედ ამიტომაა დიდი თქვენი მამულიშვილური ღვაწლი და
ერთგულება ჩვენი ერის წინაშე. იდღეგრძელეთ და იმზეგრძელეთ
მრავალჟამიერ!

პატივისცემით,

ციური ლაფაჩი

 დასაწყისი გვ. 5

ლიტერატურული მესხეთი8 2014 წელი, ოქტომბერი

 

ყველა ქრისტიანმა მორწმუნემ იცის, რომ
ღვინოს დიდი როლი აკისრია ქრისტიანულ
რელიგიაში, ზიარებისას მიღებული პური და
ღვინო (საბარძიმე) ქრისტეს სისხლთანაა გა-
იგივებული.

მოციქულთა სწორმა წმ. ნინომ ვაზის
ტოტებისა და საკუთარი თმით შეკრული
ვაზის ჯვარით იქადაგა საქართველოში
ქრისტიანობა და მთელი ქვეყანა გააქრის-
ტიანა. ანდრია მოციქულმა რომ სამცხეში
შემოდგა ფეხი და ძინძეს ხეობა გადაკვე-
თა, მოგვიანებით, აქ, XX საუკუნის პირველ
ნახევარში, გაქვავებულ ხეთა შორის, იპოვ-
ეს გაქვავებული საკმაოდ მოზრდილი ვაზის
ხეც. ერთი ნიმუში დღესაც ინახება ქ. კიევის
დენდროლოგიურ მუზეუმში.

ქართველი ერისათვის უსაყვარლესი მე-
ფის _ დავით აღმაშენებლის ძემ _ დემეტ-
რემ, შეჰქმნა ბრწყინვალე საგალობელი _
შენ ხარ ვენახი. მეფე დემეტრე მოიხსე-
ნიებოდა სოფელ არალში ირემას ეკლესიის
12 სტრიქონიან წარწერაში, რომელიც დღეს
გადაშლილ-გადათლილია და იკითხება მხო-
ლოდ რამდენიმე სიტყვა _ „,ქრისტე, შეიწყა-
ლე დემეტრე”.

ამბობენ, რომ საქართველოში უამრავი
ლეგენდა და თქმულება არსებობს ვაზისა
და ღვინის შესახებ, რომელნიც თაობიდან
თაობას ზეპირად გადაეცემოდა და დღემ-
დე მოაღწია. ჩემს მეზობლად ცხოვრობდა

ერთი კარგი ტრადიციული მევენახე, ვაზზე
უსაზღვროდ შეყვარებული კაცი _ ალექსან-
დრე აკოფაშვილი, რომელსაც ყველა ლალა
ბიძას ეძახდა. მისგან ჩემს ბავშობაში მრა-
ვალთა შორის ერთი ასეთი ლეგენდა მაქვს
მოსმენილი:

ეს ამბავი, თურმე, ძალიან დიდი ხნის წინ
მომხდარა, მაშინ, როცა ადამიანებმა დაიწ-
ყეს მცენარეებისა და ცხოველების მოშენება
და მოშინაურება.

ერთხელ, შემოდგომაზე, ერთმა კაცმა
ნადირობისას, თავისი საცხოვრებელი სახ-
ლიდან რამდენიმე დღის სავალზე, ნახა უც-
ნაური მცენარე (ვაზი), რომელსაც ესხა უამ-
რავი მტევანი და ყველა მათგანზე ლამაზად
ჩაწიკწიკებული მარცვლები ეყარა. თურმე,
გემო გაუსინჯა და ძალიან მოეწონა. გადაწ-
ყვიტა, რომ ეს მცენარე გადაეტანა თავის
სახლთან. იმის გამო, რომ იმჟამად ვერ მო-
ახერხა გადატანა, ადგილი მონიშნა, დაჭორ-
ტა და გადატანის საქმე გაზაფხულისთვის
გადადო.

დრო რომ დადგა, სადაც ვაზი ეგულებ-
ოდა, იქ წავიდა ვაზის ნერგის გადმოსატა-
ნად. ქართველების ამბავი ხომ ვიცით, ის
კაცი ვაზის წამოსაღებად დაგვიანებით მი-
ვიდა და როცა ნახა ვაზი, მას უკვე კვირტი
გამოეღო და ფოთოლიც გაშლილი ჰქონდა.
რაღა უნდა ექნა, იმდენად უნდოდა ვაზის
გადატანა, რომ მოქსოვა კალათა, შიგ ჩა-

აფინა სქელი და განიერი ფოთლები, ვაზი
მიწიანად ჩადო კალათაში და დაადგა სახ-
ლისაკენ მიმავალ გზას. ისე ჩქარობდა, სულ
მოკლე გზებით იარა, ვაზი რომ არ გამხმა-
რიყო.

ცოტა მანძილი რომ გაირა, ნახა, რომ ვა-
ზის კვირტებმა ჭკნობა დაიწყეს. მონადირემ
მიიხედ-მოიხედა, მაგრამ წყალი სიახლოვეს
ვერსად ვერ ნახა, ბოლოს ბულბული დაინ-
ახა. მოზიდა ისარი, ესროლა ბულბულს და
მოკლა, მისი სისხლი ვაზს ჩაუსხა, რომელიც
მცენარეს ცოტა ხანს ეყო და როცა ისევ
მოიწყინა და ფოთლებმა ყურები ჩამოყარეს,
ისევ წყლის ძებნა დაიწყო, თუმცა, ამაოდ.
მონადირემ ისევ მიიხედ-მოიხედა და გზაზე
ლომი შენიშნა. ახლა შუბი მოიმარჯვა და ეს-
როლა ლომს. ლომი მოკლა თუ არა, მისი
სისხლი ჩაუსხა ვაზს. ვაზი ისევ მოცოცხ-
ლდა, ფოთლები გაშალა და გალაღდა. როცა
გარკვეული მანძილი ისევ გაიარა და მცენა-
რეს წყალი დასჭირდა, ახლა ღორი მოკლა
და მისი სისხლი ჩაუსხა ვაზის ნერგს. სახლს
რომ მიუახლოვდა, გზაზე არ მოასვენა მაიმ-
უნმა და ამ მაიმუნის სისხლიც ჩაუსხა ვაზს.

გავიდა დრო. ვაზმაც და პატრონმაც
გაიხარეს. ვაზმა ლამაზი მტევნები მოისხა,
მონადირემ დაკრიფა და მთელმა ოჯახმა
სიამოვნებით მიირთვა, ყველას ძალიან ეგ-
ემა ამ უცნაური მცენარის ნაყოფი., მერე
შემთხვევით ისწავლეს ყურძნის დაწურვა და

სასიამოვნო დასალევი წვენი მიიღეს. მისი
შეინახვაც ისწავლეს და ბოლოს მიიღეს კე-
თილშობილი სითხე _ ღვინო. გავიდა დრო.
ღვინომ თავისი ადგილი დაიკავა ადამიანის
ცხოვრებაში და აღმოაჩინეს, რომ ღვინო
ყველა იმ ცხოველის ხასიათის მატარებელი
გახდა, ვისი სისხლიც ერია ვაზს გადმოტა-
ნისას.

როცა ღვინოს სვამს ადამიანი, პირველად
(დასაწყისში), როგორი ცუდი განწყობაც არ
უნდა ჰქონდეს, მაინც ეცვლება გუნება და
კარგ ხასიათზე დგება.

რამდენიმე ჭიქას რომ დაამატებს, ძარ-
ღვები უფართოვდება და ლომის ძალა ემატე-
ბა, სულ ჩხუბის ხასიათზეა და თავი ყოვლის
შემძლედ მიაჩნია, რომ მიუშვა მთას მოთხ-
რის, თუ სმა გააგრძელა, მერე ღორის დღე-
ში ვარდება, თუ ცოტა კიდევ დაამატა სასმე-
ლი, მერე, ვინც არ უნდა იყოს იგი, მაიმუნის
დღეში ვარდება, ყველას დასაცინი ხდება.

ასე, რომ, ვინც კი ვაზის მოშენებაში
ოფლი და სისხლი დაღვარა, მისმა ნაჟურ-
მა ყველას ხასიათი გამოავლინა, კერძოდ,
ადამიანის სითბო და სიტკბო, ბულბულივით
გალობა, ლომივით გრგვინვა, ღორივით და,
ბოლოს, მაიმუნივით მოქცევა.

რეზო ანდღულაძე,
ჩაწერილია არალში,

ადიგენის რაიონი, 2008 წელი

მესხეთში გავრცელებული თქმულება ვაზის შესახებ

(გაგრძელება. დასაწყისი იხ,
№7-9)

1945 წელს სულ 25 ჰექტარი
ვენახი იყო, 1950 წლისთვის ახალ-
ციხის რაიონის კოლმეურნეობებსა
და წნისის საბჭოთა მეურნეობაში _
94,4 ჰექტარი. 1954 წელს ვენახების
საერთო ფართობმა 145 ჰექტარი
შეადგინა, ხოლო 1960 წელს _ 116
ჰექტარი. 1961 წელს წრიოხის მევე-
ნახეობის მეურნეობა შეუერთდა ახ-
ლადდაარსებულ აწყურის მერძევე-
ობა-მეხილეობის საბჭოთა მეურნე-
ობას. 1962 წლის შემდეგ ადიგენის,
ასპინძისა და ახალციხის არცერთ
კოლმეურნეობაში ვენახი აღარ გა-
შენებულა.

აწყურის მეურნეობაში 1965
წელს ვენახების ფართობმა 108
ჰექტარი შეადგინა, მიღებული იქნა
1962 ცენტნერი ყურძენი. საზოგა-
დეობრივ სექტორში ყველაზე დი-
დი მოსავალი მიღებული იქნა 1962
წელს _ 2059 ცენტნერი, 1967 წელს
_ 1285 ცენტნერი. ვენახების ფარ-
თობი 1982 წელს აწყურში შეადგენ-
და 22 ჰექტარს და მიღებული იქნა
124 ცენტნერი ყურძენი.

ვაზის ფართობების შემცირება
თანდითანობით ხდებოდა იმის გამო,
რომ ვაზის არც მოვლას და არც გა-
შენებას ყურადღება აღარ ექცეოდა.
1953 წლიდან ვენეხების ამოძირკვა
დაიწყო და ვაზის ფართობები ხეხი-
ლის ბაღებმა შეცვალეს. 1990 წლის-
თვის ვაზი საზოგადოებრივ სექ-
ტორში აღარ აღირიცხებოდა, ხოლო
კერძო სექტორში, ვაზის ფართობი
დაახლოებით 200 ჰექტარს შეადგენ-
და.

აღსანიშნავია, რომ 1953 წელს
წრიოხის მარანმა გადაამუშავა 1358
ცენტნერი ყურძენი, 1954 წელს _
2360 ცენტნერი, 1955 წელს _ 2730
ცენტნერი, აქედან ადიგენის კოლ-
მეურნეობებმა _ 348 ცენტნერი,
ახალციხის რაიონის კოლმეურნე-
ობებმა _ 562 ცენტნერი, წრიოხის
მეურნეობამ _ 1550 ცენტნერი. სხვა-
დასხვა წლებში ყურძნის საშუალო
მოსავალმა ჰექტარზე შეადგინა 13,9
ცენტნერიდან 26,9 ცენტნერამდე.
წრიოხის მარანში ყურძნის ჩაბარება
შეწყდა 1968 წლიდან.

მესხეთში, კერძოდ, ახალციხის
რაიონში, მიღებული ყურძნისაგან
დაყენებული ღვინოების დეგუს-
ტაცია ჩატარდა ახალციხეში, თბი-
ლისსა და მოსკოვში. 1945 წლის 13
მარტს საქართველოს სახელმწიფო

მუზეუმის სამეცნიერო-სადეგუს-
ტაციო კომისიის მიერ შეფასება
ტარდებოდა 10 ბალიანი სისტემით.

სადეგუსტაციოდ წარდგენილი იყო
საცდელი ნაკვეთების მოსავლიდან.
ზიკილიის საცდელი ნაკვეთიდან
წარდგენილი იყო ხიხვის, ალიგოტეს,
გორულის მწვანის და შავკაბიტოს
ღვინოების ნიმუშები. მაღალი შეფა-
სება მიიღო ალიგოტემ _ 8 ბალი,

შავკაპიტომ _ 7,2 ბალი. გურკელის
საცდელი ნაკვეთიდან წარმოდგენი-
ლი იყო გორული მწვანისა და შავ-
კაბიტოს ღვინის ნიმუშები. მაღალი
შეფასება მიიღო გორული მწვანეს
ღვინომ _ 7,8 ბალი. სხვილისის საც-
დელი ნაკვეთიდან წარმოდგენილი
იყო ჩინურის, ალიგოტეს და საფე-
რავის ღვინის ნიმუშები. მაღალი შე-
ფასება მიიღო ჩინურმა ღვინომ _
7,5 ბალი. კლდის საცდელი ნაკვე-
თიდან წარდგენილმა პინო ფრანის
ღვინის ნიმუშმა მიიღო 6,7 ბალი,
ასპინძის საცდელი ნაკვეთიდან წარ-
დგენილი ჯიშის _ ალიგოტეს ჯიშის
ნიმუშმა მიიღო 6,7 ბალი.

1946 წლის 10 აპრილს საქართვე-
ლოს სოფლის მეურნეობის სამინის-
ტოში ჩატარდა ქართლის რაიონებ-
ში მოწეული ყურძნიდან მიღებული
ღვინოების დეგუსტაცია. მესხეთის
რაიონებიდან წარდგენილი იყო 8
ნიმუში _ 1945 წლის მოსავლისა.
მაღალი შეფასება მიიღო ზიკილი-
ის კოლმეურნეობიდან წარდგენილ-
მა ალიგოტეს, ჩინურის და ხიხვის
ღვინის ნიმუშებმა. ასევე, სოფელ
გურკელის კოლმეურნეობიდან ალ-
იგოტეს და გორული მწვანეს ღვინის
ნიმუშებმა. მესხეთის რაიონებიდან

წარდგენილი ღვინის ნიმუშებს სადე-
გუსტაციო კომისიის მიერ ქართლის
რაიონებს შორის მესამე ადგილი მი-
აკუთვნეს და დაჯილდოებული იქნა
დიპლომებით, ხოლო რაიონის ხელ-
მძღვანელები _ ფულადი პრემიებით
_ 3000 მანეთით.

1946 წელს მოსკოვში გამართულ

ყურძნის ღვინის ნიმუშების დეგუს-
ტაციაზე სამცხე-ჯავახეთში მოყ-
ვანილმა ყურძნის ღვინოებმა (დე-
გუსტაციაზე წარდგენილი იყო 1945
წლის მოსავლის ღვინოები) სოფელ
ზიკილიის კოლმეურნეობიდან წაღე-
ბულმა ალიგოტემ 10 ბალიანი შე-
ფასებით მიიღო 7,3, ჩინურმა _ 7,6,
ხიხვმა _ 7,7 ბალი, გორულმა მწვა-
ნემ _ 7,5 ბალი. 1952 წელს მოსკოვ-
ში ჩატარებულ დეგუსტაციაზე წრი-
ოხის მეურნეობიდან წარდგენილმა
შავი პინოსა და ხიხვის ღვინოს ნი-
მუშებმა მიიღეს _ თვითეულმა 7,7
ბალი, გორულმა მწვანემ _ 7,6 ბალი,
ალიგოტემ _ 7,4 ბალი, ხოლო ჩი-
ნურმა _ 7 ბალი. სადეგუსტაციოდ
წარდგენილი ღვინოების დასამზა-
დებლად ყურძნის შაქრიანობა შეად-
გენდა: ალიგოტესი _ 18-21 პრო-
ცენტს, ხიხვის _ 18-22 პროცენტს,
პინო შავის _ 18-23 პროცენტს, გო-
რული მწვანის _ 17-19 პროცენტს,
პინო თეთრის _ 19-21 პროცენტს,
ჩინურის _ 16-18 პროცენტს, საშუ-
ალო მჟავიანობა კი _ 7, 9, 12 პრო-
ბილეს. ამ ჯიშების საშუალო მოსავ-
ლიანობა სამცხე-ჯავახეთის პირო-
ბებში (საშუალო მრავალწლიური)
28-54 ცენტნერია ჰექტარზე.

სადეგუსტაციო კომისიებს სა-
ქართველოში ხელმძღვანელობდა
ზაქარია კეცხოველი, ხოლო მოს-
კოვში _ აკადემიკოსი ა.მ.ანეგრული,
რესპუბლიკური კონკურსის მო-
ნაწილეებიდან ყურძნის ჯიშების
შერჩევისა და ღვინის დაყენებაზე
მომუშავეთაგან ქების სიგელები გა-
დაეცათ ახალციხის რაიაღმასკომის

მიწათმოქმედების განყოფილე-
ბის აგრონომს პეტრე მინდი-
აშვილს, ქალაქ ახალციხეში
მცხოვრებ მიხეილ წალდაძეს,

ასპინძის რაიონის სოფელ სა-
როში მცხოვრებ კოლმეურნეს

გიორგი მაღრაძეს _ ალ-
იგოტეს, შავი პინოს, გო-
რული მწვანის, ჩინურის
და შავკაპიტოს ყურძნის
ჯიშებიდან კარგი ღვი-
ნოების დაყენებისათვის.

1953 წლის 1 აგვის-
ტოს მდგომარეობით ჩა-

ტარდა საკავშირო აღწერა.
სულ სამცხე-ჯავახეთში აღირიცხა

ვაზი 289 ჰექტარზე, აქედან ადიგ-
ენის რაიონში _ 79 ჰექტარი, რო-
მელთაგან კოლმეურნეობებში _ 76
ჰექტარი, კოლმეურნეთა საკარმიდა-
მო ნაკვეთებზე _ 3 ჰექტარი. ასპინ-
ძის რაიონში _ 56 ჰექტარი, აქედან
კოლმეურნეობებში _ 54 ჰექტარი,
კოლმეურნეთა საკარმიდამო ნაკ-
ვეთებზე _ 2 ჰექტარი, ახალციხის
რაიონში სულ 140 ჰექტარი. კოლმე-
ურნეობებში _ 82 ჰექტარი, სახელ-
მწიფო მეურნეობებში _ 54 ჰექტარი
და საკარმიდამო მეურნეობებში _ 4
ჰექტარი. ბორჯომის რაიონში აღ-
ირიცხა ვაზი 14 ჰექტარზე. აქედან
კოლმეურნეობებში _ 5 ჰექტარზე,
კოლმეურნეთა ნაკვეთებზე _ 7 ჰექ-
ტარზე, მუშა-მოსამსახურეთა ნაკვე-
თები _ 2 ჰექტარზე.

ვაზის ძირითადი რაოდენობა
აღირიცხა ადიგენის რაიონში _ 207
ათასი ძირი, ასპინძის რაიონში _ 229
ათასი ძირი, ახალციხის რაიონში _
460 ათასი ძირი, ბორჯომის რაიონში
_ 91 ათასი ძირი. როგორც მონა-
ცემების ანალიზიდან ჩანს, ჯიშურ
შემადგენლობაში გაშენებულ ფარ-
თობებზე გასაშენებელი ჯიშებიდან
ფართობები დაკავებული ჰქონდათ:
ალიგოტეს, ჩინურს, გორულ მწვანეს
და პინოს. ბორჯომის რაიონში აღ-
რიცხულია ჯიშები _ ძველშავი და
პინო, ხოლო ასპინძის რაიონში _
რქაწითელი (უნდა აღვნიშნოთ რომ,
როგორც ბორჯომის, ისე ახალცი-
ხის, ადიგენის, ასპინძის რაიონებში
ადგილობრივი ვაზის ჯიშების რა-

ოდენობა მიკუთვნებულია მიახლო-
ებით აღსარიცხავ ჯიშებს.

ვაზის გავრცელებას კერძო სექ-
ტორში მრავალმა ადამიანმა ჩაუყარა
საფუძველი, რომელთა სახელები და
გვარები მომავალ თაობებს უნდა
გადაეცეს, ზოგიერთი მათგანი ძველ
მესხურ ვაზს ეთაყვანებოდა და შვი-
ლივით უვლიდა. დღეს არავის გაუკ-
ვირდება კარგად მოწყობილი ვაზის
ხეივნები, ყურძნით დახუნძლული
ნაკვეთები, რომლებიც ოჯახისათვის
საკმარის ყურძენს იძლევა საკუთა-
რი ღვინის მარაგის შესავსებად. მი-
საბაძია აწ გარდაცვლილი ბაგრატ
დევნოსაძის მაგალითი. მან ასპინძის
რაიონის ნასოფლარ ზედა ვარძი-
აში შეარჩია მიწის ნაკვეთი, აიშენა
ქოხი, მდინარე მტკვრის ხეობაში _
სოფელ ხერთვისიდან ზედა ვარძი-
ამდე მოიძია მესხური ვაზის ძირები,
აიღო ვაზის რქები, დააფესვიანა და
გააშენა ვენახი. მან თავის ნაკვეთ-
ზე თავი მოუყარა ვაზის თეთრყურ-
ძნიან და შავყურძნიან ადგილობრივ
ჯიშებს, რომლებიც უხვმოსავალს
იძლევიან. ასევე მისაბაძი იყო აწ-
ყურელი მევენახეების _ დიომიდე,
ემელიონ და პეტრე ღონღაძეებ-
ის, ქრისტეფორე, ვასილ და სერგო
მარტინენკოების, გრიგოლ, დავით
და შოთა სუხიაშვილების, ნიკოლოზ,
დავით და სერგო ლაბაძეების, ვლა-
დიმერ და ნოდარ მუმლაძეების, დი-
მიტრი პაპიძის, მიხეილ ბალახაძის,
გრიგოლ, შოთა მელაძეების, გიორგი
არბოლისშვილის, გიორგი ბარძიმა-
ძის, ზიკილიელი კარპეზ და გიორგი
გაჩეჩილაძეების, ტყემლიანელი ალ-
ექსი კაპანაძის, კლდელი აკაკი ზუმ-
ბაძის, დავით კურტანიძის, დიმიტრი
სებისკვერაძის, წნისელი პავლე გო-
გოლაძის, ასპინძელი თედორაძეებ-
ის, მელიქიძეების, ოშორელი ბუცხ-
რიკიძეების, სმადელი ტაბატაძეების,
ახალციხელი სუჯიანების, ნათენაძე-
ების და სხვე ბისა და სხვების, რომ-
ლებმაც გააშენეს ვაზი და უვლიან
მას, როგორც თავიანთ მომავალს.
ჩვენმა წინაპრებმა ჩვენამდე მოაღ-
წევინეს მესხური ვაზის ჯიშებს, ჩვენ
კი ვალდებულნი ვართ შევინარჩუ-
ნოთ და გავამრავლოთ ისინი.

საჭიროდ მიგვაჩნია ვაზის ად-
გილობრივი ჯიშების გავრცელების-
თვის ზრუნვის გაძლიერება. საღვინე
ვენახის გაშენებისათვის ძირითადად
უნდა შევარჩიოთ 2 ან 3 ჯიში, ას-
ევე ამდენივე სუფრის ყურძნის მი-
საღებად მაინც.

(დასასრული იქნება)

კონსტანტინე გვიშიანი

წმინდანად შერაცხული მცენარის ისტორია

გაგრძელება. დასაწყისი იხ.

22 დეკემბერი. ტელევიზიით აჩვენეს, როგორ
გაათრიეს თუ ათრევენ იმ ავტომანქანებს, რომ-
ლებითაც მთავრობის სახლის წინ, რუსთაველის
მოედანი იყო ჩახერგილი. მერე რომ დაპირის-
პირებული მხარეები ერთურთ პირისპირ დგა-
ნან, შემდეგ ისიც გადმოსცეს, როგორ დაიწყო
სროლა. არიან დაჭრილები. არის მსხვერპლიც.

რა თქმა უნდა, ამ დაპირიპირობას ეს მოჰყ-ვებოდა, ზვიადმა თქვა პირველ სესიაზე: ომი
წინ გვაქვს-ო. პრესკონფერენციაზე კი აზერ-
ბაიჯანის პრეზიდენტმა _ მუტაგიროვმა თქვა:
იმპერია ისედაც იშლება, ჩვენ კატაკლიზმებს
ნუ შევუწყობთ ხელსო, ნუ გავაღვიძებთ სა-
მოქალაქო ომსო, ზვიადმა მიაძახა _ ისტორია
თავისას იზამსო. იმ დღეებშიც, სტუდენტებთან
შეხვედრისას, ბრძანა: დავდოთ ნიძლევი, თქვენ
9 აპრილი ვერ მოაწყოთ, ეს მე მოვაწყე, ეს ხე-
ლოვნებაა და რაღაც ამის მსგავსი. ასეთი ჭკუის
კაცმა მიიღო უარესი. ვინც ქარსა სთესავს, ქა-
რიშხალს მოიმკისო, _ ამბობენ და მოიმკა კიდეც,
მაგრამ, ქვეყანა?! ქვეყანა რომ ზარალდება! ვის
მოეკითხება?!

23 დეკემბერი. ტელევიზია (საქართველოსი)
არაფერს გადმოსცემს. არც რადიოში ისმის რა-
იმე. მოსკოვი როგორც გადმოსცემს, გრძელდება
შეტევა მთავრობის სასახლეზე. აქედან ბიჭები
რომ იყვნენ წასულები მოსახმარებლად, როგორც
ზურას (კაკოს ვაჟი) უთქვამს, არ შეუშვიათ თბი-

ლისში, გზა გადაუკეტავს ოპოზიციას. იქვე,შესვლისათვის ორი შოფერი რომ ძალადობდა,
მოკლესო. მოსკოვს გადმოუცია, _ აეროპორტი
ოპოზიციამ დაიკავაო.

24 დეკემბერი. დღესაც, აგერ, ღამდება და
თბილისიდან რადიო-ტელევიზიით არაფერი გად-
მოიცემა. არც თბილისიდან მოსული ჩანს ვინმე,
რომ იცოდეს, რა ხდება იქ.

25 დეკემბერი. დღესაც რადიო-ტელევიზია
(თბილისის) არ მუშაობს. უნდა დაკმაყოფილდე
მოსკოვიდან მიღებული ცნობით. როგორც წუხე-
ლის გადმოუციათ, დღეს 12 საათზე იწყება იერი-
ში მთავრობის სასახლეზე. ზუგდიდიდან გვარდია
წამოვიდა, გორიდან კი ეპიტაშვილი წავიდა პრე-
ზიდენტის დასახმარებლადო. ლაპარაკობენ, _ ვა-
ითუ დიდ ომში, კიდევ უფრო უბედურ ომში გა-
დაიზარდოსო. ღმერთმა აშოროს საქართველოს!

საღამოს ვრემიაში გადაიცემა, გორბაჩოვი
გადადგა პრეზიდენტობიდან, თბილისში ბრძოლა
სწარმოებსო.

28 დეკემბერი. ამ დღეებში ბრძოლებია.

დაიცხრილა და დაზიანდა მთავრობის სასახლე,დაიწვა პირველი საშუალო სკოლა, მხატვართა
სახლი. ცეცხლი მოკიდებია უშიშროების შენობას.
დაიწვა რუსთაველის თეატრი, სასტუმრო თბი-
ლისი, განადგურდა მთავრობის სასახლის მიმ-
დებარე შენობები. ჩვენი ხელით გავაკეთეთ ის,
რაც შეიძლება მტერს ექნა. შუადღემდე არაფერი
ისმოდა, ვგონებ, კაკომ დამირეკა, გადმოსცესო,
შეთანხმდნენ _ 6 საათზე შეწყდება ცეცხლი. 9
საათზე 6-6 წარმომადგენელით მოლაპარაკება
გაიმართებაო. გადმოსცეს (მოსკოვმა) 51 კაცია
მკვდარი, 200-ზე მეტი დაჭრილი. ვაი შვილებო,
ჩვენ მსხვერპლის გაღება და ისიც ასეთის გვჭირ-
დებოდა? რისთვის დავღუპეთ ეს ხალხი, რა სა-
ტანა მოევლინა ეს ამ ქვეყანას?!

29 დეკემბერი. წუხელის ძლიერ ცუდად მეძი-
ნა, თუ ვერ დავიძინე. რა უბედურ დღეში ჩააგ-
დეს ქვეყანა. აგერ მოსკოვში აგვისტოს პუტჩის
დროს პუტჩის მომხრე ჯარმა არ ესროლა არც
ხალხს, არც დემოკრატთა მხარეზე გადასულ ჯა-
რის ნაწილებს, ჩვენ რამ გადაგვრია, რამ გამოგ-

ვაცალა ტვინი, რომ ასე მონდომებით, გაფაცი-ცებით ტყვიას ვესვრით ერთმანეთს, ასე მიზანში
ვიღებთ ერთმანეთს, რომ მოვსპოთ!

შუადღეა. რადიოში არაფერი ისმის, ტელე-
ვიზია არ მუშაობს. 3 საათი იქნება (შუადღის)
გაიოზმა დამირეკა, ხალხი ლაპარაკობს, ზვიადი
გადადგაო. ვინ იცის, მართალია? და ესეც არის,
სად წავა? შეიძლება საქართველოში თუ დარჩე-
ბა, ბრძოლაც მოაწყოს. იგი ხომ ვერაფრით ვერ
შეელევა პრეზიდენტობის დაკარგვას.

30 დეკემბერი. დღეს უკვე სხვა ითქვა, თით-
ქოს გუშინ 12 საათზე დაიწყო ხელისუფლების
ძალებმა შეტევა და 4 საათისთვის განდევნა.
დიდძალი მსხვერპლიაო.

31 დეკემბერი. მთელ დღეს ისევ არ ისმის არც
რადიოს, არც ტელევიზიის ხმა. ქვეყანა კი, ვინ
იცის, რა დღეშია. საღამოს ტელევიზიით (თბი-
ლისის) გადმოიცა ის შემაძრწუნებელი სურათები,
როგორ დაიწყო ეს ძმათამკვლელი ომი. გამოვიდ-
ნენ, ჩანს ისინი, ვინც ოპოზიციის მხარეზე გა-
დავიდა პოზიციიდან, მოითხოვდნენ პრეზიდენტის
გადადგომას. გადაცემა შეწყდა. ეტყობა, დენი გა-
მოურთეს. ძმათა ჟლეტა გრძელდება, რა შავი ახა-
ლი წელი დაგვიდგა. საოცარი ამბავია! 9 აპრილმა
როგორ გახელა ქვეყანა, რუსებმა დაგვჟლიტესო,
ეს კი 9 აპრილზე უარესია და რამდენით. ქვეყანას
კი ყური წაუგდია, ვითომ არაფერი, არც შფოთავს
და არც არაფერს ღონობს მის აღსაკვეთად. ე.ი.
რაშიც სხვას ვაბრალებდით, იქ ვმამაცობთ.

1992 წელი

1 იანვარი. ოთხშაბათი. არც ჩემი ქალიშვი-
ლები ჩამოვიდნენ თბილისიდან, არც სხვა ვინმე
მოსულა. მარტოდ ვართ მე და რუსიკო. რა არის
ეს, სახლის კარებს რომ არავინ შემოაღებს? ასე
უღიმღამოდ დაილია ეს დღეც. თბილისიდანაც
არავითარი ხმა (ტელეფონებიც ხომ ჩაკეტილია).

8 საათზე (საღამოს) თბილისზე ტელევიზორს
ვრთავ, იქნებ გადმოსცენ რაიმე, არაფერია. გვიან
ჩავრთე და ინტერვიუ სიგუასთან გამორთეს. ისევ
ჩართვა. ჯაბა იოსელიანი გამოდის განცხადებით,

კახეთში დაწყებულ ვითარებასთან დაკავშირე-
ბით. პარლამენტის საორგანოზაციო კომიტეტის
განცხადება 3 იანვრისათვის პარლამენტის წევრ-

თა შევსების შესახებ. ისევ გამორთვები. მერე კა-
ხეთში ოქტომბერში მეღვინეთუხუცესის გამოსვ-
ლა გადმოსცეს (ოქტომბერში ყოფილა მგონი ეს).
ამან იქნებ აუხილოს თვალი ხალხს (იმ ნაწილს,
რომელსაც ბრმა რწმენა აქვს პრეზიდენტის).

3 იანვარი. გუშინაც დაძაბული დღე იყო. რო-
გორც გადმოსცეს, მმართველობის სამხედრო
კომიტეტი შეიქმნა სიგუას მეთაურობით. ამას-
თან, თბილისში საგანგებო წესები გამოცხადდა.

დღეს ვერაფერი გაირკვა. საღამოს ტელე-
ვიზიით გადმოიცემა, დემონსტრაცია თბილი-
სის ქუჩებში ჯვარცმული ქრისტე და ზვიად
გამსახურდია. ლოზუნგები. მერე კათალიკოსი
როგორ მოჰყვება. ერთი ეს არის, რომ შინაგან
საქმეთა სამინისტროში მიიჭრნენ და მოსთხო-
ვეს, რომ მილიცია მთავრობის მხარეზე უნდა
იყოს. შემდეგ გამოირთო. რაშია საქმე, ნუთუ
ვითარება მთლიანად შეიცვალა? ამას აჩვენებს
მთავრობა. მაგრამ, არა. ალბათ ოპოზიცია აჩ-
ვენებს და მიუთითებს, ამით რა აბსურდამდე
მიიყვანა ხალხი ბატონმა პრეზიდენტმა თუ პი-
როვნებამ ზვიად გამსახურდიამ.

5 იანვარი. დღეს დილიდანვე ჩაირთო რადიო.
ბატონი პრეზიდენტი ისევ ბუნკერშია, ისევ ცეც-
ხლი, ხალხის ხოცვა, ისევ ხანძრები.

6 იანვარი. დილის 10 საათზე რადიო ჩაირ-
თო. ცოტა მერე გვამცნეს, რომ ზვიადი, თავისი
ამალით გაიქცა, საით, არ ჩანს. შემდეგ სხვადას-
ხვა საინფორმაციო წყაროებიდან ირკვევა, რომ
წითელ ხიდთან გადაკვეთა საზღვარი. შემდეგ,

თითქოს სომხეთისკენ წავიდა. აჩვენებენ ბუნ-
კერს, როგორ არის დანაღმული. წავიდა, მაგრამ
რა დიდი ნგრევა და ხოცვა-ჟლეტის კვალი და-
ტოვა!

24 თებერვალი. დღეები თოვლიანია, მოღუ-
შული, სიცივეები გრძელდება, ეკონომიური სიძ-
ნელეები დიდზე დიდია, ქვეყნად ისევ არეულო-
ბა. ამდენი პარტია და ამდენი შეხედულებათა

ჯახირი, შრომამ რომ უნდა აარსებოს ქვეყანა,
მთლად მოშლილია, სად მიგვიყვანს ეს? ჩანს,
რომ უარესს უნდა ველოდოთ. უარესი კი დამ-
ღუპველია ქვეყნის. რა შავბნელად გამოიყურე-
ბა მომავალი, საშველი კი არა სჩანს, არ წყდება
ზვიადისა და ზვიადისტების შემოტევები. იბრ-
ძვის ყველა, პარტიები, საზოგადოებები, ათასი
ეშმაკები ერის კეთილდღეობის ლოზუნგებით,
ყველას კი უნდა თავისი გაიტანოს, ერი ფეხებ-
ზეც არა ჰკიდიათ.

28 თებერვალი. თოვს. გარემო ისევ მოღუ-

შულა და ჩახუთულა. დასავლეთ საქართველოში
გრძელდება ზვიადისტების მიტინგები, საბოტა-
ჟი, ხიდების აფეთქება, მატარებლების დაზი-

ანება (სენაკიდან დასავლეთით მატარებლების
მოძრაობა შეწყვიტეს). ქარხანა-საწარმოები ვერ
მუშაობენ. დენი, საწვავი არ არის. მოძრაობა,
გადატან-გადმოტანა პროდუქტების თუ სხვათა,
ყოველმხრივ ფერხდება. ეს სიძნელეები კიდევ
უფრო ამწვავებს მდგომარეობას.

გუშინ, ალბათ, 11 საათი იქნებოდა, თბი-
ლისიდან დარეკეს, ჩემი ქვისლი _ შალვა გარ-
დაცვლილა. საშველი რომ არ ჰქონდა, ისედაც

ხომ ვიცოდი, მაგრამ, მაინც, გულში რაღაც
ჩამწყდა. რუსიკოს არ ვუთხარი, დღეს ახალ-
ციხეში ვალოდიას დავურეკე. მითხრა, როდის
იქნება დაკრძალვა, გაიგე და წავიდეთო, მაგ-
რამ ისე თოვს, როგორ მოხერხდება რიკოთის
უღელტეხილის გადალახვა? ვნახოთ! ალბათ
სამშაბათამდე არ იქნება დაკრძალვა. იქნებ გა-
მოიდაროს.

5 მარტი. თოვა გრძელდება, გაზი გამორ-
თულია და ეს დღეები სიცივეში ვართ, ქვე-
ყანაშიც, როგორც რადიოში ისმის, ისევ არე-
ულობაა, ბანდიტიზმია. დღეს არის შალვას
დაკრძალვა. მე წელი მტკივა და ვერ მივდივარ.
ტაძრისიდან ავტობუსით უნდა წამოვიდნენ.
როგორც ნოდარმა დამირეკა, რუსიკო წავიდა,
ჩავიდა ავტოსადგურში. მანქანების მოძრაობა
საერთოდ, თითქმის შეწყვეტილია. 11 საათზე
ავტოსადგურიდან დამირეკა რუსიკომ. ავტო-
ბუსი არ ჩანს. ამდენ ხანს უნდა ჩამოსულიყოო,
ვრეკავ ტაძრისში, ფოსტაში, გასვენების ხალხი
8-ის ნახევარზე ჭალაში ჩავიდა და არ მობრუ-

ნებულაო. 12 საათზე გოგიამ დამირეკა. იგივე
მითხრა. აქ კი მანქანა არ გამოჩენილა. ალბათ
პირველი საათი იქნებოდა, რუსიკო ამოვიდა,
ცოტა ხანს შემდეგ, გამოირკვა, რომ ავტობუსი
არ ასულა ტაძრისში, ისინი დვირამდე ჩამოსუ-
ლან ფეხით. მანქანა იქნებ გზაში შეგვხვდესო,
მაგრამ, რომ არ შეხვედრიათ, დვირიდან ისევ
ტაძრისში ფეხით ასულან. აი უკვე დაკრძალვის

საათებია, საბრალო შალვა. გასვენებაშიც ვერ
წავედით.

7 მარტი. ისევ თოვს, ისევ სიცივეები. საწყალ
ქვეყანას უსინათლობა, უგაზობა, უსაწვავობა
თუ სხვა, მდგომარეობას უფრო უმძიმებს. დღეს
შევარდნაძე ჩამოსულა. ვნახოთ, იქნებ დაადგეს
საშველი, ქვეყნის ერთიანობისკენ მოუწოდებია
ედუარდს, მაგრამ პიეტრო დელა ვალესი არ
იყოს, ჩვენი თავქარიანობის ამბავი რომ ვიცი,
მიიღწევა ერთიანობა?! ეს არის საკითხავი.

14 მარტი. როგორც იყო, გამოიდარა (დღეს

მესამე დღეა), თოვლმა დნობა დაიწყო. რამდენი-
მე დღეა (ორშაბათიდან) გაზიც არის. ისე, რომ,
ცოტა უმჯობესდება მდგომარეობა. შეიქმნა სა-
ხელმწიფო საბჭო. თავმჯდომარეა ედუარდ შე-
ვარდნაძე. ვფიქრობ, ქვეყნის არსებული მდგო-
მარეობიდან გამოყვანის საქმეში, ყველაზე მეტი
მას შეუძლია გააკეთოს. ზუგდიდშიც ისევ არე-
ულობაა. ზვიადისტები ჯანყდებიან. ფოთშიც
უწესრიგობა გრძელდება. ზვიადის 70 მომხრე
დეპუტატი ხლებია ჩეჩნეთში. იქ სესია ჩაუტა-
რებია. მოუწოდებს დაუმორჩილობლებისაკენ
ქვეყანას. ამასთან, მიმართავს საზღვარგარეთის
სახელმწიფოებს, არ სცნონ საქართველოს უკა-
ნონო მთავრობა. რუსეთშიც მოსალოდნელია
არეულობა. თუ გადატრიალება. რამაც შეიძლება
ჩვენს ბედზეც მეტად უარყოფითად იმოქმედოს.
ერთი სიტყვით, არ ვიცი, სად ვართ! რა ქარიშხა-
ლი დაგვეძგერება კვლავ და როგორ შეგვარყევს.

16 მარტი. ზუგდიდში, სენაკში, ფოთში ისევ
არეულობაა. ზუგდიდში გვარდიელებიც დაუხო-
ციათ და დაუწვამთ. საშინელებაა. ქვეყანა კვლავ

სამოქალაქო ომის საშიშროების წინაშეა. ცუდი
მდგომარეობაა სამაჩაბლოშიც. როგორ არ მოგი-
ცავს ადამიანს სევდა?

შუადღის შემდეგ გაირკვა, მოლაპარაკე-
ბა სწარმოებს ზუგდიდში, თითქოს შედეგიანია.
გულს ნაღველი გადაეყარა თითქმის, იმედის სხი-
ვი გამოანათებს.

20 მარტი. რუსეთის ამბებმა (დიდი დემონს-
ტრაცია, საბჭოთა კავშირის უმაღლესი საბჭოს
ყრილობა) მშვიდობით ჩაიარა. უშედეგოდ დამ-
თავრდა, მაგრამ ზვიადაურებმა, ამ სატანის
კერძთ, მოლაპარაკების განხორციელებაზე უარი
განაცხადეს. მოითხოვენ კანონიერი მთავრობის
აღდგენას, ზვიადის დაბრუნებას. ეს მეტისმეტია.

25 მარტი. თბილისი. განცხადება გამოქვეყ-
ნდა _ 25-ისათვის ყრილობის მოწვევის შესა-
ხებ. ვალოდია მანქანით მიდიოდა თბილისში
23-ში და მეც წამოვყევი. ჩავიარე რუსთაველის
პროსპექტზე, მთავრობის სახლისკენ არც მინ-
და გახედვა, მაგრამ, აგერ სასტუმრო თბილი-
სი, მხატვართა სახლი დამწვარა, თითქოს ხახა

დაუფჩენიათ. აი, ჩვენი ვაჟკაცობის ნიშანი.
მწერალთა კავშირში მივედი, აღრიცხვა გავიარე,
მერე არქივში წავედი, დიმიტრი მინდოდა მენა-
ხა, კახეთში წასული დამხვდა. დღეს 10 საათზე
უკვე ჭადრაკის სახლში მივედი, ბევრი უკვე მო-
სული დამხვდა. ეზოში ვიყავით ჯანსუღ ჩარკვი-
ანი რომ შემოვიდა. ცოტა მის ქვემოთ მუხრანიც
გამოჩნდა. მერე ქალები მიეჭრნენ, შეაფურთხეს,
ლანძღვით გაიწიეს მასზე. ეს უკვე პირველი ნი-
შანია პროვოკაციის. ყრილობა დაიწყო. რევაზ
ჯაფარიძე შესავალ სიტყვას კითხულობს. მაღ-
ლიდან ვიღაცამ დაიყვირა: თქვენ აქ ყრილობას
ატარებთ, გარეთ კი ხალხი იხოცებაო. _ პრო-
ვოკატთა პროვოკატორი! იყვირეს დარბაზიდან.
პროვოკატორს აჰყვა დარბაზის მარჯვენა მხა-
რეს მსხდომნი _ მუხრან მაჭავარიანის ჯგუფი.
ვიღაც წვერიანი, ბრგე ყვირილით აქტიურობდა.
ჩემს მარცხნივ მჯდომმა იზა ორჯონიკიძემ მი-
აძახა: ბუნკერის ვირთხავ, ჩაიწყვიტე ხმა! ის-
მის დრტვინვა და კიცხვა ამ ჯგუფის მიმართაც,
რომ არაფერი გამოუვიდათ, მართლაც ჩაიწყ-

ვიტეს ხმა. შემდეგ განცხადებისათვის სიტყვა
ითხოვა მუხრან მაჭავარიანმა. ორი განცხადე-
ბა გააკეთა. პირველი _ ოთხეულის სახელით.
რომ მწერლობას ხმა აღემაღლებინა კანონიერი
მთავრობის დასაცავად; მეორე _ ოცდათოთხ-
მეტი ხელმომწერია (აქედან 4 კაცი არამწერა-
ლია), რომ მწერალთა ყრილობა უკანონო იყო
და დატოვა თავის მომხრეებთან ერთად. ამით
ქვორუმის საშიშროება არ შექმნილა და ყრილო-
ბამ მუშაობა გააგრძელა. პირველ ყოვლისა, წეს-
დება იქნა მიღებული. ჩატარდა არჩევნები (ღია
კენჭისყრით). შემდეგ კამათიც გაიმართა. ისე,
რომ, დაშლამდე მისული მწერალთა კავშირი,
აღდგა. ამით გარედან პროვოკაცია თითქმის არ
შეწყვეტილა. რამდენჯერმე მწერალთა ნაწილიც
გავიდა გარეთ, წიგნებს რომ ხევდნენ (ნოდარ
შამანაძემ შემოიტანა და დახეული წიგნებიც მა-
ნახა), საღებავი გადაასხეს, როგორც ითქვა, იქ
წიგნებს, ვითომ სისხლით იყო მოთხუპნული და,
კიდევ, რა ვიცი, რას არ სჩადიოდნენ.

ყველაზე გულსატკენი ის არის, რომ ყოფილი

პრეზიდენტისადმი ასეთი ფანატიკური დამოკი-
დებულებაა ბევრში. თურმე, მისი მომხრენი გა-
იძახიან _ ნეტა მოეკლათ ზვიადი, მესამე დღეს
რომ აღდგებოდა. მერე რაღას იტყოდნენო. ასე
რომ, დაევსო ამ ხალხს თვალები. რა არის ეს, რა
სისულელეა.

(გაგრძელება იქნება)

გიორგი ზედგინიძე

 დღიურები 
  1991-1992 წწ

ლიტერატურული მესხეთი10 2014 წელი, ოქტომბერი

 
_ გაჰყვები ასფალტის შარაგზას და პირველ გვირაბში

რომ შერგავ თავს, ემ ანდ, ფრთხილად... ძროხებია, _ მითხრა
მაღალმა, ნაცრისფერ კოსტიუმში გამოწყობილმა მწყემსმა,
რომელიც, ეტყობოდა, ახალბედა უნდა ყოფილიყო. საკუთარ
საქონელს მიდენიდა სახლისაკენ.

_ გმადლობთ, ჩემო ბატონო, _ მადლობა გადავუხადე და
მალევე, მართლაც შევრგე თავი პირველ გვირაბში და ძრო-
ხების საკმაოდ დიდ ჯარს გადავეყარე. როგორც ჩანს, გარეთ
დასცხომოდათ და ძალზე რომანტიულად, პირში ყვავილებ
გაჩრილნი (ასე მომეჩვენა), გაწოლილიყვნენ გვირაბის კიდე-

ებში._ მაინც არ უშლიან ხელს მოძრაობას, ხომ ხედავ, თავიან-
თთვის წვანან, ინტელექტუალური ძროხები არიან! _ ვიღაცამ
ჩაილაპარაკა თუ მე გავიფიქრე, აღარ მახსოვს. მოკლედ, ასე
იყო თუ ისე, ბაკურიანისაკენ მიმავალ გზას შევუდექით, ავ-
ცდით იმ წყაროს, სადაც თითქმის ყველა ჩერდება და წყალს
სვამს, გავხედეთ მაღალ, მომხიბვლელ მთებს და ზემოთ _
ლურჯ ცას. როგორც ქალაქის ატროფირებულ ცხოვრებას გა-
მოქცეულებს ჩვევიათ, თვალს მივაღებინეთ პირველი ვიტამი-
ნები ამ ცისა და გზა განვაგრძელეთ. გზაზე მრავალმა
მანქანამ გადაგვისწრო...

_ გიჟივით დაჰქრიან, _ ჩავილაპარაკე ჩემთვის.
_ რადგანაც იწვის თბილისი და აქეთ იმიტომ გამორ-

ბიან! _ ჩემს გასაგონად ჩაილაპარაკა ჩემმა მეუღლემ.
ტოლსტოის ომი და მშვიდობა გამახსენდა, როცა

იწვის მოსკოვი და გარბიან მისი მცხოვრებლები... გამახ-
სენდა პიერ ბეზუხოვი, რომლის მიმართ დღესაც შემომ-
რჩა გარკვეული სიმპათია და რომელიც, გარკვეულწილად,
განსახიერებაა რუსი კაცისა, რუსი ინტელიგენტისა. თით-
ქოს კვლავ განსხეულდა იგი ჩემს წარმოდგენაში, მაგრამ,
მაინც, რატომ ვხმარობ ასეთ რთულ სიტყვებს, მაპატიეთ,
კი არ განსხეულდა, არამედ წამოტივტივდა.

როდესაც თავში წარმოგეშვება აზრი _ ვინ? ვის?
როგორ? რატომ? _ უკვე, შენდა უნებურად, წევრი ხარ
საზოგადოების გარკვეული ნაწილისა, მაგრამ თუ ამ კით-
ხვებს დაუმატებ _ რა უფლებით? _ ვინ ხარ მაშინ?
პიერ ბეზუხოვი? ლენინი? ნოვადვორსკაია? _ იქნებ დედა
ტერეზა?..

კვლავ ხურს შარა-გზა, ცივი ნიავიც მალე დაჰქრო-
ლებს, ალბათ. ვიმშვიდებ თავს... თბილისიდან გამოქცე-
ულები, ერთ ლამაზ სახლში აღმოვჩნდით. დიდი დრო
არაა გასული და...

_ შენი მეგობარი გაიოზია ეზოში და გკითხულობს, _
მეუბნება ერთი ახალგაზრდა.

_ გაიოზი? _ ჩემი ძმა და მეგობარია, ჭედურობის
დიდოსტატი! _ თავი მოვიწონე ჩემს წინ მდგომ ერთ პა-
ტარა, ჩია ტანის მამაკაცთან.

გაიოზი დაბერებულა, თუმცა კვლავაც ახალგაზრდუ-
ლად უბრწყინავს ცისფერი თვალები, სახეზე, ცხვირისა
და ყურების მიდამოებში, ნაოჭები მოსძალებია... ხელს
ვართმევ, კვლავ ძველებური ჯანი აქვს მაჯაში, მაგრამ
სიარული უჭირს:

_ რევმატიზმმა დამრია ხელი, ვეღარ დავდივარ! _
გულდაწყვეტილი მეუბნება იგი.

მართლაც ძლივს დადის გაიოზი და ძალიან მეცოდება.
რა უნდა უთხრა, თუმცა, მაინც ვანუგეშებ:

_ გაგივლის, ეგ არაფერი, ჩემო გაიოზ, ძაღლი კოჭ-
ლობით არ მომკვდარა! _ რაღაც ამდაგვარს ვეუბნები,
თვითონაც იცინის, უხარია ჩემი დანახვა:

_ ახლა დავჯდებით და იმისთანებს ვისაუბრებთ, რო-
გორებსაც ადამიანები მხოლოდ იშვიათ შემთხვევაში ამ-
ბობენ ხოლმე. სწორედ გაიოზია იმათ შორის, რომელსაც
აინტერესებს ყველაფერი, გარდა ამისა, გაიოზს, რომელ-
საც თოფ-იარაღის დიდი კოლექცია აქვს, ისიც აინტე-
რესებს, თუ ვინ გაბედავს ქართველების შეწუხებას ამ
მხარეში და იგი პირველ ტყვიას გაისვრის.

მხატვარია, ჭედურობის ოსტატი.
_ ხუროთმოძღვარი მეფისა, გაიოზ! ასე ვესალმებოდი,

როდესაც გაიოზი თავის პატარა ქოხში ზურგშექცეული იჯდა
და ხატებს ჭედავდა.

_ ხუროთმოძღვარი მეფისა გაიოზ! _ რა თქმა უნდა, გან-
გებ ვეუბნები დღესაც ასე. ვიცი, რასაც იტყვის.

_ მეფისა არა _ ვირისა!.. _ შემომიღრენს ხოლმე გაიოზი,
რომელიც დღეს ოპიზარების ხლართს ჭედავს, მორიგი ხატი-

სათვის და მთლიანად გატაცებულია თავისი საქმით.
მაგრამ, რადგანაც ხატ-წერამ გაიოზს მატერიალური კე-

თილდღეობა ვერ მოუტანა, სამი ზამთრის გადატანა გათბობის
გარეშე მოუხდა. წარმოგიდგენიათ, _ ბაკურიანში, უშეშოდ და
უგაზოდ ზის, ჭედურობის დიდოსტატი, სცივა და მაინც მუ-
შაობს. ის სხვა ყალიბის კაცია, ვერავის სთხოვს დახმარებას!
ამპარტავნება, რომელიც შერწყმულია დიდი ხელოვანის ბუ-
ნებაში, ამის უფლებას ვერ მისცემს. ამიტომაც, როცა სამი
ზამთარი იჯდა და სიცივეში ჭედდა სამ მეტრიან ჯვარცმას,
ერთხელაც, მაგრად გაცივდა, ისე, რომ კინაღამ წერილი წა-
იღო. მას შემდეგ ძლივს დადის, მაჯა ძველებურად ემორჩი-
ლება, მაგრამ სიხალისე გაუქრა, ცისფერ თვალებში ცრემლი
ჩაუდგა. ნაღდი ვან გოგია, თუმცა კობიაშვილია გვარად. გაიოზ
კობიაშილი.

ძველებურად ამოჩემებულ ადგილს მივუჯექით და საუბ-
არში ჩავიძირეთ:

 _ გამიჭირდა! _ ამას ვერა და ვერ ათქმევინებ, მაგრამ
მის შემხედვარე, გრძნობ, რომ მართლა უჭირს. ეს ის მამუ-
ლიშვილი გაიოზია, 2008 წელს, როდესაც რუსები მოიწევდნენ
ბორჯომის ხეობისკენ, სეპარატისტულად განწყობილმა ოსებმა
ალყა შემოარტყეს. მშვიდობიანი ოსები კი აწყნარებდნენ ამ

გადარეულ მეზობლებს, მაგრამ საქმე მაინც რთულად იყო.
_ დააგდე თოფი და გამოდი, გაიოზ, ჩამოაგდე ეგ დროშა!

_ აიძულებდა ერთ-ერთი მეზობელი მაშინ.
_ წადი, შენი დედაც, დაგაჭედებ ტყვიას! _ პასუხად უყვი-

როდა ხელოვანი.
_ ეგ შენი მიშას სურათი ჩამოიღე, თორემა .... _ უყვიროდ-

ნენ გარედან, საკუთარ ხის სახლში გამაგრებულ კობიაშვილს.
_ თქვენი დედაც, დაგაჭედებთ ტყვიას, აბა შემოაღეთ კა-

რი! _ გააფთრებული დაჰკივლებდა ოსტატი.
რუსებმა 2008 წელს ბორჯომის ხეობისკენ გაჭრა ვეღარ

მოახერხეს და გაიოზის ალყაც, თავისთავად, დასრულდა, სეპა-
რატისტებმა დაინახეს რა ქართული პატრულის მანქანა, უმალ
მოხსნეს ალყა და გაუჩინარდნენ. გაიოზმა მაშინ გაიმარჯვა.

მაგრამ, მას შემდეგ, იცით რა მოხდა? თუ ადრე მის ნა-
მუშევრებს ყოველთვის სიამოვნებით იძენდნენ პრეზიდენტები
_ ნაკასონა, დემირელი და სხვანი, უეცრად, ყველაფერი შე-
იცვალა:

_ ის ნაკასონა, ჩემი გურულების სიმღერა რომ წაიღო,

თუ იცი, კახაბერ, დაიჭირეს თუ მოკვდა? ეჭვიანი მზერითგაჰყურებს გაიოზი თავის ფიქრებში მიმალულ იაპონიის პრე-
ზიდენტს.

_ ნაღდად არ ვიცი _ ვპასუხობ მე.
_ აი, მაგან წაიღო ჩემი ნამუშევრები, ძალიან მოეწონა... მა-

გასაც მიართვეს, რეიგანსაც, ტეტჩერსაც, კიდევ, იცით, ვის? _
დემირელს! ჰოდა, აბა, ასე ვარ ახლა, კაციშვილი აღარ მოდის
ჩემთან, რა ხდება, აღარ სცალიათ თუ ...

_ მაგაზე პასუხი ძნელია, გაიოზ! _ მეც ბაკურიანულად

ვატრიალებ ჩემს სიტყვებს და ინტონაციას.
_ ჰოო, _ ჩაილაპარაკა ხელოვანმა და შორეულ სივრცეს

მიაპყრო მზერა.
***

რთული ცხოვრებით იცხოვრა გაიოზმა. პირველად რომ ნა-
ხა ჭედურობა, მაშინ მხოლოდ შვიდი წლისა იყო. მერე, მერე
გამოფენაზეც გაიტანა თავისი ნამუშევრები _ ლითონში გამო-
ჭედილი ბედაური, გაშლილი ფაფარით. მობიბინე ბალახი და...
ლითონი ისეა დამუშავებული, ბალახის ღეროები ჩანს, ყვავი-

ლებს აფეთქებული ბუტკოები დაუბერიათ.
_ ამის სწავლა მინდა, რადგან სულ მაინც ვხატავ და ვძერ-

წავ _ ამბობს პატარა ქოჩორა ბიჭი.
გაიოზი მშობლებს თბილისში მიჰყავთ და იგი სწავლას

აგრძელებს სამხატვრო სკოლაში, ჭედურობის კლასში. შემდეგ
_ სამხატვრო აკადემია, აქაც ჭედურობის კლასი, მაგრამ, მთა-
ვარი სხვა რამ არის.

... ჭედურობა ჭეშმარიტი ხელოვნებაა, თუკი მასში ქართუ-
ლი ეროვნული სული ჩადე, ნამდვილ ხელოვნებას ეზიარები.
მერვე საუკუნიდან მოყოლებული მრავლად გვყავდნენ ჭედუ-
რი ხელოვნების ოსტატები. შემდეგ ოპიზაში გაჩნდნენ ბეშქენ
და ბექა ოპოზრები, რომლებმაც მთელი მეთორმეტე საუკუნე
მოჭედეს.

რა გადაურჩებოდა შემოჭრილ ბიზანტიელს, ხაზარს, სელ-
ჯუკს, მონღოლს, შემდეგ შავბატკნიან თუ წითელბატკნიან
თურქმანულ ტომებს, სპარსელსა და ოსმალს ...

ლითონი და ქვა, ქართული ხელოვნების სულია. რა თქმა
უნდა, დიდი ხელოვნებაა თეატრი, კინო, ესტრადა, მაგრამ, რომ
არ ყოფილიყო ქართული ქვა და ლითონი, რომ არ ყოფილიყო
იბერიული ქვაზე კვეთა და ლითონზე ჭედურობა, მაშინ რანი
ვიქნებოდით ჩვენ?

გაიოზს არ უყვარს ამგვარი რთული კითხვები. ის მარტი-
ვად და გასაგებად საუბრობს. ლანძღვა-გინებასაც არ ერიდება.
ბევრის ხათრიც აქვთ, მაგრამ მის სუსხიან სიტყვასაც, თავის
ძალა აქვს.

პატარა ფიჭვის ხის სუნით გაჟღენთილი ქოხი, მხატვრის
სახელოსნო რომ ჰქვია, სავსეა ჭედურობის ნიმუშებით. მაგი-
დის მაგივრად ფოლადის დაზგა დგას. მასზე ტყავებია გა-
დათალხული, დაზგას გარშემო სამი კაცი ვუზივართ, გაიოზი

როგორც ჭედურობის მკაცრი მასწავლებელი, ვიღაც, სვირინ-
გებით აჭრელებული უცნობი, რომელიც შეგირდად მიჰბარებია
მას და მე, თბილისიდან ახლად ჩამოსული დამსვენებელი, _
დამკვირვებლის როლში, რა თქმა უნდა.

_ გაიდე ეხლა ეგ რკინა მხარზე, წამახვული წვერით დააბ-
ჯინე ლითონის ზედაპირს და, როგორც გასწავლე, ისე ამოკაწ-
რე, მიდი... თავზე დაჰყვირის გაიოზი სვირინგებიანს.

_ ტაკ ტოჩნო, გაიოზ ფეოდოროვიჩ! _ პასუხობს სვირინ-
გებიანი და ცდილობს ლითონზე ნაკაწრი ღრმა გამოუვიდეს,
რათა შემდეგ მეორე მხრიდან იყოს გამოჭედვა შესაძლებელი.

_ ვაა, გამოუვიდა! _ ვამბობ მე._ რა გამოუვიდა! სუნამოსავით უჭირავს, _ გაღიზიანდა
ოსტატი.

სვირინგებიანმა გადმოატრიალა ლითონის ფირფიტა და გა-
იოზი უფრო გაღიზიანდა:

_ ესაა ნაკაწრი? შენ რა, მაკიაჟს ნუკი უკეთებ, ძმაო, ლი-
თონია, კაცურად უნდა დასცხო, დედა უნდა უტირო, რელიეფი
უნდა მისცე, იმდენი უნდა ურტყა, რკინა გაცხელდეს, გაიგე?

გამოთქმული სიტყვის ბოლო ასოზე მახვილის გაკეთება
უხდება გაიოზის სიბრაზეს. ამ ცოტა არ იყოს და, პი-
რუტყვულ ლანძღვაში ოსტატი ჩანს.

_ ჰოდა, როცა გავაგდე სვირინგებიანი შეგირდი, მა-
შინ ვიფიქრე, რომ განცხადებები უნდა დამაწერინო, გა-
იგე? კვლავ მახვილი სიტყვის ბოლოზე ჩაახვია გაიოზმა.

_ რატომ გააგდე? მეც ბაკურიანელის ინტონაცია გა-
დამედო.

_ არ გამოვა მაგისგან ჩეკანშჩიკი, რატომ, არ ვიცი,
_ გაიოზის გამჭრიახ თვალებს თითქოს ენერგიაც მოემ-
ატა.

_ რა განცხადებები უნდა დაგაწერინო? _ ვეხუმრები
გაიოზს.

_ აი, ახლა გეტყვი, ვისთან: პირველი _ პრემიერ-მი-
ნისტრთან, მეორე _ კულტურის მინისტრთან, მესამე _
პრეზიდენტთან, მეოთხე... _ გაიოზი ჩაფიქრდა...

ჰოდა, დავჯექით დასაწერად.
ბაკურიანის მზისა და ჰაერის გარდა მეტი საკვები

რად გინდა, მიიღე სხივები და ჩაისუნთქე. კოხტაზე ჰა-
ერია... დანით დაჭრი და ჩანგლით შეჭამ, მეტი რა გინდა?

... მზე რომ ამოვიდა, ფარდულის კარი გამოვაღეთ,
ჭედურობის უამრავი ნიმუში ალაპლაპდა და, უეცრად,
სხივები გადაეღვარა თავზე ფარდულის სიღრმეში გადა-
მალულ საოცრებას, რომელსაც, მერე გავიგე, სახელად
სვანური ფერხული ჰქვია.

_ თავად რკინა რა ფაქტურაა, არა? სვანები, რო-
გორც ყოველთვის, აქაც ამ ლითონზე, ცოტა მოუხეშავად
როკავენ, წარბები აუწკეპიათ მაღლა, ნიკაბები წინ წამო-
უწევიათ, სვანური ქუდები შუბლზე აქვთ ჩამოფხატული,
მხრები გაშლილი, ფართო, დაძარღვული ხელის მტევნე-
ბი დათვის ტორებივით დაუწყვიათ ჭიპთან დაკიდებულ
ხანჯლებზე, თითქოს ბრაზობენ, მაგრამ, რაც მთავარია,
თავიანთი მთიელობით არიან დამთვრალნი და ბედნიერ-
ნი. მათ ზურგს უკან, კიდევ, ყმაწვილი ქალი მიყრდნობია
აშოლტილ ხეს და მამათა და ძმათა ცეკვას მოწიწებით
აკვირდება.

ახლა ასეთ ჭედურობას ვინღა იყიდის, გაიოზ? დრო
გამოიცვალა, ხალხიც შეიცვალა, _ ამბობს ერთი.

_ ხვალ უნდა გამოსჭედო, სახელად _ ჩემი დედა...
ანდა, ბოზიშვილი ვიყო... ფუჰ, მაგათი, _ ამბობს ამირ-
ან პაპა, რომელსაც ულვაშები შავად, ისეთი მონდომებით
შეუღებია, რომ, ცოტათი მეტიც მოსვლია.

_ ეს ის ამირანი არ არის, ამის სახელობის პარკი რომ
გვაქვს? _ კითხულობს პატარა, ნიჭიერი ყმაწვილი ბიჭი,
რომელიც, ძველი წარწერების გასაშიფრად მოვიპატი-
ჟეთ, რადგან ხელთ დიდი ალბომი გვიჭირავს და ერთი _
მეცხრე საუკუნის ხატის შესანიშნავი წარწერის ამოკითხ-

ვა გვაინტერესებს.
_ ამირანია.., დაბალ ხმაზე ილაპარაკე, მაგის ყვირილის

თავი ახლა არა მაქვს, ხომ იცი, რომ ნაჯახს გვერდიდან არ
იცილებს, _ ამბობს თვალების ბრიალით გაიოზი და დაბალ
ტანიან, მოკლე მაჯებიან, დიდთავა ყმაწვილს, გაყვითლებულ
ფურცელს აწვდის: _ გვითარგმნე, ბევრს ნუ ლაპარაკობ!..

_ საქართველოს პრემიერ-მინისტრს... ბატონ ამასა და ამას,
_ თქვა გაიოზმა სიცილით და განცხადების ტექსტის ჩაწერა
დაიწყო:

_ საიდან დავიწყო? _ უცებ იკითხა დაბნეულად.
_ დაიწყე იქიდან, სადაც დაიბადე, _ უთხრა დიდთავა და

მოკლე მაჯებიანმა ადგილობრივმა გენიოსმა, რომელმაც
ნუსხახუცური, ძველი ბერძნული, ძველი ასირიული და კიდევ
ორი მივიწყებული ენა იცის და თასმა ახეული სანდალივით
პირი დააბჩინა.

_ ვაი, შენს პატრონს, _ უყვირა გაიოზმა და წერა გა-
ნაგრძო.

ქართველ ხალხს...
1967 წელს დავამთავრე ჭედურობის კლასი ჩვენს უნივერ-

სიტეტში, ფრიადზე. არაფრის დიდებით არ ვაკეთებდი ლენინს,
მარქსს, ძერჟინსკის და სხვა კომუნისტი დემონების კერპებს.
ამიტომაც არ გამიკარეს არსად იმ შეჩვენებულებმა, დავსახ-
ლდი ბაკურიანში. მხატვარს რაც უნდა, ყველაფერი მქონდა,
_ მზე, ცა და ბალახი. დავქორწინდი. ერთი ბავში _ ზურიკო
დამეღუპა და აქვე დავმარხე, მას შემდეგ ვერ ვცილდები ბა-
კურიანს. ახლა ვაკეთებ სამ მეტრიან ქრისტეს ჯვარცმას,
მაგრამ ბოლო ზამთარს უშეშოდ დავრჩი, გაზიც ვერ შემო-
ვიყვანე, რაღაც ხარჯები მქონდა. გავცივდი საშინლად. მწვავე
რევმატიზმის გამო ვიტანჯები სიარულის დროს. გთხოვთ და-
მეხმაროთ, მიმკურნალოთ და ფეხზე დამაყენოთ. თუ ამ ზამ-

თარსაც გათბობის გარეშე დავრჩი, მაშინ იცოდეთ, ჩემს ქოხში,
ათასამდე ჩემი ჭედური ნამუშევარი ინახება, ზოგი ლატუნზეა
და ზოგიც სპილენძის ფირფიტაზე, ჰოდა, მათ ვუტოვებ ქარ-
თველ ხალხს. თუ მოინდომებთ, მომნახავთ თამარ მეფის 14-ში.
მობილური არ მაქვს. თქვენი გაიოზ კობიაშვილი

ასეთია გაიოზის განცხადება, ხოლო წინ ცივი ზამთარია...

კახაბერ ჯაყელი

ჭედურობის
დიდოს ტა ტი
_ გაიოზ

ბა კურიანელი

ლიტერატურული მესხეთი

2014 წლის 12 სექტემბერი. მზიანი,
თბილი დღეა. ასპინძის მთავარ ბიბლიოთ-
ეკაში (დირექტორი ნ.ბერიძე) დიდი სამ-
ზადისია. დღეს მნიშვნელოვან სტუმარს
_ სულით ხორცამდე დიდ პატრიოტს, გა-
მოჩენილ პოეტს თინათინ მღვდლიაშვილს
ელოდებიან.

ღონისძიება სამუსიკო სკოლაში ტარ-
დება. დარბაზი ვერ იტევს პოეზიის მოყ-
ვარულთ. ისინი მოუთმენლად ელიან
სტუმრის გამოჩენას. მათ კარგად იციან
და არაერთხელ მოუსმენიათ პოეტის სიმ-
ღერებად ქცეული მისი ლექსები, რომლე-
ბიც ასე გულმხურვალედ აიტაცა სრული-
ად საქართველომ, მაგრამ პირადად არ
იცნობენ ამ ლექსების ავტორს. ინტერესი
დიდია... და აი, მიეცათ საშუალება ახლო-
დან გაიცნონ იგი.

ღონისძიებას ასპინძელების გარდა ეს-
წრებიან აგრეთვე სამცხე-ჯავახეთის სა-
ხელმწიფო უნივერსიტეტის რექტორი ბა-
ტონი მერაბ ბერიძე და ამავე უნივერსიტე-
ტის პროფესორ-მასწავლებლები.

ღონისძიება ღვთის სადიდებლით და-
იწყო, რის შემდეგაც შეხვედრის ორგანი-
ზატორმა და წამყვანმა ქალბატონმა ნელი
გოგოლაძემ საინტერესო მოხსენება გააკ-
ეთა პოეტის ცხოვრებასა და მის შემოქმე-
დებაზე. დარბაზი ხანგრძლივი ოვაციებით

შეეგება საყვარელ ადამიანს:
„აღმაშენებელი თბილისს მობრძანდება,
ყალყზე შემდგარი რაშით...”
ისმის პოეტის ლექსის სტრიქონები...

ასპინძის კულტურის სახლთან არსებული
ვაჟთა ფოლკლორული ანსამბლი წუნდა
აგუგუნებს მესხურ მრავალჟამიერს. შემ-

დეგ ერთმანეთის მიყოლებით ისევ ისმის
ქალბატონ თინათინის მართლაც და გულ-
შიჩამწვდომი, განუმეორებელი ლექსები
_ სამშობლოსათვის ზვარაკად შეწირულ
ადამიანებზე, ეპიტაფიები წმინდანებზე:
იოთამ ზედგინიძეზე, გრიგოლ ხანძთელ-
ზე, გაბრიელ ეპისკოპოსზე (ქიქოძეზე),
შალვა ახალციხელზე...

ისევ პატრიოტული სიმღერები...
სიმღერას ლექსები ცვლიან, პოეტის

პატრიოტული ლექსები, _ ავტორის მი-
ერ შესრულებული. მის მიერ წაკითხულ
ყველა ლექსს ფონს უდებს და ალამაზ-
ებს ახალციხის რაიონის სოფელ ივლიტის
ღვთისმშობლის სახელობის მგალობელთა
გუნდი ქეთევან კაპანაძის, ნაირა გოგო-
ლაძის, თეა ზარიძის, ლანა ქიმაძის, და-
ვით ტაბატაძის შემადგენლობით.

საპატიო სტუმარს მისი პოეზიის თაყ-
ვანიმცემლები, საბავშვო ბიბლიოთეკის
აქტიური მკითხველები, ენაცვლებიან. ის-
მის გულში ჩამწვდომი სტრიქონები, რომ-

ლებსაც მთელი გატაცებით კითხულობენ
ფიქრია გიგაშვილი, გვანცა მელიქიძე,
დალი ბაიბურთიანი, მარი ივანიძე. განსა-
კუთრებული მოწონება დაიმსახურა ამავე
ბიბლიოთეკის თანამშრომლის მანანა ზედ-
გინიძის მიერ წაკითხულმა ქალბატონ თი-
ნათინის ლექსმა.

მსმენელთა წინაშე გულითადად ისაუბ-
რა პოეტმა თავის წარსულზე, ცხოვრები-

სეულ კურიოზებზე. პოეტზე დიდი შთაბეჭ-
დილება მოახდინა ნაირა გოგოლაძის მიერ
მის ლექსზე შესრულებულმა სიმღერამ _
მარტოხელა, მარტოსულო ქალბატონო.

შემდეგ ისევ პოეტის აღიარებული ლექ-
სის სტრიქონები:

„ჩვენ სიყვარულის სარეცელზე

შეგვქმნა განგებამ,
ჩვენ სათნოება დაგვანათლა არსთა

გამრიგემ,
ჩვენ ვაშენებდით ბანას, ზარზმას,

გელათს, იყალთოს
და ვმაღლდებოდით ნიკოფსიით

დარუბანდამდე...”
დარბაზი სულგანაბული უსმენს პოეტს

და ყოველი ლექსის დასასრულს ოვაცი-
ები არ ცხრება.

ის დღე განუმეორებელი აღმოჩნდა
პოეზიის თაყვანისმცემლებისათვის, იმ
დღეს ლექსის ზეიმი იყო ასპინძაში, მა-
რად დაუვიწყარი პოეზიის დღე!

დიდხანს არ დაშლილა დარბაზი, ისევ
ლექსი სწყუროდათ უბრწყინვალესი ლექ-
სებით გულანთებულებს.

მომავალი შეხვედრების იმედით გამო-
ემშვიდობა საყვარელი პოეტი თაყვანის-
მცემლებს.

ნინო ბერიძე

პოეტი მკითხველებთან

ას ეთ შეხ ვედრებს არ ივიწყებენ

ოვანეს თუმანიანი

ღამის პირ ველი
 ვარსკვლა ვისადმი

მზე ჩაესვენა, მიწა და ზეცა
ბნელმა ჩაიკრა თავის უბეში,
ვარსკვლავო, ელავ ბრწყინვალედ, თუმცა
_ რა მოუტანე ხალხებს ნუგეშად?
შენ მიახარე ბრწყინვალე თვალით
სატრფოს _ სატრფოსთან შეხვედრის ჟამი,
მოუთმენელი, გულისფანცქალით,
რომ მოელოდნენ დადგომას ღამის.
ცის ლურჯ თაღიდან გამოჩნდი ლალი,

ო, ის ელოდა შენს გამოჩენას, _
სასომიხდილი, ყოფაზე მწყრალი,
თავის დახრჩობით წყვეტს გადარჩენას.
შენ გამოჩნდი და აგერ, აქ ერთი
ლოცვაზე დგება სულის ნარნარით,
იქ კი მეორე, თვალდანაფეთი,
დამბაჩით ხელში კაცსა ჰკლავს ღამით.
დიდებული კი გართული ლხინში,
ისვენებს შვებით, განცხრომით მთვრალი,
რა ენაღვლება, რომ კედლის ძირში
ვიღაცა კვნესის მიუსაფარი.
ეხ, შენ პატარა მნათობი ზეცის,
ელავ, ვით სატრფო ცისფერთვალება,
ცისმარე ღამეს შენ მოგაქვს ჩემთვის
ღელვა გულის და სულის წამება.

მას ნუღარ ეძ ებ
რაც ერთ დროს დაჰგმე, უარყავ წყენით,
მას ნუღარ ეძებ, ამ მკერდის ძირში,
გულის მიდამოს გასცილდა ფრენით,

დაცარიელდა ადგილი მისი.
ნუღარ ეძახი, ნუ სტირი ცხარედ,
გაცოცხლდებიან ცრემლები მხოლოდ,
მოგონებები ძველი და მდარე,
გვიანი არის... მოუღე ბოლო!

მას
არ უყვარდე ჩემნაირად
შენ არავის, ასე მინდა,
და თან ყველამ თქვას ერთპირად,
რომ წმინდა ხარ, მართლა წმინდა.
მე მინდა, რომ უცოდველი
ჩემთვის ძგერდეს შენი გული,
და შიგ მარად, ვით კანდელი,
ენთოს ჩემი სიყვარული.
მე მინდა, რომ ზღვა თვალებში
გიცქეროდე მუდამ, კარგო,
და შენს ხედვის უფსკრულებში
ჩავიმალო, ჩავიკარგო.
და თუ სიკვდილს გავახსენდი,

მომეახლა ის სვემწარე,ტრფობით სავსე შენი მკერდი
მინდა მქონდეს მე სამარედ.

  ***
თუ ოდესმე შენის ნებით
მიაკითხო ჩემს სამარეს,

და შენიშნო ყვავილები,
გადაშლილი ოთხივ მხარეს,
არ გეგონოს, რომ უბრალო
ყვავილთ თელავ შენ ერთთავად,
არც ზაფხულის ძღვენი არის,
ჩემ სამარის მოსართავად.
თითო-თითო ლექსი არის,
არ ნამღერი მგოსნის, განა?
ტრფობის სიტყვა ეშხი არის,
უთქმელად რომ წამყვა თანა.
ყვავილების ეს სამყარო,
თბილ ამბორთა ღვარი არის,
მაგრამ, ვაგლახ, მეგობარო,
გვთიშავს ზღვარი ცივ სამარის.

სა ქართველოსათ ვის
ზოგნი ურცხვად რომ ბედავენ
ქართველ ერზე ძვირის თქმასა,
თან მიკვირს და გული მტკივა
რად ასდევენ ფეხის ხმასა?
მტრებმაც კარგად კი უწყიან,
მისი აწმყო, მისი ხვალე,
სუფრა უხვად გაუწყვია,
ქვეყნად ძმობის მოტრფიალეს.
თუმც ათასჯერ დაჭრილს მტრისგან,
დაებინდა ბევრი დილა,
ცუდი არვის ახსოვს მისგან,
მოღალატე არ ყოფილა.
და თუ ხელი გაუწვდია
ხვალინდელ დღის შესამკობად,

შავ-ბნელი რამ არ სწადია,
მყობადს ეძებს, ნათელ მყობადს.
რატომ ზოგნი ვერ ხედავენ
მის მსვლელობას ასე მხნესა?
ტყუილის თქმას კი ბედავენ
დაცემული ბედის ქვეშა!
კავკასიის მთები მაგრობს,
აღმართული კედლად ცამდე,

რომ ქარ-ბუქმა ვერ დაჩაგროს,
იბობოქროს სურს სადამდეც.
პონტოსია მისთვის ფარად,
სიოც ბერავს გაშლილ ზღვიდან,
დე, ყვაოდეს იგი მარად,
დაფარული ხორშაკიდან!
არ სმენიათ მომხიბლავი
მათ სიმღერა ქართველისა,
რითაც ხვდება მომაკვდავი
გააფთრებულ დარტყმებს მტრისას.
ზოგნი ურცხვად რომ ბედავენ
ქართველ ერზე ძვირის თქმასა,
გული მტკივა, მიკვირს, მიკვირს,
რად ასდევენ ფეხის ხმასა!

***
თუ რომ შენ სახეს, სევდიანს ასე:
შერჩეს ეს ჩემი სახის იერი,
გქონდეს თვალები ცრემლებით სავსე,
ჩემთვის წუხილი გწვავდეს ძლიერი.
თუ რომ ვიცოდე, ნამდვილად მიცავ,
_ ჩემს შემდეგ ჩემთვის იწუხებ კვალად,
ადრეულ სიკვდილს, სიყვარულს ვფიცავ,
უმტკივნეულოდ მივიღებ ვალად.
და თუ ეგ შენი ქვითინი მწარე
ყრუ სამარეში ჩამომესმოდეს,
ვირწმუნებ! შენთვის არ ვიყავ მდარე,
არ დამივიწყებ, რომ არასოდეს!

***
ნუ გამახსენებთ, ნურაფერს იტყვით,
თუ როგორ ღვრიდა ის ცრემლებს ცხარედ,
მოტყუებული ღალატის სიტყვით,
რომ არ მიენდო ერთგულ საყვარელს.
ნუ მიადვილებ, ლიტონ სიტყვებით
ვერ დამიბრუნებთ დანაკარგს, ვერა!

განურჩეველად მექცევით, რადგანტრფობის წუხილი არა გწვავთ ჯერა!
ნუ გამახსენებთ თუ ბოროტ კაცთა
ვით დაგვაშორეს ერთმანეთს ჩვენა,
თუ როგორ ვცხოვრობ, ის როგორ ამცდა?

დამტოვეთ წყნარად, მეყოფა წყენა...
არა, არ ძალმიძს ვეწამო მუდამ,
მსურს, რომ ვიცინო ტანჯვისგან შორა
და დავიწყების ტალღებში მინდა
დავმარხო წარსულ დღეების ხსოვნა.

მომღიმარი თვალე ბი
შენ ნუ ენდობი თვალებს მცინარეს,
ყვავილებია ისინი თავად,
რომ ამოდიან უფსკრულის არეს
მიამიტების მოსახიბლავად.
აჰა, პოეტიც, ოცნებით მთვრალი,
მიენდო ერთხელ მომღიმარ თვალებს,
_ ეწვალა, ევნო, ეს შესაბრალი
და დღესაც ჩივის, წუხს და ვალალებს.

შენც ნუ ენდობი მომღიმარ თვალებს,რომ ყვავილობენ და კრთიან ალად,
ისინი რთავენ გულის ნაპრალებს,
მწუხარე ფსკერის დასაფარავად.
და ჰა, პოეტიც _ კაცი ვნებული,
გულით რომ დააქვს ზღვა საჩივარი,
ხშირად ისეა გაღიმებული,
თითქოს ის შენზე სვიანი არის.

გიული წერეთელი - პეიზაჟი

თარგმანები

ქ. თბილისში გაზეთ
“ლიტერატურული მესხეთის”

შეძენა შეგიძლიათ თავისუფლების
მოედანზე – ალ. პუშკინის ქ. №5–
ის წინ, მეტრო “თავისუფლების”

გამოსასვლელთან და საქართველოს
რაიონებში –

“საქპრესის” ჯიხურებში

„„ქართველები უძველესი ხალხია, რომელთა წინაპრები ევფრატის ნაპირებზე
ცხოვრობდნენ ჯერ კიდევ მაშინ, როცა ბაბილონი ქალაქი არ იყო. ვიცით, რომ ისინი
შუმერების შთამომავლები არიან და ამჟამად მსოფლიოში არსებულ ტომთა შორის
ერთ-ერთი უძველესი ხალხია”  .

jon stvinbeki, 
ამერიკელი მწერალი, ნობელის პრემიის ლაურეატი 

მატიანე

ლევან გოთუა ვარძიაში (ჭაჭკარი). 1966 წელი.

ფოტო მოგვაწოდა ზელიმხან მაღრაძემ

გაზეთ „ლიტერატურული მესხეთის” ელექტრონული ვერსია შეგიძლიათ იხილოთ შემდეგ მისამართზე: www.scribd.com; facebook: ლიტერატურული მესხეთი

გაზეთ

„ლიტერატურული

მესხეთის”

ხელმომწერთა

საყურადღებოდ!
იმის გამო, რომ იწურე-
ბა 2014 წელი და გაზეთის
შემდეგი ნომრების გამოცე-
მა ფინანსური პრობლემე-
ბის გამო საფრთხის წინაშეა,
უმორჩილესად გთხოვთ, და-
ვალიანების თანხა გადმო-

რიცხოთ ამა წლის 1 ნოემბ-
რამდე.
შეგახსენებთ გაზეთის
საბანკო რეკვიზიტებს:

ლიბერთი ბანკის

ასპინძის ფილიალი;

ბანკის კოდი _ 220101451;

ანგარიშის# 

GE72LB00113115795007000;

საიდენტიფიკაციო

კოდი _ 223100908

რედაქცია


ხალხური პოეზია


***

მითამ აქამდე გიყვარდი,
ბოლოს შეგექმნა ძულება,
ახ, ერთი გამაგებინა,
ვინ შეგიცვალა გუნება.

***
შხამი შეგასვი თასითა,
გულიც ხანჯალზე ამიგე,
რაც ვეღარ გხედამ, ქალოჯან,
სახსოვრად ეს რა მამიგე:
_ჩამაცვი ღაზლის* პერანგი,
ზედ ცეცხლის ალი მამიდე!

*ღაზლი _ ცხვრის მატყლისაგან მიღებული

ძაფი, დაგრეხილი სამფად.

***
ფოცხოვის წყალსა მოჰქონდა
ტყის მოსავალი ნასეტყვი,
სურვილს თუ ამახდენინებ,
გოგოვ, დედაშენს რას ეტყვი?

***

ქალმა ცბიერი ღიმილით

ვაჟს თავი მოაწონაო,

შორიდან მოკლა სურვილით,

გვერდით არ მოიწვინაო.

მთქმელი ოსიკო გიქოშვილი,

82 წლის, ახალციხე, სოფ.ივლიტა

***

ბაღჩას წალდით შეუტიე,

თუმც მინდოდა წიფელაო,

ქალო, ერთხელ მოგეხვევი,

ჩემო, ლოყებწითელაო.

***
ბაღჩის ბოლოში დავხვდები,

ყვავილნარებში დუბესა,

ქალს შევიტყუებ ლამაზსა,

რომ ჩავეხუტო უბესა.

***

ქალმა ამბარს მოხსნა თავი,

ფურნე ააბრიალაო,

პურის გამოცხობას მორჩა,

თეფშიც ააწკრიალაო,

მე მალულად დავინახე,

თავბრუ დამატრიალაო.

***

ავლესოთ კაცო ნამგალი,

ხორბლის თავთუხი ცვივაო,

ობოლს ნუ აწყენ, თორემა

ცრემლები ჩამოსცვივაო.

მთქმელი

შოთა ჩილინგარაშვილი, 

ადიგენი, სოფ.არალი, 80 წლის

***

ნეტავი დუმა მაჭამა

ჩასუქებული ბატკნისა,

ლოყები დამაკოცნინა

ორსული დედაკაცისა.

***

თუ მამკლამს, ისევ ის მამკლამს,

გინდაც რომ იყოს მზაკვარი,

ერთმა ხვანელმა ლამაზმა

სულ ამირია გზაკვალი.

ორჭოშანს დამიხელა და

მაკოცა, არც მომისმინა,

ამწია ღვინის თასივით,

დამლია ბოლომდისინა.

***

ბაღჩაშია გადვიხედე

ჩიტი ჭამდა გოგრასაო,

თავში ხელი წავიშალე,
ვაი, ჩვენს ამ დროს მოყრასაო.

მთქმელი

ჟორა ჩილინგარაშვილი,

ახალციხე, ივლიტა, 61 წლის.

***

რა კარგი იყო ახალგაზრდობა,

მღეროდა გული და თვით ბუნება,

ახლა ჩვენ შორის სხვა ქალი გაჩნდა,

და აღარც ვფიქრობ შენს მობრუნებას.

მთქმელი მიხო ზაზაშვილი,

ადიგენი, სოფელი უდე, 71 წლის,

ჩაიწერა სოსო გიქოშვილმა 

2014 წელს


